
ታሪኽ ዘመነ ተሃድሶ - 15ን 17ን ታሪኽ ዘመነ ተሃድሶ - 15ን 17ን 
ክፍለ-ዘመንክፍለ-ዘመን

ሕርሻን 
መግብን

ፊልማዊት መዓሾፊልማዊት መዓሾ

ውሑስን መኣዛውን መግቢ ንኹሉ፣ ኣብ ኩሉ!

ጋንሸራ Pachnoda interrupta 
(Olivier) ኣብ ስርዓት ኮሌፕትራ 
(ሕንዚዝ) (Coleoptera: ስድራ 
ስካራቢዴ Scarabaeidae: 
ዝምደብ ኰይኑ፡ ብዝሐ-ተመጋብነት 
(polyphagous) ዘሎዎ ባልዕ’ዩ። 
ቅድሚ 30 ዓመታት ዝተገብረ 
መጽናዕትታት ከም ዝሕብሮ፡ ትሽዓተ 
ጅራት (species) ኣለዉ። ብዘይካ ክልተ 
ንኡስ ጅራት (P. stehelini Sch. and 
P. abyssinica) ኣብ ልዕሊ 2000 
ሜትሮ ልዕሊ ጽፍሒ ባሕሪ ብራኸ ኣብ 
ዘለዎ ቦታታት ዝነብሩ፡ እቶም ዝተረፉ 
ጅራት፡ ካብ 800-1800 ሜ. ብራኸ 
ኣብ ዘሎዎ ቦታታት ይርከቡ። ጋንሸራ 
ብባህሪኡ ጸጸኒሑ ዝኽሰት ባልዕ ኰይኑ፡ 
ዝያዳ ንመሸላ’ኳ ዘጥቅዕ እንተዀነ 
ንእተፈላለዩ ልዕሊ 35 ዝዀኑ ዓይነታት 
ዘራእቲ የጥቅዕ። ገለ ኻብቶም ብዝያዳ 
ብጋንሸራ ዝጥቅዑ ኣትክልቲ፡ ዘይቱን፡ 
በለስ፡ ባምያ፡ ኣዳጉራ፡ ዕፉን ወዘተ. 
እዮም። 

እዚ ባልዕ ሓደ ኻብቶም ኣዝዮም 
ኣዕነውቲ (ሃሰይቲ) ባልዓት መሸላ እዩ። 
ጋንሸራ ብደረጃ ለበዳ ኣብ ዝኽሰተሉ 
ግዜ፡ መሸላ ኣብ ደረጃ ዕድመ ምውጻእ 
ጸባ (milk stage) ምስ ዝጸንሕ፡ ካብ 
70–100% ኣብ ምህርቲ ዕንወት 
ከብጽሕ ይኽእል። ብመሰረት ሓረስቶት 
ዝህብዎ ሓበሬታ፡ ጋንሸራ ቅድሚ 
30 ወይ 40 ዓመታት ኣትሒዞም 
ይርእይዎም’ኳ እንተነበሩ፡ ኣብ መንጎ 
1993-2005 ብብዝሒ/ ጻዕቂ ይኹን 
ዝርግሐ ኣዝዩ ከም ዝወሰኸ’ዩ ዝንገር።

ዑደት ሂወት (Life Cycle)ዑደት ሂወት (Life Cycle)

ጋንሸራ፡ ሓደ ኻብቶ’ም ኣብ ሓደ 
ዓመት ሓደ ወለዶ ዘሎዎም ሓሽራታት 
(univoltine insect) ኰይኑ፡ 
እንቋቝሖ ተጸፍዩ ንኽነቍሕ ካብ 
4 - 22 መዓልትታት ብማእከላይ 
ገምጋም ድማ ኣስታት 16 መዓልታት 
ይወስደሉ። እንቋቝሖ ተጸፍዩ ናብ 
እኹል ሕንዚዝ ንኽበጽሕ ምስ ኩነታት 
ኣከባቢ ዝፈላለ’ኳ እንተዀነ፡ ብማእከላይ 
ገምጋም 94 መዓልትታት ይወስደሉ።

ሰፈር ወይ መፋረዪ ቦታሰፈር ወይ መፋረዪ ቦታ

ተባዕታይን ኣንስተይትን ሕንዚዝ 
ጋንሽራ ንወሲብ ምስ በጽሑ፡ ካብ’ቲ 
ተዓቚቦምሉ ወይ ደስኪሎምሉ ዝሓገዩ 
ወጺኦም ካብ’ታ ቐዳመይቲ ዝናብ ኣብ 
ወርሓት ሰነ-ሓምለ ወሲብ ይጅምሩ። 
ንዕኡ ስዒቡ ድማ ጽፍዮ ይቕጽል። 

ጋንሸራ፡ ኣብ ፍርያምን ፈኲስን ናይ 
ለሰ ሓመድ፡ ኣብ ትሕቲ ጽዑቕ ኣግራብ 
ዝርከብ ቡኽባኽ ዝበዝሖ ሓመድ፡ ኣብ 
ቦታ ሕርሻ፡ ሓጹር ግራት፡ ጒላ፡ ኣብ 
እተፈላለዩ ድዅዕታት ዝበዝሖ ሓመድ 
ዘሎዎም ቦታታት ይፋረይን ይጸፍይን።

1. ጽፍዮ1. ጽፍዮ

ኣብ መስከረም ኣኺሉ ክምገብ ዝጀመረ 
ሕንዚዝ ኣብ ሰነ/ ሓምለ (ድሕሪ ኣስታት 
8 ወርሒ) ንወሲብ ድሉው ይኸውን። 
ኣብ’ዚ ግዜ ድሕሪ ዝናብ፡ ከም ጭዓን 
ቀንጠብን ዝኣመሰሉ ቀልጢፎም ዝዕንብቡ 
ኣግራብ እዮም ዘለዉ። ካብ ዕምባባታት 
ናይ’ዞም ኣግራብ ዝወጽእ ሽታ ነዞም 
ንወሲብ ድሉዋት ዝዀኑ ሕንዚዝ ጋንሸራ 
ሰሓቢ እዩ። ኣብኡ እናተኣከቡ ድማ 
ይምገቡን ይዋሰቡን። ተባዕትዮ ጋንሸራ፡ 
በቲ ካብ ዕምባባታት ናይ ኣግራብን 
በተን ኣብኡ ዝምገባ ኣንስትዮ ጋንሸራን 
ዝስደድ ሕውስዋስ ሽታን ተመሪሖም 
ኣብቲ ዝዓንበበ ኣግራብ ይመጹ። ኣብኡ 
ድማ መስርሕ ምውሳብ ይካየድ። ድሕሪ 
ወሲብ ኣንስተይቲ ሕንዚዝ ጋንሸራ 
ብገምጋም ንኣስታት 11 መዓልታት ኣብ 
ፈኲስን ሃብታምን ሓመድ ኣስታት 14 
እንቋቝሖታት ትጸፊ። ድሕሪ ምጽፋይ፡ 
ሕንዚዝ ጋንሸራ ቀልጢፎም ይሞቱ። 
ኣብ ገለ እዋናት ግን እኹል መግቢ ኣብ 
ዝረኽብሉ ግዜ ንዝተወሰነ ግዜ ይጸንሑ።

2. ሕንዚ ዝድቅሰሉ ግዜ2. ሕንዚ ዝድቅሰሉ ግዜ

እኹል ሕንዚዝ ኣብ መስከረም ካብ 
ድስኩል ሂወት ምስ ወጸ፡ ቅልጡፍ ናይ 
ምንፋርን ምምጋብን ንጥፈታት የካይድ። 
ካብ መስከረም ክሳዕ ታሕሳስ ኣብ ዘሎ 
ግዜ ኣብ ከም መሸላን ዕፉንን ዝኣመሰሉ 
ዘራእቲ፡ ዕምባባታትን ፍረን ዘይቱን፡ 
በለስ፡ ባምያ ዝኣመሰሉ ኣትክልቲ ከቢድ 
ሃስያ እናውረደ ይጸንሕ። ብድሕር’ዚ 
ነቲ ደረቕን ሕጽረት መግብን ዘሎዎ 
ወቕቲ ንምስጋር፡ ኣብ ጠሊ ዘሎዎን 
ፍርያም ሓመድ ዝርከቦን ኣብ ትሕቲ 
ጽዑቕ ጽላል ናይ ለሰ (ገማግም ሩባ) 
ይጸንሕ። ምስ ኩነታት ጠሊ ሓመድ 
ዝፈላለ ካብ 5 ክሳዕ 43 ሰ.ሜ. ዕምቈት 
ንኸባቢ 6 ወርሒ ክሳዕ ሰነ-ሓምለ ዝናብ 

ዝጅምር ተሓቢኦም ኣብ ዘይንጡፍ ኩነት 
ይሓግዩ። ሕንዚዝ ዝርከበሉ ዕምቈት 
ሓመድ ምስ ጠሊ ሓመድ እተኣሳሰረ’ዩ። 
ጠሊ ኣብ ዝበዝሖ ሓመድ፡ ሕንዚዝ ኣብ 
ቀረባ ይጸንሕ፡ ጠሊ ኣብ ዝወሓዶ ድማ 
ኣብ ዝነውሐ ዕምቈት ይጸንሕ።

ሜላ ምክልኻል ጋንሸራሜላ ምክልኻል ጋንሸራ
  

ኣብዚ እዋን ንምቍጽጻር ጋንሸራ 
እተፈላለዩ ቀመማዊ ጸረ-ባልዕ ኣብ 
ጥቕሚ’ኳ ይውዕሉ እንተሃለዉ፡ ኣድማዒ 
ዝዀነ ውጽኢት ኣይህቡን’ዮም። 
ምኽንያቱ፡ ኣብ ግራት መሸላ ፋሕ 
ዝበሉ ሕንዚዝ ጋንሸራ ምስ ዘሎ 
ጻዕቅን ቁመትን መሸላ ክትነጽግ ኣብ 
ግራት ብዝተንቀሳቐካዮ መጠን፡ ሕንዚዝ 
ጋንሸራ ስለ ዝርበሹ በሪሮም ስለዝኸዱን 
እዩ። ስለዚ ንምቍጽጻር ጋንሸራ ኢልካ 
ዝንጸግ ጸረ-ባልዕ ካብ’ቲ ዝህቦ ጥቕሚ 
ጉድኣቱ ይዓዝዝ። ብሓረስቶት ዝግበር 
መስርሕ ምንጻግ፡ ቁመት መሸላ ነዊሕ 
ብምዃኑ፡ እቲ ዝንጸግ መድሃኒት 
ኣብቲ ዝነጽግ ሰብ ይምለስ። ብፍላይ 
ሓረስቶትና  ናይ ድሕነት ኣልባሳት 
ከይተኸድኑ ስለ ዝነጽግዎ ጥዕናዊ 
ጉድኣት የምጽኣሎም። ብተወሳኺ፡ 
ኣብ ዝበጽሐ እኽሊ ስለ ዝነጽጉ፡ ተረፍ 
መድሃኒት ኣብ ተጠቃማይ ህዝቢ ኰነ 
ኣብ ምንጻግ ጸረ-ባልዕ ዝሰርሑ ሰባት 
ዓቢ ጥዕናዊ ሃስያ ከስዕብ ይኽእል። 
ስለዚ ካብ’ዚ ኣድማዒ ዘይኰነን ኣሉታዊ 
ጥዕናውን ኣከባቢያውን ሳዕቤን ዘምጽእ  
ሜላ ምክልኻል እዚ ባልዕ ወጺእካ 
ዝተወሃሃደን ዘላቒ ውጽኢት ዘሎዎን 
ምክልኻል ምትእትታው ኣዝዩ ኣገዳሲ 
እዩ።

ንዕዉት ምሕደራ ወይ ምቍጽጻር እዚ 
ባልዕ፡ ዕሙቕ ዝበለ ኣፍልጦ ናይ ስነ-
ሂወትን ስነ-ማሕድሮን (Biology and 
Ecology) ናይ’ዚ ባልዕ ክህልወካ 
ኣገዳሲ እዩ። ምኽንያቱ፡ መዓስን ኣበይን 
ከም ዝፋረ እንተ ፈሊጥካ፡ ዓይነትን ቦታን 
ዘርእኻ ምስ ግዜን ቦታን ናይ ጋንሸራ 
ኣብ ግምት ብምእታው ዝተወሃሃደ 
ሜላታት ምክልኻል ክተታኣታቱን 
ክትሰርሕን ስለዝሕግዝ።

ነዚ ባልዕ ንምቍጽጻር እተፈላለዩ 
ሜላታት’ኳ ይፍተኑ እንተዀኑ፡ ክሳዕ 
ሕጂ ግን ብዙሕ ኣብ ስራሕ ዝወዓለ 
ኣዕጋቢ ሜላ ዳርጋ የሎን። ገለ ኻብቶም 
ብሓረስቶት ከምኡ’ውን ናይ ምርምር 
ትካላት ዝፍተኑ ሜላታት ምክልኻል 
ጋንሸራ ግና ነዞም ዝስዕቡ ይመስሉ።

1. ምትዕርራይ ወይ ምሕላው ወቕትን 1. ምትዕርራይ ወይ ምሕላው ወቕትን 

ዓይነት ዘርእን፦ ዓይነት ዘርእን፦ እዚ እቲ ሓረስቶት 
ቀንዲ ክገብርዎ ዘሎዎም ሜላ እዩ። 
እዚ ባልዕ ተጸፍዩ ኣብ መሸላ ንኸጥቅዕ 
ብውሑዱ ኣስታት ሰለስተ ወርሒ (ሰነ-
መስከረም) ስለ ዝወስደሉ፡ ጋንሸራ ኣብ 
ዝሃለወሉ ግዜ ቅልጡፍ ዘርኢ (ኣብ 
ውሽጢ 3 ወርሒ ዝበጽሕ) ወይ ከኣ 
ጋንሸራ ዘይሃስዮ ወይ ዘይመርጾ ዓይነት 
እኽሊ ክዘርኡ ይግባእ።
 
2. ምጥቃም ሓተላ፦2. ምጥቃም ሓተላ፦ ከም ሓተላ ወይ 
ስዋ ተማሳሳሊ ጨና ዘለዎም ፈሰስቲ፡  
ኣብ ቁራጽ ጀሪካን ወይ ቴኖ ፍርቂ 
መሊእካ ኣብ ብርኽ ዝበለ ወሰናስን 
ግራት ብምስቃል፣ ጋንሸራ ቅድሚ ኣብ 
ግንቦ ምብጽሑ፡ ኣብቲ ሓተላ ኣትዮም 
ንኽሞቱ ወይ ድማ ንኽትሓዙ ይሕግዝ። 
እዚ ሜላ ካብ ተመኩሮ ገለ ሓረስቶት 

ዝተወስደ ዀይኑ፡ 10 ቴኖ ብምዕሩይ 
ርሕቀት ንሄክታር ደሓን ውጽኢት ክህብ 
ይኽእል።

3. ብወፈራ ብኢድ ምእራይ፦ 3. ብወፈራ ብኢድ ምእራይ፦ ኣብ 
ግዜ ንግሆ ጸሓይ ቅድሚ ምምራሩ 
ከምኡ’ውን ምሸት ጸሓይ ምስ ዓረበ 
ጋንሸራ ብዙሕ ስለዘይንቀሳቐስ 
(ዘይነፍር) ካብ ግንቦ ብቐሊሉ ኣሪኻ 
ኣብ ማይ ዘሎዎ መትሓዚ ከተእትዎ 
ይከኣል። ጋንሸራ፡ ኣብ ማይ ዘሎዎ 
መትሓዚ እንተ ኣትዩ ክነፍር ኣይክእልን 
እዩ። ዝተታሕዙ ጋንሸራ ነቲ ማይ 
ብምውዓይ ቀቲልካ ከም መግቢ ደርሁ 
ክትጥቀመሎም ትኽእል። ነዚ ክትገብር 
ምስ እትሽገር’ውን፡ ጸሓይ ምስ ዓረበ 
ጋንሸራ ኣብ ግንቦ ክበልዕ ከይሓድር ነቲ 
መሸላ ንሓድሕዱ ብምግጫው ጋንሸራ 
ኣብ መሬት ወዲቑ ከም ዝሓድር 
ብምግባር ንኸውርዶ ዝኽእል ሃስያ ከም 
ዝጎድል ምግባር ይከኣል እዩ።

4. ስነ-ሂወታዊ ኣገባብ ምቍጽጻር 4. ስነ-ሂወታዊ ኣገባብ ምቍጽጻር 
ጋንሸራ፦ጋንሸራ፦ ብገለ ትካላት ሕርሻዊ 
ምርምራት ኣብ ዝተገብረ ፈተነ 
ብመታረዚዩም (Metarhizium) ዝብሃል 
ዕሲ ወይ ፉንጋስ ተጠቒምካ ንጋንሸራ 
ምቍጽጻር ተፈቲኑ እዩ። ኣብ’ቲ ግዜ 
ዝተረኽበ ውጺኢት’ውን ተስፋ ዝህብ 
ማለት ክሳዕ 41 ሚእታዊት ብቕዓት 
ዘሎዎ ነይሩ። እዚ ዕዉት ኰይኑ ኣብ 
ስራሕ እንተ ውዒሉ፡ ንሓረስቶት ዓቢ 
ፍታሕ ከምጽእ ትጽቢት ይግበረሉ።

ንኣምን የዕብዮ                                                
ሓላፊ ኣሃዱ ምክልኻል ብቝሊ

ዞባ ጋሽ ባርካ

ኣገባብ ምክልኻልን ምቍጽጻርን ኣገባብ ምክልኻልን ምቍጽጻርን 
ጋንሸራጋንሸራ

ኣቶ ንኣምን የዕብዮ                                  

 ኣከለት ሓሳስ (ባህላዊ ገዓት ብሄረ ትግረ) ኣከለት ሓሳስ (ባህላዊ ገዓት ብሄረ ትግረ)

ዘድልዩ ጥረ ነገራትን ዓቐንንዘድልዩ ጥረ ነገራትን ዓቐንን

- ፍርቂ ኺሎ ዕፉን 
- ፍርቂ ኺሎ ስርናይ
- ማይ ንመግዓቲ ዝኸውን
- ሓደ ፍንጃል ጠስሚ
- ፍርቂ ሊትሮ ርግኦ ወይ ብራሕ
- በርበረ (ከም ኣድላይነቱ)
- ጨው (ከም ኣድላይነቱ)

መጀመርታ፡ ዕፉንን ስርናይን 
ንጥሕኖ’ሞ፡ ክልቲኡ ሓዋዊስና 
ነዳልዎ። ማይ ንመግዓቲ ዝኸውን 
ኣፍሊሕና ድሕሪ ምጽናሕ፡ ዘዳለናዮ ሓርጭ ኣብቲ ዝፈልሐ ማይ ኣእቲና ንግዕቶ። 
ብምቕጻል፡ ማይ እና’ንጠብና ክሳዕ ገዓትና ዝበስል ደጋጊምና ንግዕቶ። ምስ በሰለ፡ 
ኣብ ሒላብ ወይ ዕሙቕ ዝበለ ሸሓኒ ገልቢጥና ከቢብ ቅርጺ ነትሕዞ። ብድሕር’ዚ 
ኣብ ማእከሉ ንመትሓዚ ጠስሚ ዝኸውን ኣዕሚቝና፡ ጠስሚ ኣእቲና ብወሰን ወሰኑ 
ድማ ብራሕ ወይ ርግኦ ኣፍሲስና ንምገቦ።

ኣገባብ ኣሰራርሓ መግቢኣገባብ ኣሰራርሓ መግቢ

መ
ኣዛ ፍረ-ጻዕሪ 

ምስ 

ኣስመ
ረት ዳምር

ኣመሓዳሪ ዞባ ዓንሰባ ምስ ሓደስቲ ኣመሓደርቲ ዘትዩኣመሓዳሪ ዞባ ዓንሰባ ኣምባሳደር ዓብደላ 
ሙሳ፡ ኣብ ሸሞንተ ንኡሳን ዞባታት 
ምስ ዝተመርጹ ኣመሓደርቲ ከባብን 
ኣካየድቲ ስራሕን፡ ኣብ ልምዓታውን 
ምምሕዳራውን መዳያት ዘተ ኣካዪዱ።
ብ3 ሚያዝያ ኣብ ከረን ኣብ ዝተኻየደ 

ርክብ፡ ኣምባሳደር ዓብደላ፡ ኣመሓደርቲ 
ከባቢ ኣብ ትግባረ ዝውጠኑ ልምዓታዊ 
መደባት ወሳኒ ተራ ከምዘለዎም 
ብምሕባር፡ ተልእኾ መንግስትን 
ህዝብን ብብቕዓት ንምፍጻም ብሓፈሻ፡ 
በብከባቢኡ ዝውጠን መደባት ሕርሻዊ 
ልምዓት ንምዕዋት ድማ ብፍላይ፡ 
ብልዑል ንቕሓት ክሰርሑ ተላብዩ።
በብግዜኡ ዝተሰርሓ ዲጋታት፡ ኣብ 

ምህብታም ትሕተ-ባይታዊ ማይን 
ልምዓት ጀራዲንን ዕዙዝ ኣበርክቶ 
ይገብራ ከምዘለዋ ጠቒሱ ድማ፡ 
ንዝነውሐ ግዜ ከገልግላ ምእንቲ ማይ-
ክዖታተን ክፍወስ ስለዝግባእ፡ ንህዝቦም 

ብግቡእ ወዲቦምን ምስ ዝምልከቶም 
ኣካላት ተወሃሂዶምን ክነጥፉ ጸዊዑ።
ንተሳትፎ ኮም ኣብ ምውዳድን 

ምጽጋንን ትካላት ማሕበራዊ 
ኣገልግሎታት ብምምጓስ ድማ፡ ነዚ ዝያዳ 
ንምድራዕ እጃሞም ከዕብዩን ኣታዊታት 

ግብሪ ጥሪትን መሬትን ከምኡ’ውን 
ስፖርት ንምብራኽ ክንቀሳቐሱን 
ተላብዩ።

ኣብ ዞባ ዓንሰባ፡ ኣብ ሸሞንተ ንኡሳን 
ዞባታት - ኣብ 81 ምምሕዳራት ከባቢ 
ልዕሊ 40 ሚእታዊት ደቂኣንስትዮ 
ዝርከብኦም 162 ኣመሓደርቲ ከባብን 
ኣካየድቲ ስራሕን ከምእተመርጹ 
ዝፍለጥ’ዩ።

ሃገራዊ ኮሚተ ኦሎምፒክ፡ ደገፍ ናውቲ ስፖርት ገይሩ
ሃገራዊ ኮሚተ ኦሎምፒክ ኤርትራ፡ 

ንጥፈታት ስፖርት ኣብ ላዕለዎት ትካላት 
ትምህርትን ምርምርን ንምሕያል ዝውዕል፡ 
ኣስታት 40 ሽሕ ዶላር ዝግመት ናውቲ 
ስፖርት ብሓገዝ ኣበርኪቱ። 
ብ3 ሚያዝያ ኣብ ዝተኻየደ ናይ 

ምርኽኻብ ስነ-ስርዓት፡ ፕረዚደንት 
ሃገራዊ ኮሚተ ኦሎምፒክ ኣቶ ሚኪኤል 
ተኽለሚካኤል ኣብ ዘስመዖ ቃል፡ እቲ 
ኮሚተ ብዝተፈጥረሉ ጥጡሕ ዕድልን 
ባይታን፡ ዝምድናታቱ ምስ ናይ ደገ 

መሻርኽቲ ብምድልዳል፡ ተጠቃምነት 
ዝርከብ ዕድላትን ሓገዛትን ንምዕዛዝ ብዕቱብ 
ይሰርሕ ከምዘሎ ሓቢሩ። 
እቲ ናውቲ ስፖርት፡ ኣብ ኮለጃት 

ንዘሎ ዓቕሚ መንእሰያት ኣብ ስፖርት 
ንምምዕባልን ክብርታት ኦሊምፒክ 
ንምትሕልላፍን ኣበርክቶ ከምዝህልዎ 
ብምጥቃስ ድማ፡ ኮለጃት ስነ-ፍልጠታዊ 
ምዕባለ ስፖርት ንምርግጋጽ ኣብ ዝካየድ 
ዕማም እጃመን ከበርክታ ተላብዩ።
ኮሚሽነር ባህልን ስፖርትን ኣምባሳደር 

ዘመደ ተኽለ ብወገኑ፡ እቲ ምስ ላዕለዎት 
ትካላት ትምህርትን ምርምርን ዝግበር 
ምትሕብባር ፍሉይ ኣቓልቦ ተዋሂቡ 
ክስራሓሉ ከምዘድሊ ብምጥቃስ፡ ነዚ ዕላማ’ዚ 
ክዉን ንምግባር ዝሕግዝ ባይታ ምድልዳል 
ኣገዳሲ ስለዝዀነ፡ ብሃገራዊ ኮሚተ ኦሎምፒክ 
ንዝተወስደ ተበግሶ መጒሱ። 
ፈጻሚ ዳይረክተር ኢንስቲትዩት 

ላዕለዎት ትካላት ትምህርትን ምርምርን 

ዶ/ር ሃይለ ምሕጹን ብግደኡ፡ ኮለጃት 
ክንዮ ምስናቕ ኣካዳምያዊ ፍልጠት፡ 
ምምዕባል ንጥፈታትን ዓቕሚታትን 
ስፖርት ካብ ቀንዲ ዕማማተን ምዃኑ 
ብምሕባር፡ ንዝተረኽበ ሓገዝ ከም 
መበገሲ ብምውሳድ፡ ተመሃሮአን ዕቑር 
ዓቕምታቶም ከውጽኡሉ ዝኽእሉ ስሩዕ 
ውድድራት ክውድባ ተላብዩ።
እቲ ንዓውድታት ኣትለቲክስ፡ ኩዕሶ 

እግሪ፡ ኩዕሶ ሰኪዐት፡ ኩዕሶ መርበብን ቴኒስ 
ባይታን ዘገልግል ሓገዝ፡ ብናይ ሓሙሽተ 
ኮለጃት ኣርማን ሕብርን ዝተዳለወን 
ንስፖርታውያን ደቂኣንስትዮን ኣብ ግምት 
ዘእተወን ምዃኑ፡ ዋና ጸሓፊ ሃገራዊ ኮሚተ 
ኦሎምፒክ ዶ/ር ኣሚነ ተኽላይ ገሊጹ።
ሃገራዊ ኮሚተ ኦሎምፒክ ኤርትራ፡ 

ኣብ 2022 እውን ካብ ኣህጉራዊ ኮሚተ 
ኦሎምፒክ ዝተረኽበ ልዕሊ 22 ሽሕ ዶላር 
ዝዋግኡ ናውቲ ስፖርት ንላዕለዎት ትካላት 
ትምህርትን ምርምርን ምብርካቱ ዝዝከር’ዩ።

ሎጎ-ዓንሰባ - ስፖርታውን ባህላውን ቅነ ተመሃሮ ተኻዪዱኣብ ንኡስ ዞባ ሎጎ-ዓንሰባ፡ ስፖርታውን 
ባህላውን ቅነ ኣብያተ-ትምህርቲ ካብ 27 
ክሳብ 30 መጋቢት ተኻዪዱ።
ኣብ’ቲ ካብ 20 ኣብያተ-ትምህርቲ 

ዝተወከሉ 550 ተመሃሮን 100 
መምህራንን ዝተሳተፍዎ ቅነ፡ 
ስፖርታዊ ውድድራት፡ ባህላውን 
ጥበባውን መሰናድኦታት፡ ትምህርታዊ 

ትሕዝቶታት፡ ከምኡ’ውን ፍርያት 
ምህዞን ሰንዓን ቀሪቡ።
ኣብ መዛዘሚ ስነ-ስርዓት፡ ሓላፊ ቤት-

ጽሕፈት ትምህርቲ ናይ’ቲ ንኡስ ዞባ 
መምህር ጸሃየ ብርሃነ ኣብ ዘመሓላለፎ 
መልእኽቲ፡ ቅነ ኣብያተ-ትምህርቲ - 

ተመሃሮ ንዝቐሰምዎ ክልሰ-ሓሳባውን 
ግብራውን ፍልጠትን ተመኩሮን ናብ 
ግብሪ ብምትርጓም፡ ብቕዓቶምን 
ዝንባለኦምን ዘንጸባርቑሉ፣ ምስ ከባቢኦም 
ብሓፈሻ ምስ መዛኑኦም ተመሃሮ ድማ 
ብፍላይ ዝፋለጡሉ መድረኽ ከምዝኾነ 

ብምጥቃስ፡ ኣብያተ-ትምህርቲ ንምሕያሉ 
ክጽዕራ፣ ሕብረተሰብን ኣካላት መንግስትን 
ድማ ኣበርክቶ ክገብሩ ኣተሓሳሲቡ።
ጸሓፊ ህግደፍ ኣብ’ቲ ንኡስ ዞባ 

ኣቶ ብርሃነ ጸጋይ ብወገኑ፡ ኣካል ስሩዕ 
ኣካዳሚያዊ ትምህርቲ ኮይኑ ዓመታዊ 

ዝካየድ ስፖርታውን ባህላውን ቅነ 
ኣብያተ-ትምህርቲ፡ ተመሃሮ ኩሉመዳያዊ 
ብቕዓቶም ዘንጸባርቑሉ ኣዝዩ ኣገዳሲ 
መደብ ከምዝኾነ ብምጥቃስ፡ ብዝሓየለ 
ኣወዳድባን ትሕዝቶን ዝቕጽለሉ ባይታ 
ክፍጠር ተላብዩ።

ኣማኻሪት፤ ሄለው፡ ናብ ሃማመተኤ 
ኣገልግሎት ምኽሪ ብተለፎን ደዊልኪ 
ኣለኺ። መን ክብል? እንታይከ 
ክሕግዝ?

ደዋሊት፤ ማክዳ እበሃል፡ ብዛዕባ 
ሕማም ኣእምሮ ገለ ክትብልኒ 
ምደለኹ።

ኣማኻሪት፤ ሕራይ ጸገም የለን። 
ግና ካብ ምንታይ ተበጊስኪ ኢኺ 
እዚ ሕቶ ትሓትኒ ዘለኺ? ማለት 
ክትፈልጢ ስለ ዝደለኺ ዲኺ ወላስ 
ገለ ዘጋጠመ ነገር ስለ ዘሎ እዩ?

ደዋሊት፤ ኣብ ጎረቤትና ሓንቲ 
መተዓልልተይ ኣላ፡ ኵሉ ነገራታ ግን 
ካብ ምስ ጥዑያት ምስ ሕሙማት 
ክትሓስባ ይሓይሽ።

ኣማኻሪት፤ ካብ ምንታይ ተበጊስኪ 
ድኣ ከምኡ ኢልካያ?

ደዋሊት፤ ብዙሕ ግዜ ምስ 
ሰባት ዘይትሕወስ፡ ስቕ በሃሊት፡ 
ዘይተዕልልን’ያ። ኣዝያ እያ 
ተጨንቐካ። ኣብ ስራሕና’ውን 
ዳርጋ ዝቐርባ ሰብ የለን። ምሳይ ግን 
ትሓይሽ ሻሂ እኳ ሓቢርና ንሰቲ። 
ሕጂ ክሓቶ ደልየ ዘለኹ ግን፡ ሓደ 
ሰብ ሕሙም ናይ ስነ ኣእምሮ እዩ 
ወይ ናብኡ ገጹ ይኸይድ ኣሎ 
ክትብሎ እንተ ዄንካ ብኸመይ 
ተለልዮ?

ኣማኻሪት፤ መጀመርታ ሰለቲ 
ተገዳስነትኪ ኣዝየ አመስግነኪ። 
ማክዳ ሕቶኺ እንተ ተረዲአዮ፡ ሓደ 
ጥዑይ ኣእምሮ ኣሎዎ እንብሎ ሰብ 
ከመይ ዝበለ እዩ? ናይ ኣእምሮ ጸገም 
ገይሩ ዝብሃልከ ከመይ ዝኣመሰለ 
ሰብ’ዩ?

ደዋሊት፤ ትኽክል እወ ንሳ እያ።

ኣማኻሪት፤ እሞ ማክዳ፡ ብስፍሕ 
ዝበለ ክንምልሳ ክንፍትን ኢና።

ብመሰረት ዓለማዊ ውድብ ጥዕና 

(WHO) ሓደ ሰብ ኣብቲ ዝነብረሉ 
ማሕበራዊ ሕብረተሰብ (ከባቢ) 
ብምቹእነትን ቅሳነትን ክነጥፍ፡ 
ክሰርሕ፡ ከፍቅር ከምኡ’ውን ኣብ 
ማሕበራዊ ህይወት ብዘሎዎ ተራ 
ውልቃዊ ዕግበት ክስምዖ፡ ከምኡ’ውን 
ስምዒታዊ ምቹእነት ምስ ዝህልዎ… 
ጥዑይ ኣእምሮ ኣሎዎ ክበሃል 
ይከኣል። ከምኡ’ውን ብስለትን 
ተዓጻጻፍነትን ምስ ዝህልዎ ዝተማልአ 
ናይ ኣእምሮ ጥዕና ኣሎዎ ንብል። 
ብሓፈሻ ሓደ ጥዑይ ሰብ፡ ጥዑይ 
ዝዀነ ኣእምሮኣውን ኣካላውን 
ምሉእነት ዝውንን ኮይኑ፡ ዓቕምታቱ 
ዝፈልጥ፡ ኣብ ዕለታዊ መነባብሮ 
ዘጋጥሙ ጸቕጥታት ዝገጥምን 
ንሕብረተሰቡ ድማ ዘበርክትን እንተ 
ኾይኑ ጥዑይ ክበሃል ይከኣል’ዩ። 

መብዛሕትኡ ግዜ ኣእምሮን 
ኣካልን ብውህደት እዮም ዝሰርሑ። 
ጕድለት ጥዕና ናይቲ ሓደ ነቲ ሓደ 
ብቐጥታ እዩ ዝጸሉ። ብዝዀነ ግን 
እዚ ሓቂ’ዚ ብዙሕ እዋን ይዝንጋዕ 
እዩ። 

ልክዕ ከምቲ ዝዀነ ክፍሊ ኣካላትና 
ምስ ዝሓምም “ሓሚምና”ንብል፡ 
ሓንጐል ድማ ብዝተፈላለየ 
ምኽንያታት ክሓምም ይኽእል እዩ። 
ስለዝዀነ ድማ ስምዒት፡ ኣተሓሳስባን 
ባህርን ናይቲ ሰብ ብእኡ ንብእኡ 
ይቕየር’ሞ፡ ብእኡ መጠን ኣብ 
ሰብኣውነቱን ኣብ ባህልን ልምድን 
ናይቲ ዝነብረሉ ሕብረተሰብን 
ዘይቅቡል ዝዀነ ጠባያት፡ ክሳብ’ውን 
ደረጅኡ ክብ ኢሉ ንድሕነት ሰባት 
ይኹን ንገዛእ ርእሱ ኣብ ሓደጋ 
ናይ ምብጻሕ ተርእዮታት ክህሉ 
ይኽእል። ከም ሳዕቤኑ ድማ በቲ 
ዝነብረሉ ዘሎ ሕብረተሰብ ወላ’ውን 
ቤተሰቡ ተነጽሎን ንዕቀትን ክርአ 
ይኽእል እሞ ኵነታቱ ናብ ዝበኣሰ 
ክምዕብል ይኽእል። እዚ ኩነተ-
ኣእምሮ ድማ “ሕማም ኣእምሮ” 

ሕማም ኣእምሮ
ክበሃል ይከኣል።

ሕማም ኣእምሮ ሰፊሕ ኣምር 
ዘሎዎ ኣርእስቲ እዩ። እዚ ማለት 
ካብቲ ዝተሓተ ደረጃ ሕማም 
ኣእምሮ ማለት ኣሉታዊ ጸቕጢ ወይ 
ድማ ጭንቀት እንብሎ ጀሚሩ ክሳብ 
እቲ ዝኸበደ ደረጃ ሕማም ኣእምሮ 
ስክዞፎርኒያ (schzopherenia) 
ዘጠቓልል እዩ። ኣብዚ ግዜ’ዚ 
ብኣሽሓት ዝቝጸሩ ዓይነታት ሕማም 
ኣእምሮ ኣለዉ። መብዛሕትና 
ግና ነቶም ነፍሰ-ክንክን ዘጕድሉ፡ 
ዕርቃኖም ዘይከድኑ፡ ዝተሃራረሙ፡ 
ንኸባቢኦም ዝርብሹ፡ ብሓፈሻ ርኡይ 
ዝዀነ ዘይንቡር ጠባይ ንዘርእዩ 
ጥራይ ኢና ከም ሕሙማት ኣእምሮ 
እንቘጽሮም። ይኹን’ምበር እዞም 
ዝተጠቕሱ ሰባት ኣብቲ ዝኸበደ 
ናይ ኣእምሮ ጸገም ዝበጽሑ እዮም። 
እምበር እቶም ዝበዝሑ ናይ ኣእምሮ 
ጸገም ዘሎዎም ሰባት ከም ብዓል 
ጸቕጢ፡ ጭንቀት፡ ፍርሕን ካልኦት 
ጸገማትን ዝሳቐዩ ክነሶም ካብቶም 
ጥዑያት ሰባት ክትፈልዮም ኣዝዩ 
ኣጸጋሚ እዩ።

እቶም ቀንዲ ጠንቅታት ሕማም 
ኣእምሮ ኣብዞም ዝስዕቡ ክጠቓለሉ 
ይኽእሉ፤

• ጸቕጢ ዝመልኦ ናይ ህይወት 
ተመኵሮ

ዝበዝሑ ሰባት ኣብ ህይወቶም 
ብዘጋጠሞም ኵነታት ጸቕጥን 
ጭንቀትን ይፍጠር እሞ ብናይ 
ባዕሎም ናይ ምጽዋርን ምብዳህን 
ዓቕሚ ይሰግርዎ። ብጥዕና ድማ 
ህይወቶም ይመርሑ። እቶም 
ንውሽጣዊ ጸገማት ናይ ምብዳህ 
ዓቕሚ ዝውሕዶም ግና ናይ ኣእምሮ 
ሕማም ከማዕብሉ ይኽእሉ።

• ዘይእሩም ስድራቤታዊ 
ኣተዓባብያ

ኣብ ትሕቲ ጐነጽ፡ ማህረምትን 

ዘይምክብባርን ዝዓብለሎ 
ስድራቤታት ዝዓብዩ ቈልዑ፡ ኣብ 
መጻኢ ህይወቶም ዝኽሰት ናይ 
ኣእምሮ ጸገማት ማለት ጭንቀት 
ክምዕብል ተኽእሎኡ ኣዝዩ ልዑል 
እዩ።

• ሕማም ኣእምሮ

ብዝሕታለ ኣእምሮ፡ ሕማም 
ረሲዕ፡ ከምኡ’ውን ረኽሲ ሓንጐል፡ 
ማህረምቲ ርእሲ፡ ሕማም ምንፍርፋር፡ 
ወቕዒ፡ ዝስዕቡ ሕማማት ኣእምሮ 
እውን ኣለዉ። ዝተፈላለዩ 
መጽናዕትታት ከም ዘመልክትዎ፡ 
ኣብ ሓንጐል ብዝፍጠሩ ቀመማዊ 
ምልውዋጣት ሕማም ኣእምሮ 
ዝመጽእ ከም ዝኽእል ይግለጽ።

• ብተወርሶ ዝመጽኡ

ተወርሶ ሓደ ካብቶም ቀንዲ 
ጠንቅታት ሕማም ኣእምሮ እዩ። 
ኣቦ ወይ ኣደ ወይ’ውን ካብ ዘርኦም 
ብሕማም ኣእምሮ ዝተጠቕዑ ምስ 
ዝዀኑ፡ ናብ ውልዶም ናይ ምሕላፍ 
ተኽእሎ ኣሎ። ሓዲኦም ጥራይ 
ብሕማም ኣእምሮ ዝተጠቕዐ ምስ 
ዝኸውን ግና ናብ ውላድ ናይ 
ምሕላፍ ተኽእሎኡ ኣዝዩ ጸቢብ 
ምዃኑ ይግለጽ።

*** 

ሓደ ሕማም ኣእምሮ ዝሓዞ ሰብ 
ብኸመይ ነለልዮ?

1. ኣካላዊ ምልክታት፤ ቀጻሊ 
ኣካላዊ ቃንዛ፡ ስእነት ድቃስ፡ ኣካላዊ 
ድኻም፡ ቀጻሊ ሕማም ርእሲ፡ 
ምዕጻው ሸውሃት።

2. ስምዒታዊ ምልክታት፤ ፍርሒ፡ 
ናይ ሕርቃንን ጸርጸር ምባልን 
ስምዒት፡ ምስጋል።

3. ስነ-ሓሳባዊ ምልክታት፤ ተስፋ 
ምቝራጽ ዘስዓቦ ሓሳባት ርእሰ-
ቅትለት፡ ረሳዒ ምዃንን ካልእን።

4. ጠባያዊ ምልክታት፤ ኣብ 
ባህልን ልምድን ናይቲ ዝነብረሉ 
ሕብረተሰብ ዘይቅቡላት ዝኾኑ 
ዘይንቡራት ጠባያት ምንጽብራቕ።

5. ርድኢታዊ ምልክታት፤ 
ካልኦት ዘይሰምዕዎም ድምጽታት፡ 
ከምኡ’ውን ካልኦት ዘይርእይዎ 
ነገራት ምስማዕን ምርኣይን ምስ 

ዝህሉ’ውን ገለ ናይ ሕማም ኣእምሮ 
ምልክት ብምዃኑን ከጠርጥሮ 
ይኽእል’ዩ።

ኣቐድም ኣቢልና ካብ ትርጕሙ 
ክሳብ ብኸመይ ነለልዮም ክንዛረብ 
ጸኒሕና ኣለና። ሕጂ ድማ ናብ 
ኣፈዋውሳኡ ንምጻእ። ገለ ሕማማት 
ስነ-ኣእምሮ ጠቕላላ ከይሓውዩ 
ይኽእሉ ይኾኑ። ናብቲ ዝተሓተ 
ደረጃ ዘይበጽሓሉ ኣብነት ግን 
የለን። ብዙሓት ግና ክሓውዩ 
ዝኽእሉ ምዃኖም ምፍላጥ የድሊ። 
መብዛሕትኦም ሕማማት ስነ-ኣእምሮ 
ኣብቲ ናይ ፈለማ ደረጃ እንከለዉ፡ 
ቅልጡፍን ግቡእን ረድኤት ክረኽቡ 
ይግባእ። ማለት ስድራቤታውን 
መቕርብን ኣብ ልዕሊኦም ብዘርእይዎ 
ርሕራሔ፡ ኣተሓሕዛን ኣተኣላልያን 
ናብ ንቡር ክምለሱ ዓቢ ተኽእሎ 
ኣሎዎም። እቶም መድሃኒት 
ዘድልዮም ምስ ዝኸውን ድማ፡ እዚ 
ኣገልግሎት እዚ ዝረኽብሉ ኣገባብ 
ምፍጣር የድሊ። 

***

ብእዋኑ ክርኣዩ ዝኽእሉ 
ምልክታት ሕማም ስነ-ኣእምሮ

- ካብ መቕርብ፡ መሓዛን 
ስድራቤትን ምርሓቕ

- ዝፈትዎምን ዘዘናግዕዎምን 
ነገራት ምግዳፍ

- ብዝሒ ድቃስ ወይ ዋሕዲ 
ድቃስ ምንጽብራቕ

- ብብዝሒ ምብላዕ ወይ ኣዝዩ 
ውሑድ ምምጋብ

- ተስፋ ናይ ምቝራጽ ስምዒት 
ምህላው

- ትሑት ጸዓት (energy) ምህላው

- ብቐጻሊ መነቓቓሕቲ ነገራት 
ምጥቃም ከም ብዓል ኣልኮል፡ 
ሽጋራን ሓሽሽን መሳሊ

- መዓልታዊ ዘተግብርዎም ዝነበሩ 
ስርሓት ዘይምትግባር። ንኣብነት 
ስራሕ ምኻድ፡ ጸብሒ ምስራሕን 
ወዘተን

- ንኻልኦት ዘይስማዕን ዘይርአን 
ነገራት ክሰምዑን ክርእዩን ምስ 
ዝጅምሩ

ሓደ ሓረስታይ ኣብ መገዱ 
ዝተደርበየት ቤት-ንስሪ (ኔስት) 
ርኣየ’ሞ፡ ኣብ ውሽጣ እንቋቝሖ 
ጸንሖ። ናብ ገዛኡ ብምውሳድ 
ከኣ ምስ ሓንቲ ካብ’ተን ደርሁቱ 
ኣሕቈፋ። እቲ እንቋቝሖ ንስሪ 
ተጫጭሐ’ሞ ምስ’ቶም ደራሁ 
ዓበየ። ከም’ተን ደራሁ ኸኣ ኣብቲ 
ገደና እናዛወነ ጻሕቲሩ ይምገብ 
ነበረ። 

ዝበዝሕ ህይወቱ ኣብቲ ግራት’ዩ 
ኣሕሊፉዎ። ኣንቃዕሪሩ ንሰማይ 
ዝርኣየሉ እዋን ኣዝዩ ሒደት’ዩ። 

ካብ ዕለታት ሓደ መዓልቲ እምብዛ 
ምስ ኣረገ ከም ገለ ክብል ንሰማይ 
ገጹ ጠመተ’ሞ፡ ከምኡ ንስሪ ኣብ 
ሰማይ ከንሳፍፉ ርኣየ። ተመሲጡ 
ድሕሪ ምዕዛብ፤ 

“ንስሪ ኰይነ’ባ ከይፍጠር ነበርኩ፡

” በለ - እቲ ምስ ደርሆ ስለ ዝዓበየ 
ደርሆ ገይሩ ንነብሱ ዝቘጽራ ንስሪ።

ጀሚል ስዒድጀሚል ስዒድ

ልቦናልቦና ኣነቓቓሒ ዛንታ
እቲ ንስሪእቲ ንስሪ

ሃ.ማ.መ.ተ.ኤ. ምኽሪ ብተሌፎን ካብ ዝጅምር፡ ብዙሓት መንእሰያት ተጠቐምቲ ናይ’ዚ ኣገልግሎት ኮይኖም ኣለዉ። ንኡስ ዓምዲ “ሕቶ 
ሸባብ” እምበኣር ንገለ ካብ’ቲ ብቑጽሪ ስልኪ 124256 ወይ ብቑ.ሳ.ጶስጣ 1042 ናብ “ሆት ላይን” ዝቐርብ ሕቶታት እያ እትምልስ።ሕቶ ሸባብሕቶ ሸባብሕቶ ሸባብሕቶ ሸባብ

ሸባብሸባብ
ሃሃ ማማ መመ ተተኤኤ

ሰዓት  መደብ

09፡00   ሃገራዊ መዝሙር
09፡05  ኤሮቢክስ
09፡40  ሃሎ ቈልዑ
10፡15  ፓኖራማ
11፡00  ለሰ ስፖርት
12፡30  ዜና (ትግርኛ)
12፡55  ጩራ ጥዕና 
13፡30  ዜና (ዓረብ)
13፡45  መልሲ ኣብ መስመር
14፡20  ናትራን
16፡30  ብርሰት ኣግራብ
17፡05  ሳይዳ
18፡00  ደረት ቃና
20፡00  ዜና (ትግረ)  

20፡13  ፊልም ዳምር 
21፡00  ዜና (ትግርኛ) 
21፡25  ተክ-ኢንሳይት
22፡00  ዜና (ዓረብ)  

22፡10  ሌላ
22፡30  ዜና (እንግሊዝ)

ሎሚኣብ ERI-TV 

ኣስማጥ - ጽጉማት ስድራቤታት ብጥሪት ተጣዪሰን
ጨንፈር ሚኒስትሪ ዕዮን ማሕበራዊ 

ድሕነትን ዞባ ዓንሰባ፡ ኣብ ኣስማጥ 
ንዝነብራ 15 ጽጉማት ስድራቤታት 
ብጥሪት ኣጣዪሱ።
እተን ነፍሲ-ወከፈን ብዋጋ 10 ሽሕ 

ናቕፋ ጥሪት ዝተጣየሳ ስድራ-ቤታት፡ ካብ 
ምምሕዳራት ከባቢ ሸጋሊ፡ ኣስማጥ፡ ሃውሽ፡ 
ሻካ-ወግሬት፡ ኣስነዳ፡ እምበልዳይ፡ እሮታን 

ዓዲቐይሕ - ኣብ ተራን ኣበርክቶን 
ደቂኣንስትዮ ዘተኰረ ሰሚናር ተኻዪዱ

ኣብ ከተማ ዓዲቐይሕ፡ ብሃማደኤ 
ዝተወደበ - ኣብ ተራን ኣበርክቶን 
ደቂኣንስትዮ ዘተኰረ ሰሚናር ብ2 
ሚያዝያ ተኻዪዱ።
ኣብ’ዚ ልዕሊ 260 ሰራሕተኛታት 

ዝተሳተፍኦ ሰሚናር፡ ሓላፊት ሃማደኤ 
ኣብ ን/ዞባ ዓዲቐይሕ ወ/ሮ መሰለሽ 
ለገሰ፡ ተራ ኤርትራውያን ደቂኣንስትዮ 
ኣብ መኸተን ልምዓትን ዕዙዝ ምዃኑ 
ብኣብነት ኣሰንያ ድሕሪ ምግላጽ፡ ኣብ 
ስራሕ ተዋፊረን ዝርከባ ደቂኣንስትዮ 
ንቑሕ ኣበርክቶአን ንምርግጋጽ ብትግሃት 
ክሰርሓ ተላብያ።

ኤራን ምዃነን፡ ወኪል ኤሪና ሓቢሩ።
ሓላፊ ቤት-ጽሕፈት ዕዮን ማሕበራዊ 

ድሕነትን ኣብ’ቲ ንኡስ ዞባ ኮሎኔል ሳልሕ 
እድሪስ ኣብ ዝሃቦ ሓበሬታ፡ ቁጠባዊ 
ጸገማት ዘለወን ስድራቤታት ኣጽኒዕካ 
ደገፍ ምግባር ብቐጻሊ ክስራሓሉ ዝጸንሐ 
ምዃኑ ብምጥቃስ፡ ኣብ መጻኢ’ውን 
ከምዝቕጽል ኣነጺሩ።

ጎልጅ - ንኣከብቲ ግብሪ ስልጠና ተዋሂቡ
ኣብ ንኡስ ዞባ ጎልጅ፡ ኣብ 16 

ምምሕዳራት ከባቢ ንዝነጥፉ ኣከብቲ 
ግብሪ መሬትን ጥሪትን፡ ኣብ ዕለታዊ 
ንጥፈታቶም ዝሕግዞም ስልጠና ተዋሂቡ።
ዕላማ ናይ’ቲ ስልጠና፡ ኣብ ምእካብ ግብሪ 

ዝነጥፉ ሰራሕተኛታት፡ ኣብ መስርሕ 
ምእካብ ግብሪ ክኽተልዎ ዝግብኦም 
መምርሒታትን ኣገባባትን ብምስራጽ፡ 
ውጽኢታዊ ስራሕ ንምዕማም ከምዝዀነ፡ 
ሓላፊ ኣሃዱ ምምሕዳርን ፋይናንስን ኣቶ 
ሳሙኤል ገብረገርግሽ ሓቢሩ።
ሓላፊ ኣሃዱ ቁጠባዊ ልምዓት ኣቶ 

እድሪስ ኣሕመድ ብወገኑ፡ ንኡስ ዞባ 
ጎልጅ ብመሰል ተጠቃምነትን ንግዳዊ 

ሕርሻን ዝለምዕ ሰፊሕ መሬት ዝውንንን 
ብርክት ዝበላ ጥሪት ዝርከባሉን ክንሱ፡ 
ብሰንኪ ኣብ መስርሕ ምእካብ ግብሪ ዝርአ 
ሕጽረታትን ድሩት ኣፍልጦ ከፈልቲ 
ግብርን፡ መጠን ኣብ እዋኑ ዝእከብ ግብሪ 
ከም’ቲ ዝድለ ስለዘይጸንሐ፡ እቲ ስልጠና 
ኣብ’ዚ መዳይ’ዚ ልዑል ኣስተዋጽኦ 
ከምዝህልዎ ገሊጹ።
ሰልጠንቲ ብግደኦም፡ ከፈልቲ ግብሪ ካብ 

ዘይተደልየ ዕዳ ንኽድሕኑ፡ ኣመሓደርቲ 
ከባቢ ብዛዕባ ኣብ ከባቢኦም ዝካየድ 
ሕርሻዊ ንጥፈት፡ ከምኡ’ውን ብዝሒ 
ጥሪትን ህዝብን ጽጹይ ሓበሬታ ክህልዎም 
ኣዘኻኺሮም።

ኣሕዳሪት ቤት-ትምህርቲ እዚ ማእከል፡ ንጥፈታታ ዛዚማ
ኣብ ዓላ እትርከብ ኣሕዳሪት ቤት-ትምህርቲ 

2ይ ደረጃ እዚ ማእከል፡ ናይ 2024/25 
ዓመተ-ትምህርቲ ኣካዳሚያዊ ንጥፈታታ 
ብ1 ሚያዝያ ዛዚማ።
ኣብ’ቲ ኣዛዚ እዚ ማእከል ብርጋዴር ጀነራል 

ተኽለ ክፍላይ ዝተረኽበሉ ስነ-ስርዓት፡ ሓላፊ 
ስታፍ ምምሕዳር ሌተናል ኮሎኔል ቴድሮስ 
ተሾመን ሓላፊ ናይ’ታ ቤት-ትምህርቲ 
መምህር ሰሎሞን ገብረመስቀልን ኣብ 
ዘስመዕዎ ቃል፡ ካብ ዝተፈላለያ ኣሃዱታት 
ዝተዋጽኡ 328 ተመሃሮ ተቐቢላ ካብ 9ይ 
ክሳብ 12 ክፍሊ ክተምህር ከምዝሓገየት 
ብምሕባር፡ መጠን ምሕላፍ ኣስታት 94 
ሚእታዊት ከምዝዀነ ሓቢሮም።
ወኪል ተመሃሮ ብወገኑ፡ ኣብ’ታ ቤት-

ኣዛዚ ፖሊስ ን/ዞባ ዓዲቐይሕ ካፒተን 
ኪዳነ ፍትዊ ብወገኑ፡ ተራ ደቂኣንስትዮ 
ኣብ ምምጻእ ናጽነትን ምኽብር 
ልኡላውነትን ኣዝዩ ልዑል ከምዝነበረ 
ብምግላጽ፡ ናይ ሕጂ ወለዶ ኣብ 
ዝተፈላለየ መዳያት ዝተመዝገበ ዓወታት 
ኣብ ምዕቃብ ብንቕሓት ክሳተፋን 
ኣብ ዝተመደባሉ ዓውድታት ስራሕ 
ብኣድማዕነት ክነጥፋን ኣተሓሳሲቡ።
ተሳተፍቲ ብወገነን፡ ብሃማደኤ ዝውደብ 

ሞያዊ ስልጠናታት ክሰፍሕ፣ ከም’ዚ 
ዓይነት ሰሚናራት ድማ በብደረጅኡ 
ብቐጻልነት ክካየድ ተላብየን።

ዜና
ትምህርቲ ዝተዋደደ ትሕተ-ቅርጺን 
ዝተማልአ መነባብሮን፡ ትምህርቶም ብግቡእ 
ክከታተሉ ከምዘኽኣሎም ብምጥቃስ፡ ከካብ 
ኣሃዱኦም ዝተላእኩ ተመሃሮ ነዚ ዕድል’ዚ 
ብግቡእ ክጥቀሙሉ ተላብዩ።
ኣብ መወዳእታ፡ ኣዛዚ እዚ ማእከል 

ብርጋዴር ጀነራል ተኽለ ክፍላይ፡ ኣብ ህንጸት 
ናይ’ታ ቤት-ትምህርቲ ኣበርክቶ ንዝገበሩ 
ኣካላት ድሕሪ ምምስጋን፡ ደቂኣንስትዮ’ውን 
ተኻፈልቲ ናይ’ቲ ዕድል ንክዀና ብዕቱብ 
ክስራሕ ተላብዩ።
ኣሕዳሪት ቤት-ትምህርቲ 2ይ ደረጃ እዚ 

ማእከል፡ ካብ’ተን ኣብ ሃገራዊ መልቀቒ 
ፈተና ዓመተ-ትምህርቲ 2024/2025 
ተመሃሮ ዘሳተፋ ኣብያተ-ትምህርቲ እያ።

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ቦርድ ምስንዳእ
ዮሴፍ ሃይለማርያም

ምሉእብርሃን ሃብተገብርኤል

ለይ-ኣውት
ፍርቱና ኤፍሬም        ትንሱእ ፍስሃየ 

 ሳምራዊት ሃብተ        ሰሎሜ ኣፈወርቂ

ሊባን - ንኡስ ዞባ ሎጎ-ዓንሰባ ሓዳስ ዲጋ ትህነጽ ኣላ
ኣብ ምምሕዳር ከባቢ ሊባን - ንኡስ 

ዞባ ሎጎ-ዓንሰባ፡ ነበርቲ ዓቕሚታቶም 
ኣወሃሂዶም ብዝወሰድዎ ተበግሶ፡ ሓዳስ 
ዲጋ ትህነጽ ኣላ።
እዛ ኣብ ኣኼታ ትህነጽ ዘላ ዲጋ፡ 

ኣብ’ቲ ከባቢ ዝጸንሐ ሽግር ዝስተ ማይ 
ሰብን ጥሪትን ንምቅላል ትስራሕ ከምዘላ፡ 
ኣመሓዳሪ ምምሕዳር ከባቢ ሊባን ኣቶ 
ተስፋይ ከሰተን ሓላፊት ኣሃዱ ቁጠባዊ 
ልምዓት ንኡስ ዞባ ወ/ሮ ኤልሳ ርስቶምን 
ገሊጾም።

ነቲ ስራሕ ዝመርሕ ዘሎ ኢንጂነር ተመስገን 
ጎይትኦም ኣብ ዝሃቦ ሓበሬታ፡ እታ ዲጋ ምስ 
ተዛዘመት፡ 13 ሜትሮ ቁመትን 11 ሜትሮ 
ንውሓትን ከምዝህልዋን ኣስታት 500 ሽሕ 
ሜትሮ ኩቦ ማይ ክትሕዝ ከምእትኽእልን 
ብምጥቃስ፡ ነበርቲ ጀሚሮሞ ዘለዉ ዕማም 
ኣብ መፈጸምትኡ ክሳብ ዝበጽሕ ብትግሃት 
ክሰርሑ ኣዘኻኺሩ።
እምነ-መሰረት ዘንበረ ኣመሓዳሪ ንኡስ ዞባ 

ሎጎ-ዓንሰባ ኣቶ ኣብርሃም ሓጎስ ብወገኑ፡ 
ዲጋ ኣኼታ መቐጸልታ ናይ’ቲ ብደረጃ 

ንኡስ ዞባ ብዕቱብ ተታሒዙ ዝስራሓሉ ዘሎ 
ህንጸት ከዘንቲ ማይ ከምዝኾነት ብምሕባር፡ 
ኣብ ዝሓለፈ ሓሙሽተ ዓመታት 
ብዝተሰላሰለ ስራሕ 80 ሚእታዊት ካብ 
ነበርቲ ጽሩይ ማይ ክሰትዩ ከምዝበቕዑ፣ 
ኣብ ኮልኮልጀቓን ጽላለን ድማ ክልተ 
ዲጋታት ናይ ምህናጽ መደብ ከምዘሎ 
ኣነጺሩ።
ክኢላ ምዕቃብ ሓመድን ማይን ኣቶ 

ቴድሮስ ምሕረትኣብ ድማ፡ ኣብ ህንጸት 
ዲጋ መቐርካ ዝተራእየ ውህደት፡ ኣብ 
ህንጸት ዲጋ ኣኼታ ከምዝድገም ዘለዎ 
ጽኑዕ እምነት ገሊጹ።

ኣብ ቤት-ጽሕፈት ዕዮን ማሕበራዊ 
ድሕነትን ዞባ ዓንሰባ ሓላፊት ኣሃዱ 
ድሕነት ወ/ሮ ገነት ሃብተ ብወገና፡ ሓገዝ 
ዝተገብረለን ስድራቤታት፡ ብዝረኸብኦ 
ሓገዝ ቁጠባዊ ኩነታተን ንምምሕያሽ 
ክሰርሓ ብምምሕጻን፡ ነዚ መደብ ንምዕዋት 
ኣበርክቶ ንዝገበሩ ኣመሓደርቲ ከባቢ 
ኣመስጊና።

ሰ/ቀ/ባሕሪ -  ውህደት ኣተግበርቲ ኣካላትን 
ህዝብን ክሕይል መዘኻኸሪ ቀሪቡ

ኣብ ዞባ ሰሜናዊ ቀይሕ ባሕሪ፡ መደባት 
ልምዓት ንምዕዋት - ውህደት ኣተግበርቲ 
ኣካላትን ህዝብን ክሕይል፡ ቤት-ጽሕፈት 
ህዝባዊ ግንባር ንደሞክራሲን ፍትሒን 
ብ28 መጋቢት ምስ ኣመሓደርትን 
ወከልቲ ህዝቢን ንኡሳን ዞባታት ኣፍዓበት፡ 
ናቕፋ፡ ኣዶብሓን ቅሮራን ኣብ ዝተገብረ 
ርክባት ጸዊዑ።
ሓላፊ ወድባዊ ጉዳያት ኣቶ ኣሕመድ 

ዓብደልቓደር፡ ብውሁድ ተሳትፎ ህዝብን 
ሓይልታት ምክልኻልን ኣብ ዝተፈላለየ 
ከባቢታት’ቲ ዞባ - ምዕቃብ ሓመድን 
ማይን፡ ምህናጽ ራህያታትን ዲጋታትን፡ 
ምስራሕን ምጽጋንን ትካላት ጥዕናን 
ትምህርትን፡ ምጽጋን ናይ ሓመድ 
ጽርግያታት፡ ጽገና ታሪኻዊ ድፋዓትን 
ካልእን ዘጠቓልል መደባት ተሳሊጡ 
ከምዘሎ ብምብራህ፡ ቀጻልነቱ ንምውሓስ 

ተሳትፎ ኮም ኣገዳሲ ከምዝዀነ ኣገንዚቡ።
ሕላገት ታሪኽናን መንነትናን ዝኾኑ 

ክብርታት ንኸይብረዙ፡ ኣብ መንእሰያት 
ዘተኰረ ኣነቃቓሒ መደባት ክሕይል 
ዘዘኻኸረ ኣቶ ኣሕመድ፡ ምሕያል 
ወዳበታት ኣብ ፖለቲካዊ፡ ማሕበራዊ፡ 
ባህላውን ትምህርታውን መዳያት ብዕቱብ 
ክስራሓሉ ከምዝግባእ ኣተሓሳሲቡ።
ተሳተፍቲ ድማ፡ ኣብ ማሕበራዊ 

ኣገልግሎታት ዝርአ ጸገማት ተጸኒዑ 
ፍታሕ ክናደየሉ፣ ሕጽረት ኣገልግሎት 
መጐዓዝያ ቈላሕታ ክወሃቦ፣ ስልጠና 
ካድራት ክሕይል፣ ዘይምኽኑይ ናህሪ 
ዋጋታት ሃለኽቲ መግትኢ ክግበረሉ፣ ኣብ 
መንእሰያት ዘተኰረ እዋናዊ ሰሚናራት 
ብዝለዓለ ክድፋኣሉ ዝብልን ካልእን 
ርእይቶታትን ለበዋታትን ኣቕሪቦም።

ሕርሻን 
መግብን

ፊልማዊት መዓሾፊልማዊት መዓሾ

ውሑስን መኣዛውን መግቢ ንኹሉ፣ ኣብ ኩሉ!

ጋንሸራ Pachnoda interrupta 
(Olivier) ኣብ ስርዓት ኮሌፕትራ 
(ሕንዚዝ) (Coleoptera: ስድራ 
ስካራቢዴ Scarabaeidae: 
ዝምደብ ኰይኑ፡ ብዝሐ-ተመጋብነት 
(polyphagous) ዘሎዎ ባልዕ’ዩ። 
ቅድሚ 30 ዓመታት ዝተገብረ 
መጽናዕትታት ከም ዝሕብሮ፡ ትሽዓተ 
ጅራት (species) ኣለዉ። ብዘይካ ክልተ 
ንኡስ ጅራት (P. stehelini Sch. and 
P. abyssinica) ኣብ ልዕሊ 2000 
ሜትሮ ልዕሊ ጽፍሒ ባሕሪ ብራኸ ኣብ 
ዘለዎ ቦታታት ዝነብሩ፡ እቶም ዝተረፉ 
ጅራት፡ ካብ 800-1800 ሜ. ብራኸ 
ኣብ ዘሎዎ ቦታታት ይርከቡ። ጋንሸራ 
ብባህሪኡ ጸጸኒሑ ዝኽሰት ባልዕ ኰይኑ፡ 
ዝያዳ ንመሸላ’ኳ ዘጥቅዕ እንተዀነ 
ንእተፈላለዩ ልዕሊ 35 ዝዀኑ ዓይነታት 
ዘራእቲ የጥቅዕ። ገለ ኻብቶም ብዝያዳ 
ብጋንሸራ ዝጥቅዑ ኣትክልቲ፡ ዘይቱን፡ 
በለስ፡ ባምያ፡ ኣዳጉራ፡ ዕፉን ወዘተ. 
እዮም። 

እዚ ባልዕ ሓደ ኻብቶም ኣዝዮም 
ኣዕነውቲ (ሃሰይቲ) ባልዓት መሸላ እዩ። 
ጋንሸራ ብደረጃ ለበዳ ኣብ ዝኽሰተሉ 
ግዜ፡ መሸላ ኣብ ደረጃ ዕድመ ምውጻእ 
ጸባ (milk stage) ምስ ዝጸንሕ፡ ካብ 
70–100% ኣብ ምህርቲ ዕንወት 
ከብጽሕ ይኽእል። ብመሰረት ሓረስቶት 
ዝህብዎ ሓበሬታ፡ ጋንሸራ ቅድሚ 
30 ወይ 40 ዓመታት ኣትሒዞም 
ይርእይዎም’ኳ እንተነበሩ፡ ኣብ መንጎ 
1993-2005 ብብዝሒ/ ጻዕቂ ይኹን 
ዝርግሐ ኣዝዩ ከም ዝወሰኸ’ዩ ዝንገር።

ዑደት ሂወት (Life Cycle)ዑደት ሂወት (Life Cycle)

ጋንሸራ፡ ሓደ ኻብቶ’ም ኣብ ሓደ 
ዓመት ሓደ ወለዶ ዘሎዎም ሓሽራታት 
(univoltine insect) ኰይኑ፡ 
እንቋቝሖ ተጸፍዩ ንኽነቍሕ ካብ 
4 - 22 መዓልትታት ብማእከላይ 
ገምጋም ድማ ኣስታት 16 መዓልታት 
ይወስደሉ። እንቋቝሖ ተጸፍዩ ናብ 
እኹል ሕንዚዝ ንኽበጽሕ ምስ ኩነታት 
ኣከባቢ ዝፈላለ’ኳ እንተዀነ፡ ብማእከላይ 
ገምጋም 94 መዓልትታት ይወስደሉ።

ሰፈር ወይ መፋረዪ ቦታሰፈር ወይ መፋረዪ ቦታ

ተባዕታይን ኣንስተይትን ሕንዚዝ 
ጋንሽራ ንወሲብ ምስ በጽሑ፡ ካብ’ቲ 
ተዓቚቦምሉ ወይ ደስኪሎምሉ ዝሓገዩ 
ወጺኦም ካብ’ታ ቐዳመይቲ ዝናብ ኣብ 
ወርሓት ሰነ-ሓምለ ወሲብ ይጅምሩ። 
ንዕኡ ስዒቡ ድማ ጽፍዮ ይቕጽል። 

ጋንሸራ፡ ኣብ ፍርያምን ፈኲስን ናይ 
ለሰ ሓመድ፡ ኣብ ትሕቲ ጽዑቕ ኣግራብ 
ዝርከብ ቡኽባኽ ዝበዝሖ ሓመድ፡ ኣብ 
ቦታ ሕርሻ፡ ሓጹር ግራት፡ ጒላ፡ ኣብ 
እተፈላለዩ ድዅዕታት ዝበዝሖ ሓመድ 
ዘሎዎም ቦታታት ይፋረይን ይጸፍይን።

1. ጽፍዮ1. ጽፍዮ

ኣብ መስከረም ኣኺሉ ክምገብ ዝጀመረ 
ሕንዚዝ ኣብ ሰነ/ ሓምለ (ድሕሪ ኣስታት 
8 ወርሒ) ንወሲብ ድሉው ይኸውን። 
ኣብ’ዚ ግዜ ድሕሪ ዝናብ፡ ከም ጭዓን 
ቀንጠብን ዝኣመሰሉ ቀልጢፎም ዝዕንብቡ 
ኣግራብ እዮም ዘለዉ። ካብ ዕምባባታት 
ናይ’ዞም ኣግራብ ዝወጽእ ሽታ ነዞም 
ንወሲብ ድሉዋት ዝዀኑ ሕንዚዝ ጋንሸራ 
ሰሓቢ እዩ። ኣብኡ እናተኣከቡ ድማ 
ይምገቡን ይዋሰቡን። ተባዕትዮ ጋንሸራ፡ 
በቲ ካብ ዕምባባታት ናይ ኣግራብን 
በተን ኣብኡ ዝምገባ ኣንስትዮ ጋንሸራን 
ዝስደድ ሕውስዋስ ሽታን ተመሪሖም 
ኣብቲ ዝዓንበበ ኣግራብ ይመጹ። ኣብኡ 
ድማ መስርሕ ምውሳብ ይካየድ። ድሕሪ 
ወሲብ ኣንስተይቲ ሕንዚዝ ጋንሸራ 
ብገምጋም ንኣስታት 11 መዓልታት ኣብ 
ፈኲስን ሃብታምን ሓመድ ኣስታት 14 
እንቋቝሖታት ትጸፊ። ድሕሪ ምጽፋይ፡ 
ሕንዚዝ ጋንሸራ ቀልጢፎም ይሞቱ። 
ኣብ ገለ እዋናት ግን እኹል መግቢ ኣብ 
ዝረኽብሉ ግዜ ንዝተወሰነ ግዜ ይጸንሑ።

2. ሕንዚ ዝድቅሰሉ ግዜ2. ሕንዚ ዝድቅሰሉ ግዜ

እኹል ሕንዚዝ ኣብ መስከረም ካብ 
ድስኩል ሂወት ምስ ወጸ፡ ቅልጡፍ ናይ 
ምንፋርን ምምጋብን ንጥፈታት የካይድ። 
ካብ መስከረም ክሳዕ ታሕሳስ ኣብ ዘሎ 
ግዜ ኣብ ከም መሸላን ዕፉንን ዝኣመሰሉ 
ዘራእቲ፡ ዕምባባታትን ፍረን ዘይቱን፡ 
በለስ፡ ባምያ ዝኣመሰሉ ኣትክልቲ ከቢድ 
ሃስያ እናውረደ ይጸንሕ። ብድሕር’ዚ 
ነቲ ደረቕን ሕጽረት መግብን ዘሎዎ 
ወቕቲ ንምስጋር፡ ኣብ ጠሊ ዘሎዎን 
ፍርያም ሓመድ ዝርከቦን ኣብ ትሕቲ 
ጽዑቕ ጽላል ናይ ለሰ (ገማግም ሩባ) 
ይጸንሕ። ምስ ኩነታት ጠሊ ሓመድ 
ዝፈላለ ካብ 5 ክሳዕ 43 ሰ.ሜ. ዕምቈት 
ንኸባቢ 6 ወርሒ ክሳዕ ሰነ-ሓምለ ዝናብ 

ዝጅምር ተሓቢኦም ኣብ ዘይንጡፍ ኩነት 
ይሓግዩ። ሕንዚዝ ዝርከበሉ ዕምቈት 
ሓመድ ምስ ጠሊ ሓመድ እተኣሳሰረ’ዩ። 
ጠሊ ኣብ ዝበዝሖ ሓመድ፡ ሕንዚዝ ኣብ 
ቀረባ ይጸንሕ፡ ጠሊ ኣብ ዝወሓዶ ድማ 
ኣብ ዝነውሐ ዕምቈት ይጸንሕ።

ሜላ ምክልኻል ጋንሸራሜላ ምክልኻል ጋንሸራ
  

ኣብዚ እዋን ንምቍጽጻር ጋንሸራ 
እተፈላለዩ ቀመማዊ ጸረ-ባልዕ ኣብ 
ጥቕሚ’ኳ ይውዕሉ እንተሃለዉ፡ ኣድማዒ 
ዝዀነ ውጽኢት ኣይህቡን’ዮም። 
ምኽንያቱ፡ ኣብ ግራት መሸላ ፋሕ 
ዝበሉ ሕንዚዝ ጋንሸራ ምስ ዘሎ 
ጻዕቅን ቁመትን መሸላ ክትነጽግ ኣብ 
ግራት ብዝተንቀሳቐካዮ መጠን፡ ሕንዚዝ 
ጋንሸራ ስለ ዝርበሹ በሪሮም ስለዝኸዱን 
እዩ። ስለዚ ንምቍጽጻር ጋንሸራ ኢልካ 
ዝንጸግ ጸረ-ባልዕ ካብ’ቲ ዝህቦ ጥቕሚ 
ጉድኣቱ ይዓዝዝ። ብሓረስቶት ዝግበር 
መስርሕ ምንጻግ፡ ቁመት መሸላ ነዊሕ 
ብምዃኑ፡ እቲ ዝንጸግ መድሃኒት 
ኣብቲ ዝነጽግ ሰብ ይምለስ። ብፍላይ 
ሓረስቶትና  ናይ ድሕነት ኣልባሳት 
ከይተኸድኑ ስለ ዝነጽግዎ ጥዕናዊ 
ጉድኣት የምጽኣሎም። ብተወሳኺ፡ 
ኣብ ዝበጽሐ እኽሊ ስለ ዝነጽጉ፡ ተረፍ 
መድሃኒት ኣብ ተጠቃማይ ህዝቢ ኰነ 
ኣብ ምንጻግ ጸረ-ባልዕ ዝሰርሑ ሰባት 
ዓቢ ጥዕናዊ ሃስያ ከስዕብ ይኽእል። 
ስለዚ ካብ’ዚ ኣድማዒ ዘይኰነን ኣሉታዊ 
ጥዕናውን ኣከባቢያውን ሳዕቤን ዘምጽእ  
ሜላ ምክልኻል እዚ ባልዕ ወጺእካ 
ዝተወሃሃደን ዘላቒ ውጽኢት ዘሎዎን 
ምክልኻል ምትእትታው ኣዝዩ ኣገዳሲ 
እዩ።

ንዕዉት ምሕደራ ወይ ምቍጽጻር እዚ 
ባልዕ፡ ዕሙቕ ዝበለ ኣፍልጦ ናይ ስነ-
ሂወትን ስነ-ማሕድሮን (Biology and 
Ecology) ናይ’ዚ ባልዕ ክህልወካ 
ኣገዳሲ እዩ። ምኽንያቱ፡ መዓስን ኣበይን 
ከም ዝፋረ እንተ ፈሊጥካ፡ ዓይነትን ቦታን 
ዘርእኻ ምስ ግዜን ቦታን ናይ ጋንሸራ 
ኣብ ግምት ብምእታው ዝተወሃሃደ 
ሜላታት ምክልኻል ክተታኣታቱን 
ክትሰርሕን ስለዝሕግዝ።

ነዚ ባልዕ ንምቍጽጻር እተፈላለዩ 
ሜላታት’ኳ ይፍተኑ እንተዀኑ፡ ክሳዕ 
ሕጂ ግን ብዙሕ ኣብ ስራሕ ዝወዓለ 
ኣዕጋቢ ሜላ ዳርጋ የሎን። ገለ ኻብቶም 
ብሓረስቶት ከምኡ’ውን ናይ ምርምር 
ትካላት ዝፍተኑ ሜላታት ምክልኻል 
ጋንሸራ ግና ነዞም ዝስዕቡ ይመስሉ።

1. ምትዕርራይ ወይ ምሕላው ወቕትን 1. ምትዕርራይ ወይ ምሕላው ወቕትን 

ዓይነት ዘርእን፦ ዓይነት ዘርእን፦ እዚ እቲ ሓረስቶት 
ቀንዲ ክገብርዎ ዘሎዎም ሜላ እዩ። 
እዚ ባልዕ ተጸፍዩ ኣብ መሸላ ንኸጥቅዕ 
ብውሑዱ ኣስታት ሰለስተ ወርሒ (ሰነ-
መስከረም) ስለ ዝወስደሉ፡ ጋንሸራ ኣብ 
ዝሃለወሉ ግዜ ቅልጡፍ ዘርኢ (ኣብ 
ውሽጢ 3 ወርሒ ዝበጽሕ) ወይ ከኣ 
ጋንሸራ ዘይሃስዮ ወይ ዘይመርጾ ዓይነት 
እኽሊ ክዘርኡ ይግባእ።
 
2. ምጥቃም ሓተላ፦2. ምጥቃም ሓተላ፦ ከም ሓተላ ወይ 
ስዋ ተማሳሳሊ ጨና ዘለዎም ፈሰስቲ፡  
ኣብ ቁራጽ ጀሪካን ወይ ቴኖ ፍርቂ 
መሊእካ ኣብ ብርኽ ዝበለ ወሰናስን 
ግራት ብምስቃል፣ ጋንሸራ ቅድሚ ኣብ 
ግንቦ ምብጽሑ፡ ኣብቲ ሓተላ ኣትዮም 
ንኽሞቱ ወይ ድማ ንኽትሓዙ ይሕግዝ። 
እዚ ሜላ ካብ ተመኩሮ ገለ ሓረስቶት 

ዝተወስደ ዀይኑ፡ 10 ቴኖ ብምዕሩይ 
ርሕቀት ንሄክታር ደሓን ውጽኢት ክህብ 
ይኽእል።

3. ብወፈራ ብኢድ ምእራይ፦ 3. ብወፈራ ብኢድ ምእራይ፦ ኣብ 
ግዜ ንግሆ ጸሓይ ቅድሚ ምምራሩ 
ከምኡ’ውን ምሸት ጸሓይ ምስ ዓረበ 
ጋንሸራ ብዙሕ ስለዘይንቀሳቐስ 
(ዘይነፍር) ካብ ግንቦ ብቐሊሉ ኣሪኻ 
ኣብ ማይ ዘሎዎ መትሓዚ ከተእትዎ 
ይከኣል። ጋንሸራ፡ ኣብ ማይ ዘሎዎ 
መትሓዚ እንተ ኣትዩ ክነፍር ኣይክእልን 
እዩ። ዝተታሕዙ ጋንሸራ ነቲ ማይ 
ብምውዓይ ቀቲልካ ከም መግቢ ደርሁ 
ክትጥቀመሎም ትኽእል። ነዚ ክትገብር 
ምስ እትሽገር’ውን፡ ጸሓይ ምስ ዓረበ 
ጋንሸራ ኣብ ግንቦ ክበልዕ ከይሓድር ነቲ 
መሸላ ንሓድሕዱ ብምግጫው ጋንሸራ 
ኣብ መሬት ወዲቑ ከም ዝሓድር 
ብምግባር ንኸውርዶ ዝኽእል ሃስያ ከም 
ዝጎድል ምግባር ይከኣል እዩ።

4. ስነ-ሂወታዊ ኣገባብ ምቍጽጻር 4. ስነ-ሂወታዊ ኣገባብ ምቍጽጻር 
ጋንሸራ፦ጋንሸራ፦ ብገለ ትካላት ሕርሻዊ 
ምርምራት ኣብ ዝተገብረ ፈተነ 
ብመታረዚዩም (Metarhizium) ዝብሃል 
ዕሲ ወይ ፉንጋስ ተጠቒምካ ንጋንሸራ 
ምቍጽጻር ተፈቲኑ እዩ። ኣብ’ቲ ግዜ 
ዝተረኽበ ውጺኢት’ውን ተስፋ ዝህብ 
ማለት ክሳዕ 41 ሚእታዊት ብቕዓት 
ዘሎዎ ነይሩ። እዚ ዕዉት ኰይኑ ኣብ 
ስራሕ እንተ ውዒሉ፡ ንሓረስቶት ዓቢ 
ፍታሕ ከምጽእ ትጽቢት ይግበረሉ።

ንኣምን የዕብዮ                                                
ሓላፊ ኣሃዱ ምክልኻል ብቝሊ

ዞባ ጋሽ ባርካ

ኣገባብ ምክልኻልን ምቍጽጻርን ኣገባብ ምክልኻልን ምቍጽጻርን 
ጋንሸራጋንሸራ

ኣቶ ንኣምን የዕብዮ                                  

 ኣከለት ሓሳስ (ባህላዊ ገዓት ብሄረ ትግረ) ኣከለት ሓሳስ (ባህላዊ ገዓት ብሄረ ትግረ)

ዘድልዩ ጥረ ነገራትን ዓቐንንዘድልዩ ጥረ ነገራትን ዓቐንን

- ፍርቂ ኺሎ ዕፉን 
- ፍርቂ ኺሎ ስርናይ
- ማይ ንመግዓቲ ዝኸውን
- ሓደ ፍንጃል ጠስሚ
- ፍርቂ ሊትሮ ርግኦ ወይ ብራሕ
- በርበረ (ከም ኣድላይነቱ)
- ጨው (ከም ኣድላይነቱ)

መጀመርታ፡ ዕፉንን ስርናይን 
ንጥሕኖ’ሞ፡ ክልቲኡ ሓዋዊስና 
ነዳልዎ። ማይ ንመግዓቲ ዝኸውን 
ኣፍሊሕና ድሕሪ ምጽናሕ፡ ዘዳለናዮ ሓርጭ ኣብቲ ዝፈልሐ ማይ ኣእቲና ንግዕቶ። 
ብምቕጻል፡ ማይ እና’ንጠብና ክሳዕ ገዓትና ዝበስል ደጋጊምና ንግዕቶ። ምስ በሰለ፡ 
ኣብ ሒላብ ወይ ዕሙቕ ዝበለ ሸሓኒ ገልቢጥና ከቢብ ቅርጺ ነትሕዞ። ብድሕር’ዚ 
ኣብ ማእከሉ ንመትሓዚ ጠስሚ ዝኸውን ኣዕሚቝና፡ ጠስሚ ኣእቲና ብወሰን ወሰኑ 
ድማ ብራሕ ወይ ርግኦ ኣፍሲስና ንምገቦ።

ኣገባብ ኣሰራርሓ መግቢኣገባብ ኣሰራርሓ መግቢ

መ
ኣዛ ፍረ-ጻዕሪ 

ምስ 

ኣስመ
ረት ዳምር

ኣብነት-1

ኣብ ሓደ ታኒካ ማይ መሊእካ 
ቀርብ። ኣብ ሓደ ዓንኬል ሒዝካያ 
ጕየ። እቲ ማይ ኣብ ገለ እዋን 
ክከዓወካ ክደሊ እዩ። እቲ ማይ 
ኣብዘን ዝስዕባ ኵነታት ጥራይ ክኰዖ 
ይኽእል፤

1. እታ ታኒካ ኣብ ዕረፍቲ እንከላ 
ከተንቀሳቕሳ ክትፍትን እንከለኻ፣

2. እታ ታኒካ ኣብ ምንቅስቓስ እንከላ ደው ከተብላ ክትደሊ እንከለኻ፣

3. ነታ ታኒካ ካብቲ ትኸደሉ ዝነበረት ኣንፈት፡ ናብ ካልእ ኣንፈት 
ክትቅይራ ክትፍትን  እንከለኻ።

***

ኣብነት-2

ኣብዛ ኣብ ታሕቲ ዘላ ስእሊ 
ንተዓዘብ። 

- ኣብ ኣውቶቡስ ደይብና ደው 
ኢልና ኣለና (ስእሊ ቍ.1)። 

-  ኣውቶቡስ ክትብገስ እንከላ፡ 
ነብስና ንድሕሪት ዘልሓጥ 
ይብል’ዩ። ደው ኢልና እንከለና 
ፍጥነት ነብስና ባዶ (V=0m/s) ጸኒሑ። ቀዳማይ ሕጊ ኒውቶን ‘ሓደ 
ኣካል እንተ ዘይተደፊኡ ወይ ተሳሒቡ ፍጥነቱ ኣይቅይርን እዩ’ ካብ 
በልና፡ ነብስና ኣብ ዕረፍቲ ጸኒሑ ብፍጥነት ናይታ ኣውቶቡስ ይስሓብ 
ኣሎ (ስእሊ ቍ.2)። 

- ምስቲ ፍጥነት ናይታ ኣውቶቡስ ምስ ተወሃሃድና፡ ፍጥነታ ክትቅይር 
እንከላ ከኣ ነብስና ንድሕሪት ዘልሓጥ ይብል (ስእሊ ቍ.3)። ዝኾነ ነገር 
ካብ ዘሎዎ ፍጥነት ዝቕይር ሓይሊ ናይ ምጽራር ባህሪ ኣሎዎ።

ሱራፌል ተስፋብሩኽ

ዝበዝሐ ግዜ ዘነቓቕሓና እንተ 
ዘይረኺብና ነገራት ናይ ምፍጣር 
ወይ ምስራሕ ዓቕምና ክንፈልጦ 
ኣይንኽእልን ኢና። ካብ ዝዓበኻሉ 
ልምዲ፡ እምነት፡ ኣነባብራን ካልእ 
ዝተለምደ መገዲ ህይወትን 
ወጺእካ፡ ከም ኣራእያ በርቂ ነብስኻ 
ለዊጥካ፡ ከባቢኻ ክትልውጥ 
ኣሸጋሪ’ዩ። በይንኻ ተዓጺኻ 
ዝርከብ’ውን ኣይኰነንን። ንዝጸንሐ 
ኣካይዳ ውልቀ-ሰብ ይኹን ኮም፡ 
ዝሰብር ለውጢ ንኽመጽእ ሓያል 
ምንቕቓሕ ከድሊ እንከሎ፡ ሓያል 
ተጻብኦ ክገጥሞን ነዊሕ ግዜ 
ክወስድን ይኽእል። 

ካብ ሓንቲ ርእሲ፡ ክልተ 
ኣራእስ ይበልጻ፣ ካብ ክልተ ድማ 
ሰለስተ ኣራእስ ይበልጻ፣… ዝብል 
ምስላ ወይ ጥቕሲ ሰሚዕኩም 
ትኾኑ። ናይ ሓባር ስራሕ ብሉጽ 
ምዃኑ’ውን ብዙሕ ሳዕ ይግለጽ 
እዩ። ዝተፈላለየ ድሕረ-ባይታ፡ 
ዓቕሚ፡ ተመኵሮን ፍልጠትን 
ዘሎዎም ሰባት ብሓደ ምስ ዝእከቡ 
ሓድሽ ነገራትን ሓሳባትን ክፈጥሩ 
ኣይሽገሩን። ሳዋ ከም ሓንቲ ማእከል 
ምንቕቓሕ ክንወስዳ ንኽእል ኢና፣ 

ታሪኽ ዘመነ ተሃድሶ - 15ን 17ን ክፍለ-ዘመን
ክልሰ-ሓሳብ ዓቢ ነትጕ

“መሰረት ኵሉ ነገር”

ኣምራት ስነ-ፍልጠት

##

ነ-ፍልጠኛታት ኣድማስ ወይ ተፈጥሮ ከመይ ኢሉ ከም ዝሰርሕ 
ክገልጹዎ ክፍትኑ እንከለው፡ ዝጥቀሙሉ ዝተፈላለየ መሳርሒታትን 

ኣገባባትን ኣሎዎም። ዝበዝሐ ግዜ ከኣ ናብ ሕግን ደምዳሚ ክልሰ-
ሓሳብን ይበጽሑ። ስነ-ፍልጠታዊ ሕግታት ምስ ስነ-ፍልጠታዊ ክልሰ-
ሓሳባት ብምንታይ’ዮም ዝፈላለዩ?

ስነ-ፍልጠታዊ ሕጊ (scientific law)፤ ዝበዝሐ ግዜ ብቝጽሪኣዊ 
መግለጺ ክቃለል ዝኽእል እዩ። ንኣብነት፡ E=mc2። እዚ ኣብ ግብራዊ 
ፈተነ ብዝተኣከበ ሓበሬታ፡ ኣብ ፍሉጥ ኵነታት ዝውሰድ ልክዕ ቅማረ 
እዩ።

ስነ-ፍልጠታዊ ክልሰ-ሓሳብ (scientific theory)፤ ካብ መስርሕ 
ዝርከብ ጭብጢ ወይ ትዕዝብቲ ዝምርኰስ ጽማረ-ሓሳብ (synthesize) 
እዩ። ብሓፈሻኡ ተፈጥሮ ከመይ ኢሉ ከም ዝኸይድ ወይ ዝሰርሕ 
ቀንድን ክፍተንን ዝኽእል መግለጺ ዘቕርብ እዩ። ንሓደ ስነ-
ፍልጠታዊ ክልሰ-ሓሳብ ብዝተፈላለየ መገዲ ከተዳቕቖ ወይ ከተቃልሎ 
ኣይከኣልን’ዩ። ግን ንሓደ መሰረታዊ ኣሰራርሓ ናይ ሓደ ነገር ወይ 
ተፈጥሮ ክገልጽ ይኽእል።

ክልተኦም ንመሰረታዊ ስነ-ፍልጠታዊ መገዲታት ተኸቲሎም ይኸዱ። 
መንቀሊ ሓሳብ ይፈጥር፡ ፈተነ የካይድ፡ ጭብጢታት ድሕሪ ምድላይ 
ከኣ ናብ መደምደምታ ይበጽሕ።

ኣድማስ ከመይ ኢሉ ከም ዝተፈጥረን ክሳዕ እዚ ዘሎዎ ደረጃ 
ዝበጽሓሉን ንምፍላጥ ሓደ መሰረታዊ ክልሰ-ሓሳብ ምርኣይ ወይ 
ምፍላጥ የድሊ፣ ክልሰ-ሓሳብ ዓቢ ነትጕ። ኣብ መጽናዕትታት ናይ 
ዝተፈላለዩ ስነ-ፍልጠተኛታት - ኤድዊን ሃብል፡ ጆርጅ ላማይተር፡ 
ኣልበርት ኣይነስታይንን ካልኦትን - ምርኵስ ብምግባር፡ ካብዚ ክለሰ-
ሓሳብ ዓቢ ነትጕ፡ ሓደ ሓቂ ናይ ኣድማስ ክንፈልጥ ይከኣል። ቅድሚ 
14 ሚልዮን ዓመታት ኣድማስ ካብ ሓደ ኣካል ብምንታጉ፡ ብሓያል 
ናህሪ ተዘርጊሑ ወይ ተበቲኑ። ቅድሚ እዚ ኣድማስ ከም ሓደ ዓቢ 
ነጥቢ ወይ ሓደ ኣካል ንዅሉ ኣብ ኣድማስ ዝርከብ ነገራት ዝሓዘ 
ግዛዕ እዩ ነይሩ። ካብቲ ዓቢ ነትጕ ዝነበረሉ ግዜ ተበታቲኑ ከስፋሕፍሕ 
ጸኒሑ። እዚ ምዝርጋሕ ናይ ኣድማስ ገና ይቕጽል ከም ዘሎ ስነ-
ፍልጠተኛታት ይገልጹ።  

ክልሰ-ሓሳብ ዓቢ ነትጕ ከም ሓሳብ ብሕሹዅታ ዝተሰምዓሉ ግዜ 
1965 ብኣርኖ ፐንዚያስን ሮቤርቶ ዊልሶንን እዩ። እዞም ክልተ ፈላጣት 
ስነ-ፈለክ ራድዮ ተለስኮፕ ብምጥቃም፡ ኣብ ህዋ ምስ ግዜ ዘይሃስስ 
ወይ ዘይጠፍእ ረበሻ ከም ዘሎ ከለልዩ ከኣሉ።

ኢልሃም ፈረጅ - ከረንኢልሃም ፈረጅ - ከረን

ስ

ግብራዊ ኣብነታት ሕግታት ኒውቶን
ቀዳማይ ሕጊ፥ 

ንትምህርቲ፡ ምህዞ፡ ርኽበትን ሓፈሻዊ ህይወትን ዝገልጽ ጥቕሲንትምህርቲ፡ ምህዞ፡ ርኽበትን ሓፈሻዊ ህይወትን ዝገልጽ ጥቕሲ

ጥቕሲጥቕሲ
እዚ እዚ ሰሙንሰሙን

“መወዳእታ ናይ ዳህሳስና፡ ናብ መበጊስና ክንምለስን ከም 
ብሓድሽ ከም ጋሻ ክንፍልጦን እንከለና እዩ ክኸውን።”   

 -  T.S. Eliot

ዝተፈላለየ ጥበብ ኣናብራ፡ ቋንቋ፡ 
ዓቕሚ፡ ፍልጠት ኮታ ዝተፈላለየ 
ተመኵሮ ዘሎዎም መንእሰያት 
ኣብ ሓንቲ እስኳዴላ ከቢቦም 
ተመኵሮ ሓድሕዶም ይኰላለሱ። 
ካብቲ ዝነበረ ኣካይዳኦም ውጽእ 
ኢሎም ሓድሽ ነገራት ኣብ 
ምፍጣርን ሃሰዉ ምባልን ክኣትዉ 
ይጅምሩ። እቲ ክንፈጥሮ እንደልዮ 
ኣተሓሳስባን ንቕሓትን ኣብ ከምዚ 
ኣጋጣሚ ክንገብሮ ይቐለና። 
ካብቲ ቦታ ወጺኦም ክፈላለዩ 
እንከለዉ ናይ ኵሎም ተመኵሮ 
ኣብ ነፍሲወከፎም ኣሎ። ስለዝዀነ 
ከኣ ኣብ ሳዋ ዝርአ ፈጠራውነት 
መዳርግቲ ዘይርከቦ። 

እዚ ኣብ ታሪኽ ብ‘ዘመነ 
ተሃድሶ’ (renaissance) ዝብል 
ኣርእስቲ እንመሃሮ፡ ካብዚ ብዘይ 
ፍለ ኣብ ኢጣልያ ጀሚሩ። እዚ 
ብፈረንሳውያን “ካልኣይ ምውላድ” 
ዝብል ስም ዝተዋህቦ ዘመን፡ ምስ 
ምፍራስ ምዕራባዊ ሸነኽ ግዝኣት 
ሮማ ኣብ 15 ክፍለ-ዘመን’ዩ 
ዝጅምር። ቱርካውያን ግዝኣቶም 
እናኣስፋሕፍሑ ገፊሕ መሬት 
ካብ ግዝኣት ኮንስታንቲኖፕል 

ተቘጻጺሮም ብምንባሮም፡ ኣብ ግሪኽ 
ዝነበሩ ስነ-ጥበበኛታት፡ ምሁራት፡... 
ከም ድሌቶም ክሰርሑን ክነብሩን 
ስለ ዘይከኣሉ ዝበዝሑ ሰፈሮም 
ክሓድጉ መሪጾም። መብዛሕትኦም 
ከኣ ናብ ኢጣልያ ዝተሰደዱ 
ኰይኖም፡ ንምጅማር ተሃድሶ 
ዓቢ ሓገዝ ገይሮም። ብዘይካ’ዚ 
ኢጣልያ፡ ዕሙር ዕዳጋ ዝእንገደለን 
ከተማታት ከም ቨኒስ፡ ገኖኣ፡ 
ሓያል ሚላን፡ ፍሎረንስን ሮማን 
ስለ ዝነበርኣ፡ ካብን ናብን ኢጣልያ 
ዝመላለሱ ነጋዶን ሸመትትን 
ተወሳኺ ድርኺት ኰይኖም’ዮም። 
እቲ ናብ ኢጣልያ ዝነግድ ዝነበረ 
ብዙሕ ሰብ፡ ነቲ ሽዑ ዝነበረ 
ኣተሓሳስባን ንቕሓትን ሒዙዎ 
ነናብ ዓዱ ይምለሱ ነበረ። እቲ 
ኣብ ኢጣልያ ዝተኣከበ ተመኵሮ 
ነናብ ዓዶም ሒዘሞ ብምኻድ 
ንምስፍሕፋሕ ተሃድሶ መገዲ 
ይኸፍት ነይሩ። 

እቲ መጀመርያ ብግሪኻውያንን 
ሮማውያን ተጻሒፉ ዝነበረ 
ብማእከላይ ዘመን ዝተረሰዐ 
መጽሓፍቲ፡ ሰባት ኣብ ዘመነ-
ተሃድሶ ተመሊሶም ክግደሱሉን 
ከንብቡዎን ጀሚሩ። ሰባት 
ተማሂሮም ህይወቶም ክመርሑ 
ከም ዝኽእሉ ብምእማን ከኣ 
ክመሃሩን ቤት ትምህርትታት 
ክሃንጹን ጀመሩ። ኣብዚ ዘመን’ዚ 
ኣብ ኤውሮጳ መጽሓፍቲ ብቐሊሉ 
ክሕተሙ ብምኽኣሎም፡ ዋጋ 
መጽሓፍቲ ሓሲሩ፣ ዝዀነ ሰብ 
ክገዝኦ ዝኽእል ኮነ።

ስነ-ፍልጠተኛታት ኣብ ዘመነ-
ተሃድሶ ነቲ ብዛዕባ መሬት ዝነበረ 
ኣረጊት እምነታት ስዒሮም፡ ሓድሽ 
ኣጠማምታ ሒዞም ዝተንስኡሉ 
ዘመን’ዩ። ስነ-ጥበበኛታት ኣብዚ 
ዘመን መገዲ ስለ ዝተኸፍተሎም፡ 
ኣደነቕቲ ህንጻታት ክሃንጹ 
እንከለዉ፡ ኣብ ሚላንን ፍሎረንስን 
ናይ ጥንጢ ካቴድራል ክሃንጹ 
ክኢሎም። ከምኡ’ውን ንኽህነጽ 
176 ዓመታት ዝወሰደ፡ ኣብ 
ዓለም ዝዓበየ ቤተ-ክርስትያን 
ቅዱስ ጴጥሮስ፡ ቅብኣ “ሞናሊዛ”ን 
“ላስት ሱፐር”ን ሽዑ ካብ ዝፈረየ 
ስራሓት እዩ። ቅርጻን ሙዚቃን 
ከም ብሓድሽ ከም እተፈጥረ ክፍቶ 
እንከሎ፡ ኢጣልያ፡ በቲ ሽዑ፡ ናይ 
ምዝራብን ምሕሳብን ናጽነት ዘሎዋ 
ሃገር ክትከውን በቒዓ። ዘመነ-
ተሃድሶ ንኤውሮጳውያን ንመሬት 
ክድህስሱዋ’ውን ደሪኹ እዩ።

ተማ. ስኒት ሳምሶን ተማ. ስኒት ሳምሶን 

ኣማኻሪት፤ ሄለው፡ ናብ ሃማመተኤ 
ኣገልግሎት ምኽሪ ብተለፎን ደዊልኪ 
ኣለኺ። መን ክብል? እንታይከ 
ክሕግዝ?

ደዋሊት፤ ማክዳ እበሃል፡ ብዛዕባ 
ሕማም ኣእምሮ ገለ ክትብልኒ 
ምደለኹ።

ኣማኻሪት፤ ሕራይ ጸገም የለን። 
ግና ካብ ምንታይ ተበጊስኪ ኢኺ 
እዚ ሕቶ ትሓትኒ ዘለኺ? ማለት 
ክትፈልጢ ስለ ዝደለኺ ዲኺ ወላስ 
ገለ ዘጋጠመ ነገር ስለ ዘሎ እዩ?

ደዋሊት፤ ኣብ ጎረቤትና ሓንቲ 
መተዓልልተይ ኣላ፡ ኵሉ ነገራታ ግን 
ካብ ምስ ጥዑያት ምስ ሕሙማት 
ክትሓስባ ይሓይሽ።

ኣማኻሪት፤ ካብ ምንታይ ተበጊስኪ 
ድኣ ከምኡ ኢልካያ?

ደዋሊት፤ ብዙሕ ግዜ ምስ 
ሰባት ዘይትሕወስ፡ ስቕ በሃሊት፡ 
ዘይተዕልልን’ያ። ኣዝያ እያ 
ተጨንቐካ። ኣብ ስራሕና’ውን 
ዳርጋ ዝቐርባ ሰብ የለን። ምሳይ ግን 
ትሓይሽ ሻሂ እኳ ሓቢርና ንሰቲ። 
ሕጂ ክሓቶ ደልየ ዘለኹ ግን፡ ሓደ 
ሰብ ሕሙም ናይ ስነ ኣእምሮ እዩ 
ወይ ናብኡ ገጹ ይኸይድ ኣሎ 
ክትብሎ እንተ ዄንካ ብኸመይ 
ተለልዮ?

ኣማኻሪት፤ መጀመርታ ሰለቲ 
ተገዳስነትኪ ኣዝየ አመስግነኪ። 
ማክዳ ሕቶኺ እንተ ተረዲአዮ፡ ሓደ 
ጥዑይ ኣእምሮ ኣሎዎ እንብሎ ሰብ 
ከመይ ዝበለ እዩ? ናይ ኣእምሮ ጸገም 
ገይሩ ዝብሃልከ ከመይ ዝኣመሰለ 
ሰብ’ዩ?

ደዋሊት፤ ትኽክል እወ ንሳ እያ።

ኣማኻሪት፤ እሞ ማክዳ፡ ብስፍሕ 
ዝበለ ክንምልሳ ክንፍትን ኢና።

ብመሰረት ዓለማዊ ውድብ ጥዕና 

(WHO) ሓደ ሰብ ኣብቲ ዝነብረሉ 
ማሕበራዊ ሕብረተሰብ (ከባቢ) 
ብምቹእነትን ቅሳነትን ክነጥፍ፡ 
ክሰርሕ፡ ከፍቅር ከምኡ’ውን ኣብ 
ማሕበራዊ ህይወት ብዘሎዎ ተራ 
ውልቃዊ ዕግበት ክስምዖ፡ ከምኡ’ውን 
ስምዒታዊ ምቹእነት ምስ ዝህልዎ… 
ጥዑይ ኣእምሮ ኣሎዎ ክበሃል 
ይከኣል። ከምኡ’ውን ብስለትን 
ተዓጻጻፍነትን ምስ ዝህልዎ ዝተማልአ 
ናይ ኣእምሮ ጥዕና ኣሎዎ ንብል። 
ብሓፈሻ ሓደ ጥዑይ ሰብ፡ ጥዑይ 
ዝዀነ ኣእምሮኣውን ኣካላውን 
ምሉእነት ዝውንን ኮይኑ፡ ዓቕምታቱ 
ዝፈልጥ፡ ኣብ ዕለታዊ መነባብሮ 
ዘጋጥሙ ጸቕጥታት ዝገጥምን 
ንሕብረተሰቡ ድማ ዘበርክትን እንተ 
ኾይኑ ጥዑይ ክበሃል ይከኣል’ዩ። 

መብዛሕትኡ ግዜ ኣእምሮን 
ኣካልን ብውህደት እዮም ዝሰርሑ። 
ጕድለት ጥዕና ናይቲ ሓደ ነቲ ሓደ 
ብቐጥታ እዩ ዝጸሉ። ብዝዀነ ግን 
እዚ ሓቂ’ዚ ብዙሕ እዋን ይዝንጋዕ 
እዩ። 

ልክዕ ከምቲ ዝዀነ ክፍሊ ኣካላትና 
ምስ ዝሓምም “ሓሚምና”ንብል፡ 
ሓንጐል ድማ ብዝተፈላለየ 
ምኽንያታት ክሓምም ይኽእል እዩ። 
ስለዝዀነ ድማ ስምዒት፡ ኣተሓሳስባን 
ባህርን ናይቲ ሰብ ብእኡ ንብእኡ 
ይቕየር’ሞ፡ ብእኡ መጠን ኣብ 
ሰብኣውነቱን ኣብ ባህልን ልምድን 
ናይቲ ዝነብረሉ ሕብረተሰብን 
ዘይቅቡል ዝዀነ ጠባያት፡ ክሳብ’ውን 
ደረጅኡ ክብ ኢሉ ንድሕነት ሰባት 
ይኹን ንገዛእ ርእሱ ኣብ ሓደጋ 
ናይ ምብጻሕ ተርእዮታት ክህሉ 
ይኽእል። ከም ሳዕቤኑ ድማ በቲ 
ዝነብረሉ ዘሎ ሕብረተሰብ ወላ’ውን 
ቤተሰቡ ተነጽሎን ንዕቀትን ክርአ 
ይኽእል እሞ ኵነታቱ ናብ ዝበኣሰ 
ክምዕብል ይኽእል። እዚ ኩነተ-
ኣእምሮ ድማ “ሕማም ኣእምሮ” 

ሕማም ኣእምሮ
ክበሃል ይከኣል።

ሕማም ኣእምሮ ሰፊሕ ኣምር 
ዘሎዎ ኣርእስቲ እዩ። እዚ ማለት 
ካብቲ ዝተሓተ ደረጃ ሕማም 
ኣእምሮ ማለት ኣሉታዊ ጸቕጢ ወይ 
ድማ ጭንቀት እንብሎ ጀሚሩ ክሳብ 
እቲ ዝኸበደ ደረጃ ሕማም ኣእምሮ 
ስክዞፎርኒያ (schzopherenia) 
ዘጠቓልል እዩ። ኣብዚ ግዜ’ዚ 
ብኣሽሓት ዝቝጸሩ ዓይነታት ሕማም 
ኣእምሮ ኣለዉ። መብዛሕትና 
ግና ነቶም ነፍሰ-ክንክን ዘጕድሉ፡ 
ዕርቃኖም ዘይከድኑ፡ ዝተሃራረሙ፡ 
ንኸባቢኦም ዝርብሹ፡ ብሓፈሻ ርኡይ 
ዝዀነ ዘይንቡር ጠባይ ንዘርእዩ 
ጥራይ ኢና ከም ሕሙማት ኣእምሮ 
እንቘጽሮም። ይኹን’ምበር እዞም 
ዝተጠቕሱ ሰባት ኣብቲ ዝኸበደ 
ናይ ኣእምሮ ጸገም ዝበጽሑ እዮም። 
እምበር እቶም ዝበዝሑ ናይ ኣእምሮ 
ጸገም ዘሎዎም ሰባት ከም ብዓል 
ጸቕጢ፡ ጭንቀት፡ ፍርሕን ካልኦት 
ጸገማትን ዝሳቐዩ ክነሶም ካብቶም 
ጥዑያት ሰባት ክትፈልዮም ኣዝዩ 
ኣጸጋሚ እዩ።

እቶም ቀንዲ ጠንቅታት ሕማም 
ኣእምሮ ኣብዞም ዝስዕቡ ክጠቓለሉ 
ይኽእሉ፤

• ጸቕጢ ዝመልኦ ናይ ህይወት 
ተመኵሮ

ዝበዝሑ ሰባት ኣብ ህይወቶም 
ብዘጋጠሞም ኵነታት ጸቕጥን 
ጭንቀትን ይፍጠር እሞ ብናይ 
ባዕሎም ናይ ምጽዋርን ምብዳህን 
ዓቕሚ ይሰግርዎ። ብጥዕና ድማ 
ህይወቶም ይመርሑ። እቶም 
ንውሽጣዊ ጸገማት ናይ ምብዳህ 
ዓቕሚ ዝውሕዶም ግና ናይ ኣእምሮ 
ሕማም ከማዕብሉ ይኽእሉ።

• ዘይእሩም ስድራቤታዊ 
ኣተዓባብያ

ኣብ ትሕቲ ጐነጽ፡ ማህረምትን 

ዘይምክብባርን ዝዓብለሎ 
ስድራቤታት ዝዓብዩ ቈልዑ፡ ኣብ 
መጻኢ ህይወቶም ዝኽሰት ናይ 
ኣእምሮ ጸገማት ማለት ጭንቀት 
ክምዕብል ተኽእሎኡ ኣዝዩ ልዑል 
እዩ።

• ሕማም ኣእምሮ

ብዝሕታለ ኣእምሮ፡ ሕማም 
ረሲዕ፡ ከምኡ’ውን ረኽሲ ሓንጐል፡ 
ማህረምቲ ርእሲ፡ ሕማም ምንፍርፋር፡ 
ወቕዒ፡ ዝስዕቡ ሕማማት ኣእምሮ 
እውን ኣለዉ። ዝተፈላለዩ 
መጽናዕትታት ከም ዘመልክትዎ፡ 
ኣብ ሓንጐል ብዝፍጠሩ ቀመማዊ 
ምልውዋጣት ሕማም ኣእምሮ 
ዝመጽእ ከም ዝኽእል ይግለጽ።

• ብተወርሶ ዝመጽኡ

ተወርሶ ሓደ ካብቶም ቀንዲ 
ጠንቅታት ሕማም ኣእምሮ እዩ። 
ኣቦ ወይ ኣደ ወይ’ውን ካብ ዘርኦም 
ብሕማም ኣእምሮ ዝተጠቕዑ ምስ 
ዝዀኑ፡ ናብ ውልዶም ናይ ምሕላፍ 
ተኽእሎ ኣሎ። ሓዲኦም ጥራይ 
ብሕማም ኣእምሮ ዝተጠቕዐ ምስ 
ዝኸውን ግና ናብ ውላድ ናይ 
ምሕላፍ ተኽእሎኡ ኣዝዩ ጸቢብ 
ምዃኑ ይግለጽ።

*** 

ሓደ ሕማም ኣእምሮ ዝሓዞ ሰብ 
ብኸመይ ነለልዮ?

1. ኣካላዊ ምልክታት፤ ቀጻሊ 
ኣካላዊ ቃንዛ፡ ስእነት ድቃስ፡ ኣካላዊ 
ድኻም፡ ቀጻሊ ሕማም ርእሲ፡ 
ምዕጻው ሸውሃት።

2. ስምዒታዊ ምልክታት፤ ፍርሒ፡ 
ናይ ሕርቃንን ጸርጸር ምባልን 
ስምዒት፡ ምስጋል።

3. ስነ-ሓሳባዊ ምልክታት፤ ተስፋ 
ምቝራጽ ዘስዓቦ ሓሳባት ርእሰ-
ቅትለት፡ ረሳዒ ምዃንን ካልእን።

4. ጠባያዊ ምልክታት፤ ኣብ 
ባህልን ልምድን ናይቲ ዝነብረሉ 
ሕብረተሰብ ዘይቅቡላት ዝኾኑ 
ዘይንቡራት ጠባያት ምንጽብራቕ።

5. ርድኢታዊ ምልክታት፤ 
ካልኦት ዘይሰምዕዎም ድምጽታት፡ 
ከምኡ’ውን ካልኦት ዘይርእይዎ 
ነገራት ምስማዕን ምርኣይን ምስ 

ዝህሉ’ውን ገለ ናይ ሕማም ኣእምሮ 
ምልክት ብምዃኑን ከጠርጥሮ 
ይኽእል’ዩ።

ኣቐድም ኣቢልና ካብ ትርጕሙ 
ክሳብ ብኸመይ ነለልዮም ክንዛረብ 
ጸኒሕና ኣለና። ሕጂ ድማ ናብ 
ኣፈዋውሳኡ ንምጻእ። ገለ ሕማማት 
ስነ-ኣእምሮ ጠቕላላ ከይሓውዩ 
ይኽእሉ ይኾኑ። ናብቲ ዝተሓተ 
ደረጃ ዘይበጽሓሉ ኣብነት ግን 
የለን። ብዙሓት ግና ክሓውዩ 
ዝኽእሉ ምዃኖም ምፍላጥ የድሊ። 
መብዛሕትኦም ሕማማት ስነ-ኣእምሮ 
ኣብቲ ናይ ፈለማ ደረጃ እንከለዉ፡ 
ቅልጡፍን ግቡእን ረድኤት ክረኽቡ 
ይግባእ። ማለት ስድራቤታውን 
መቕርብን ኣብ ልዕሊኦም ብዘርእይዎ 
ርሕራሔ፡ ኣተሓሕዛን ኣተኣላልያን 
ናብ ንቡር ክምለሱ ዓቢ ተኽእሎ 
ኣሎዎም። እቶም መድሃኒት 
ዘድልዮም ምስ ዝኸውን ድማ፡ እዚ 
ኣገልግሎት እዚ ዝረኽብሉ ኣገባብ 
ምፍጣር የድሊ። 

***

ብእዋኑ ክርኣዩ ዝኽእሉ 
ምልክታት ሕማም ስነ-ኣእምሮ

- ካብ መቕርብ፡ መሓዛን 
ስድራቤትን ምርሓቕ

- ዝፈትዎምን ዘዘናግዕዎምን 
ነገራት ምግዳፍ

- ብዝሒ ድቃስ ወይ ዋሕዲ 
ድቃስ ምንጽብራቕ

- ብብዝሒ ምብላዕ ወይ ኣዝዩ 
ውሑድ ምምጋብ

- ተስፋ ናይ ምቝራጽ ስምዒት 
ምህላው

- ትሑት ጸዓት (energy) ምህላው

- ብቐጻሊ መነቓቓሕቲ ነገራት 
ምጥቃም ከም ብዓል ኣልኮል፡ 
ሽጋራን ሓሽሽን መሳሊ

- መዓልታዊ ዘተግብርዎም ዝነበሩ 
ስርሓት ዘይምትግባር። ንኣብነት 
ስራሕ ምኻድ፡ ጸብሒ ምስራሕን 
ወዘተን

- ንኻልኦት ዘይስማዕን ዘይርአን 
ነገራት ክሰምዑን ክርእዩን ምስ 
ዝጅምሩ

ሓደ ሓረስታይ ኣብ መገዱ 
ዝተደርበየት ቤት-ንስሪ (ኔስት) 
ርኣየ’ሞ፡ ኣብ ውሽጣ እንቋቝሖ 
ጸንሖ። ናብ ገዛኡ ብምውሳድ 
ከኣ ምስ ሓንቲ ካብ’ተን ደርሁቱ 
ኣሕቈፋ። እቲ እንቋቝሖ ንስሪ 
ተጫጭሐ’ሞ ምስ’ቶም ደራሁ 
ዓበየ። ከም’ተን ደራሁ ኸኣ ኣብቲ 
ገደና እናዛወነ ጻሕቲሩ ይምገብ 
ነበረ። 

ዝበዝሕ ህይወቱ ኣብቲ ግራት’ዩ 
ኣሕሊፉዎ። ኣንቃዕሪሩ ንሰማይ 
ዝርኣየሉ እዋን ኣዝዩ ሒደት’ዩ። 

ካብ ዕለታት ሓደ መዓልቲ እምብዛ 
ምስ ኣረገ ከም ገለ ክብል ንሰማይ 
ገጹ ጠመተ’ሞ፡ ከምኡ ንስሪ ኣብ 
ሰማይ ከንሳፍፉ ርኣየ። ተመሲጡ 
ድሕሪ ምዕዛብ፤ 

“ንስሪ ኰይነ’ባ ከይፍጠር ነበርኩ፡

” በለ - እቲ ምስ ደርሆ ስለ ዝዓበየ 
ደርሆ ገይሩ ንነብሱ ዝቘጽራ ንስሪ።

ጀሚል ስዒድጀሚል ስዒድ

ልቦናልቦና ኣነቓቓሒ ዛንታ
እቲ ንስሪእቲ ንስሪ

ሃ.ማ.መ.ተ.ኤ. ምኽሪ ብተሌፎን ካብ ዝጅምር፡ ብዙሓት መንእሰያት ተጠቐምቲ ናይ’ዚ ኣገልግሎት ኮይኖም ኣለዉ። ንኡስ ዓምዲ “ሕቶ 
ሸባብ” እምበኣር ንገለ ካብ’ቲ ብቑጽሪ ስልኪ 124256 ወይ ብቑ.ሳ.ጶስጣ 1042 ናብ “ሆት ላይን” ዝቐርብ ሕቶታት እያ እትምልስ።ሕቶ ሸባብሕቶ ሸባብሕቶ ሸባብሕቶ ሸባብ

ሸባብሸባብ
ሃሃ ማማ መመ ተተኤኤ



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

ቋንቋ ፈረንሳ ንንኣሽቱን ንዓበይትን ካብ ጀመርቲ ክሳብ ዝለዓለ 
ደረጃ ካብ ዕለት 7 ሚያዝያ ክጅምር ምዃኑ ከበስር ይፈቱ። 
ምቅርራብ ንዓለምለኻዊ ዲፕሎማ (DELF) ተዳሊልኩም ኣሎ።   
ምዝገባ ተጀሚሩ እዩ።                 

1ይ ቤት-ፍርዲ ዕዳጋ 
እኽሊ

መኣዛ መርሃጽዮን ገ/መድህን፡ ኣደይ 
ኣልጋነሽ ገብረእየሱስ ገረንስአ ስለዝዓረፈት፡ 
ኣነ ጥራይ ወራሲት ምዃነይ ይረጋገጸለይ 
ስለ ዝበለት፣ ዝቃወም እንተሎ፡ ን23/4/25 
ኣብ ቤ/ፍ 6ይ መጋባእያ ይቕረብ።

ኣመልከትቲ ወረ/ነፍ/ሄር ዮውሃንስ 
ሰለሙን ነፍ/ሄር ለተኪዳን ገዘሀይ 1.ኣኸዛ 
ዮውሃንስ ወኪል ፍረወይኒ ንጉሰ 2.ነፍ/ሄር 
ነጸርኣብ ዮውሃንስ ተተካኢ ኣሮን ነጸረኣብ፡ 
ተጸዋዕቲ ወረ/ነፍ/ሄር ዮውሃንስ ሰለሙን 
ወረ/ነፍ/ሄር ጎጃም የውሃንስ፡ ሰለሙን 
ጎጃም፡ ኤፍሬም ጎጃም፡ ሚኪኤል ጎጃም፡ 
ኣዜብ ጎጃም፡ ዮናስ ጎጃም፡ ራሄል ጎጃም፡ 
ትብለጽ ጎጃም፡ ሄኖክ ጎጃም፡ ይርጋኣለም 
ዮውሃንስ፡ ተኽለሃይማኖት ነጸርኣብ፡ ሄለን 
ነጸርኣብ፡ ተስፋኣለም ነጸርኣብ፡ ድልድል 
ሃብተማርያም፡ ኢሰያስ ሃብተማርያም 
ምልእተ ሃብተማርያም ዘሎ ናይ ምቅሊት 
ውርሲ ክርክር፡ ተጸዋዕቲ ብኣካል ወይ 
ብሕጋዊ ወኪል ን21/4/25 ኣብ ቤ/ፍ 5ይ 
መጋባእያ ቅረቡ። እንተዘይቀሪብኩም፡ 
ጉዳይኩም ኣብ ዘየለኹምሉ ክረአ ምዃኑ 
ነፍልጥ።

ኣቶ ዮናስ ካሕሱ ገረሚካኤል፡ ኣቦይ 
ካሕሱ ገብረሚካኤል ኪዳኑ ስለዝዓረፉ፡ 
ኣነ ጥራይ ወራሲ ምዃነይ ይረጋገጸለይ 
ስለ ዝበለ፣ ዝቃወም እንተሎ፡ ን24/4/25 
ኣብ ቤ/ፍ 7ይ መጋባእያ ይቕረብ።

ወ/ት ዮርሳሌም ተሰማ ኢያሱ፡ ኣቦይ 
ተሰማ ኢያሱ ሃይለ ስለዝዓረፈ፡ ኣነ ምስ 4 
ኣሕዋተይ ወረስቲ ምዃንና ይረጋገጸልና 
ስለ ዝበለት፣ ዝቃወም እንተሎ፡ ን29/4/25 
ኣብ ቤ/ፍ 5ይ መጋባእያ ይቕረብ።

ከሳሲ ኣቶ ሆሳእና ተስፋይ ዮውሃንስ፡ 
ተኸሳሲ ኣቶ ሄኖክ ሳህለ ተወልደመድህን፡ 
ንስም ምትሕልላፍ ናይ መኪና ዝምልከት 
ክሲ ቀሪቡልካ ስለዘሎ፡ ብኣካል ወይ 
ብሕጋዊ ወኪል ን24/4/25 ኣብ ቤ/ፍ 
ቅረብ። እንተዘይቀሪብካ፡ ጉዳይካ ኣብ 
ዘየለኻሉ ክረአ ምዃኑ ነፍልጥ።

1ይ ቤት-ፍርዲ ዓዲ 
ጓዕዳድ

ሰምሃር ሃንስ ሓጉሽ ምባል ተሪፉ፡ ሰምሃር 
ዮሃንስ ሓጉሽ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን8/5/25 ኣብ 
ቤ/ፍ ይቕረብ።

ዋሃብ ዓሊ ቃስም ምባል ተሪፉ፡ 
ዓብደልዋሃብ ዓሊ ቃስም ተባሂሉ 
ይተኣለመለይ፡ ስም ኣደይ ድማ ዓእሽ 
ዓብዱ ምባል ተሪፉ፡ ዓሹ ዓብዱሰመድ 
መሓመድ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን8/5/25 ኣብ 
ቤ/ፍ ይቕረብ።

ራህዋ መሓመድ ምባል ተሪፉ፡ 
ራህዋ መሓመድኑር ፈረጅ ተባሂሉ 
ይተኣለመለይ፡ ስም ኣደይ ድማ ረዛን 
ብርሃነ ገብሩ ምባል ተሪፉ፡ ሩታ ብርሃነ 
ገብሩ ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን30/4/25 ኣብ ቤ/ፍ 
ይቕረብ።

መሓመድ ስዒድ ኢብራሂም ምባል 
ተሪፉ፡ መሓመድስዒድ ኢብራሂም ዓሊ 
ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን8/5/25 ኣብ ቤ/ፍ ይቕረብ።

ጸጋ ሃብተስላሴ ኣርኣያ ምባል ተሪፉ፡ 
ጽጌሬዳ ሃብተስላሴ ኣርኣያ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን22/4/25 ኣብ ቤ/ፍ ይቕረብ።

ምሕረት ቃልኣብ ገብረዝእጊ፡ ብወኪል 
ትርሓስ ባህልቢ ተላ፡ ብዓል ቤተይ ባህልቢ 
ተላ በኺት ስለዝዓረፈ፡ ንዓይ ናይ መጻምዲ 
መሰለይ ይተሓለወለይ፡ 13 ደቅና ድማ 
ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን8/5/25 ኣብ 
ቤ/ፍ ይቕረብ።

1ይ ቤት-ፍርዲ ጻዕዳ 
ክርስትያን

በረኸት ኣማኑኤል መንግስቱ፡ ኣቦሓጎይ 
ሳሚኤል ገብረማርያምን ኣደይ ደሃብ 

ሳሚኤልን  ስለዝዓረፉ፡ ኣነ ጥራይ ወራሲ 
ምዃነይ ይረጋገጸለይ ስለ ዝበለ፣ ዝቃወም 
እንተሎ፡ ን29/4/25 ኣብ ቤ/ፍ ይቕረብ።

ወ/ሮ ደመት ቦኽራይ ሰለባ፡ ወለደይ 
ቦኽራይ ሰለባ መድሕንን ኣበባ ባህታ 
ህብትኪኤልን ስለዝዓረፉ፡ ኣነ ምስ 3 
ኣሕዋተይ ወረስቲ ምዃንና ይረግጋገጸልና 
ስለ ዝበለት፣ ዝቃወም እንተሎ፡ ን29/4/25 
ኣብ ቤ/ፍ ይቕረብ።

ትበርህ ኣብርሃም ኢያሱ፡ ጓለይ ነብያት 
ተኽለ ሓጐስ ስለዝተሰወአት፡ ኣነ ኣዲኣ 
ጥራይ ወራሲት ምዃነይ ይረጋገጸለይ 
ስለ ዝበለት፣ ዝቃወም እንተሎ፡ ን29/4/25 
ኣብ ቤ/ፍ ይቕረብ።

1ይ ቤት-ፍርዲ ዓዲ 
ተከሌዛን

ሙክታር ጣህር ሮሞዳን፡ ሞግዚት ሮሞዳን 
ኣብዱራሕማን፡ ኣቦይ ጣህር ሮሞዳን 
ስለዝተሰወአ፡ ኣደይ’ውን ስለዝዓረፈት፡ ኣነ 
ወራሲ ምዃነይ ይረጋገጸለይ ስለ ዝበለ፣ 
ዝቃወም እንተሎ፡ ን24/4/25 ኣብ ቤ/ፍ 
ይቕረብ።

ቤንሁር ሞጎስ ፍስሃየ ምባል ተሪፉ፡ ዮውሃንስ 
ሞጎስ ፍስሃየ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን24/4/25 ኣብ 
ቤ/ፍ ይቕረብ።

ጸጋይ በርሀ ዑቕቡ፡ ወለድና በርሀ 
ዑቕቡን ለተጼን ደባስን ስለዝዓረፉ፡ ንሕና 
4 ደቁ ወረስቲ ምዃንና ይረጋገጸልና ስለ 
ዝበለ፣ ዝቃወም እንተሎ፡ ን24/4/25 ኣብ 
ቤ/ፍ ይቕረብ።

ኣመልከቲ ኣቶ ግርማይ በርሀ ሓጎስ +3 ብስም ወላዲትና ነፍ/ስላስ መሓሪ 
ወልደኣብዝጊ ኣብ ካዳስተር ብ/ቁ/መ/53484/88630 ከምኡ’ውን ኣብ ኮምሽን 
ኣባይቲ ቁ/ም119949 መ/ቁ 126083 ዝተመዝገበ ኣብ ንኡስ ዞባ ዕዳጋ ሓሙስ 
ዚፕ ኮድ 1A111 ጎደና ኣያግ ፕሎት 3 ፓርሰል ቢ/2 (B/2) ቁ/ገዛ 12 
ብመ/ገዛ 00024892 መ/መሬት 00027605 ተመዝጊቡ ዝርከብ ገዛ፡ ናብ ስም 
ወረስቲ ከነመሓላልፎ ስለ ዝደለና፣ ዝቃወም እንተሎ፡ እዚ ምልክታ ኣብ ጋዜጣ 
ካብ ዝወጸሉ ዕለት ኣብ ውሽጢ 30 መዓልታት፡ ሕጊ ብዝእዝዞ መሰረት ካብ 
ዝምልከቶ ቤት ፍርዲ መአገዲ ትእዛዝ ወይ ናይ መወዳእታ ውሳነ (ይግባይ 
ተባሂሉ እንተኾይኑ) ሒዙ ኣብ ቤት ጽሕፈት ፓብሊክ ኖታሪ ወይ ቤት ጽሕፈት 
ካዳስተር ይቕረብ። 

ሕጋዊ ወኪል ናይ ወራሲ ኣቶ ብርሃነ ኣብርሃ ደስታ

ኣብ ዞባ ማእከል ን/ዞባ ገጀረት ጎደና ዓርጎሎ፡ ዚፕ 1A753 ፕሎት 9 ፓርሰል 
H ዝተመዝገበ፡ ሊብረቶን ፕሮጆቶን (ካርታ ናይ ገዛ) ኦርጂናል ስለ ዝጠፋኣኒ፣ 
ረኺበዮ ወይ’ውን ብዕዳ ሒዘዮ ዝበል እንተሃልዩ፡ ኣብ ውሽጢ 30 መዓልቲ 
ብቁ. ቴለፎን 07356416 ደዊሉ ይርከበኒ። እንተዘይኮይኑ፡ ካብ ዝምልከቶ ኣካል 
መተካእታ  ክወሃበኒ ክሓትት ምዃነይ እሕብር። 

ኣቶ ተኽለኣብ ተስፋይ ገብረስላሴ

ንሕና ማሕበር ንኡሳት ኣሕዋት ካፑቺኒ ዝተበሃልና፡ ኣብ ኣስመራ ን/ዞባ ገጀረት 
ፕሎት 74 ቁ/ፓርሰል ዞን ASP00027350 ፓርሰል 62 ዚፕ ኮድ ገጀረት 
1A177 ጎደና ራሓይታ ዝርከብ፡ ኣብ ቤት ጽሕፈት ካዳስተር ብቁ/መለለዪ 
ንብረት 1፡012330/1 ብስም ወ/ሮ ግደይ ኣብርሃ ገብረስላሴ ዝተመዘበ ገዛ፡ 
ብህያብ ስለዝሃበትና፡ ናብ ስምና ከነመሓላልፎ ስለ ዝደለና፣ ዝቃወም እንተሎ፡ 
ምልክታ ኣብ ጋዜጣ ሓዳስ ኤርትራ ካብ ዝወጸሉ ዕለት  ጀሚሩ ኣብ ውሽጢ ሓደ 
ወርሒ፡ ሕጊ ብዝእዝዞ መሰረት ካብ ዝምልከቶ ቤት ፍርዲ መአገዲ ትእዛዝ ወይ 
ናይ መወዳእታ ውሳነ (ይግባይ ተባሂሉሉ እንተኾይኑ) ሒዙ፡ ናብ ቤት ጽሕፈት 
ፓብሊክ ኖታሪን ቤት ጽሕፈት ሃገራዊ ካዳስተርን ይቕረብ። ተቓውሞ እንተዘይ 
ቀሪቡ ግን ኦርጂናል ሰነዳትና ኣቕሪብና ጉዳይና ከነፈጽም ምዃንና ንሕብር። 

ማሕበር ንኡሳት ኣሕዋት ካፑቺኒ

ወ/ሮ ሽዋይነሽ ገብረየውሃንስ ወ/ማርያም፡ ዝተፈቕደለን ናይ መሸጥን መዐረይን 
መነጽር ዓይኒ ንግዳዊ ትካለን “ሳሮን መሸጥን መዐረይን መነጽር ዓይኒ” (SARON 
RETAIL &REPAIR OPTICAL ITEMS) ተባሂሉ ክስየመለን ስለዝሓተታ፡ 
እዚ ናይ ንግዲ ስም ቅድሚ ምምዝጋብና ዝቃወም ኣካል እንተሎ ኣብ ውሽጢ ሓደ 
ወርሒ ካብ ሕጋዊ ቤት ፍርዲ መአገዲ የቕርብ። እንተዘይኮይኑ፡ ዝቃወም ኣካል 
ከምዘየለ ተቖጺሩ እዚ ናይ ንግዲ ስም ከምንምዝግቦ ነፍልጥ። 

ክፍሊ ውሽጣዊ ንግዲ

ኣብ ዞባ ማእከል ምም/ን/ዞባ ኣኽርያ ኣስመራ፡ ዚፕ 1A159፡ ጎደና ወርእዝ፡ ፕሎት 
62 ፓርሰል A ዓይነት ተራ ገዛ፡ ስፍሓት መሬት 200 ቁጽሪ ምዝገባ ንብረት 1፡
001886/1 ቀንዲ ክፍልታት 5፡ ተሓጋጋዚ ክፍሊ 2 ብዝርዝር 5 ክፍሊ 1 ክሽነ 
1 ዓይኒ ምድሪ ዝሓዘ፡ ብስም ሓብተይ ወ/ሮ ሰናይት በርሀ ገብረእየሱስ ዝተመዘበ 
ዘይንቀሳቐስ ንብረት ገዛ፡ እቲ ፍርቂ ብህያብ ስለ ዝሃበትኒ፡ ስም ምትሕልላፍ ክንገብር 
ስለ ዝደለና፣ ዝቃወም እንተሎ፡ ኣብ ጋዜጣ ሓዳስ ኤርትራ ካብ ዝወጸሉ ዕለት 
ኣብ ውሽጢ ሓደ ወርሒ ካብ ቤ/ፍ መአገዲ ትእዛዝ ወይ ናይ መወዳእታ ውሳነ 
(ይግባይ ተባሂሉሉ እንተኾይኑ) ሒዙ ናይ ቤት ጽሕፈት ፓብሊክ ኖታዮ ይቕረብ። 
ተቓውሞ እንተዘይቀሪቡ፡ ኦርጂናል ሰነዳተይ ኣቕሪበ ጉዳየይ ክፍጽም ምዃነይ 
እሕብር። 

ኣቶ ሄኖክ ተወልደብርሃን ብርሃነ 
ወኪል ወ/ሮ ትብለጽ ገብረመድህን



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ-ሳምራዊት መለስናጽነት ደስበለ - ሓበን ገብረኣምላኽ-ሳምራዊት መለስ

5 ሚያዝያ 2025 - ገጽ 7መበል 34 ዓመት ቁ.186

VACANCY ANNOUNCEMENT

Bisha Mining Share Company is inviting applicants for the following 
position for Bisha site project.

1. Position: Ventilation Specialist

Department: Mining
Number required: One (01)

Primary Purpose
•	 To support the appointed ventilation team to assess, test and proof current and future 

ventilation design and layout. 
•	 To work with the current ventilation team to improve ventilation efficiencies and iden-

tify constraints and design flaws.

Task description expanded to core performance areas 
•	 Mine Ventilation Designs.
•	 Current ventilation system audit for effectiveness and flow loss.
•	 To review future ventilation layout and design.
•	 Mine Ventilation Engineering review and confirm.
•	 Drafting of audit reports
•	 Assist current ventilation team to improve current ventilation layout and design. 

Unique requirements / other information
•	 The candidate must be Physically and Medically fit.
•	

Qualifications: Knowledge and Experience
o Certificate in Mine Ventilation Control.
o Certificate or formal training in air 

quality control and analysis.

o Diploma/Certificate with minimum 
of 10 years’ experience in hard rock 
underground mining.

o Minimum of 3 years’ experience in 
Environmental Engineering

o Minimum of 5 years’ experience in 
underground trackless mining ventilation 
design and control

o Experience in training and developing 
local work force.

Technical Skills Behavioral Skills
o Computer Literacy

	 MS Office – Intermediate, Excel – 
Advanced; MS project – Advanced).
	 Competent in Mining and scheduling 
software, i.e., Surpac, Deswik, 
VentSim, VumA-3D

o Strategic planning in ventilation flow, 
control and needs.

o Project planning.
o Ventilation design and control in active 

workplace.
o Plan, organise, and execution
o Risk management and assessment.
o Analytical and Problem solving. 

o Communications
o Ability to work in multi-disciplinary 

environment.
o Ability to conduct Engineering matters 

to various levels.
o Interpersonal skills.
o Ability to work under pressure and 

achieve project limestones.
o Good leadership skills.

General Information and other requirements:
•	 Place of Work:              Bisha.
•	 Salary:                               As per Company salary scale.
•	 Type of Contract:             Indefinite

Additional requirement for Nationals: 
•	 Having fulfilled his/her National Service obligation and provide 

evidence of release paper from the Ministry of Defense. 
•	 Present clearance paper from current/last employer.
•	 Testimonial documents to be attached (CV, work experience 

credentials, a copy of your National Identity Card etc.).
•	 Only shortlisted applicants will be considered as potential candidates 

for an interview.
•	 Application documents will not be 

returned to sender.
•	 All applications should be sent through 

the post office.
•	 Deadline for application: 10 days from 

the day of publication in the Newspaper.
Address: Please mail your applications to:-
                     Bisha Mining Share Company, 
                     P. O. Box 4276 Asmara, Eritrea
Note to Eritrean applicants:  
                  Please send a copy of your application to:
                   1.   Aliens Employment permits Affairs,
                         P. O. Box 7940 
                         Asmara, Eritrea.
                   2.    Mineral Resources Management 
                          P. O. Box 272
                          Asmara, Eritrea

ኣነ ሑሴን መሓመድ ዓሊ፡ ወራሲ ናይ ወላዲተይ ነፍ/ጠይባ መሓመድ ኣሕመድ 
ምዃነይ ቤ/ፍ ሸሪዓ ብዘረጋገጸለይ መሰረት፡ ኣብ ኣስመራ ን/ዞባ ጎዳይፍ ጎደና 743-1 
ፕሎት 58 ፓርሰል 4Z ስፍሓት መሬት 281.7 ት/ሜ ኣብ ቤ/ጽሕፈት ካዳስተር 
ብመለለዪ ቁ.ንብረት 1/009392 ዕለት 2/17/2016 ዝተመዝገበ ዘይንቀሳቐስ ንብረት 
ገዛ፡ ብውርሲ ናብ ስመይ ከመሓላልፍ ስለ ዝደለኹ፣ ዝቃወም እንተሎ፡ ምልክታ ኣብ 
ጋዜጣ ሓዳስ ኤርትራ ካብ ዝወጸሉ ዕለት ጀሚሩ ኣብ ውሽጢ ሓደ ወርሒ፡ ሕጊ 
ብዝእዝዞ መሰረት ካብ ዝምልከቶ ቤ/ፍርዲ መአገዲ ናብ ቤ/ጽ ፓብሊክ ኖታርን ቤ/ጽ 
ሃገራዊ ካዳስተርን የቕርብ፣ ተቓውሞ እንተዘይቀሪቡ ግን ናብ ስመይ ከመሓላልፎ 
ምዃነይ አረጋግጽ። 

ሑሴን መሓመድ ዓሊ

ብስም ወላዲተይ ጠይባ መሓመድ ኣሕመድ ዝተመዝገበ፡ ኣብ ኣስመራ ን/ዞባ 
ማእከል ከተማ ጎደና ናቕፋ ዚፕ 1A176 ቁ. ገዛ 133 ስፍሓት መሬት 33.35 ት/ሜ 
ኣብ ኮምሽን ኣባይቲ ብቁጽሪ ምስክር ወረቐት 112051 መወከሲ ቁጽሪ 121194 
ተመዝጊቡ ዋንነቱ ናይ ዝተረጋገጸ ንብረት ገዛ፡ መረጋገጺ ሰነድ ሊብሬቶ ቀንዲ 
ሰነድ ኦርጂናል ስለዝጠፍኣኒ፡ ዝረኸበ ወይ ብዕዳ ሒዘዮ ዝብል እንተሎ፡ እዚ ምልክታ 
ካብ ዝወጽእ ዕለት ጀሚሩ ኣብ ውሽጢ 30 መዓልታት ብቁ.ቴሌ-07155032 
ወይ 07202113 ይሓብረኒ። እዚ እንተዘይኮይኑ ግን መተካእታ ክወሃበኒ ክሓትት 
ምዃነይ እሕብር።

ሑሴን መሓመድ ዓሊ

ኣነ ወ/ሮ ሾቕ ፈረጅ መንሱር ዝተበሃልኩ፡ ኣብ ዞባ ማእከል ምም/ን/ዞባ ማእከል 
ከተማ ከባቢ ሓርነት ዚፕ ኮድ 1A173 ጎደና ቦሎኛ ፕሎት 34 ፓርሰል G 
ዝርከብ፡ ኣብ ሚኒስትሪ መሬትን ማይን ኣከባብን ቤ/ጽ ካዳስተር ብቑጽሪ መለለይ 
ንብረት 1BRASM001600/0 ብዕለት 08/10/2024 ብስመይ ተመዝጊቡ ዋንነቱ 
እተረጋገጸ ዘይንቀሳቐስ ንብረት ገዛይ ስለ ዝሸጥክዎ’ሞ ስም ዋንነት ናብ ስም 
ዓደግቲ ከመሓላልፍ ስለ ዝደለኹ፣ ዝቃወም እንተሎ፡ እዚ ምልክታ እዚ ኣብ 
ጋዜጣ ካብ ዝወጻሉ ጀሚሩ ኣብ ውሽጢ ሓደ ወርሒ ካብ ዝምልከቶ ቤት ፍርዲ 
መአገዲ ናብ ቤት ጽሕፈት ፓብሊክ ኖታሪን ቤ/ጽ ካዳስተርን ይቕረብ።

ወ/ሮ ሾቕ ፈረጅ መንሱር
ሕጋዊት ወኪል ወ/ሮ ህይወት ነጋሲ ተስፋጽዮን

ኣቶ ሰለሙን ፍስሃጽዮን ዘርኣይ፡ ዝተፈቕደሎም ናይ ኮምፕዩተር ፕሮግራምን 
ጽገናን ኣገልግሎት ንግዳዊ ትካሎም “ራኢ ኮምፕዩተር ማእከል” (RAE COM-
PUTER CENTER) ተባሂሉ ክስየመሎም ስለ ዝሓተቱ፣ እዚ ናይ ንግዲ ስም 
ቅድሚ ምምዝጋብና ዝቃወም ኣካል እንተሎ፡ ኣብ ውሽጢ ሓደ ወርሒ ካብ 
ሕጋዊ ቤት ፍርዲ መአገዲ የቕርብ። እንተዘይኮይኑ፡ ዝቃወም ኣካል ከምዘየለ 
ተቖጺሩ እዚ ናይ ንግዲ ስም ከምንምዝግቦ ነፍልጥ። 

ክፍሊ ውሽጣዊ ንግዲ

NOTICE   
        Notice is hereby given to the public  that “ GURAE P.L.C.”  in its Extra Ordinary General 
Meeting held in Asmara, Eritrea on Monday 24th  March 2025 declares that:-
       The shares of Ato Andikiel Zereabruk Domouz have been fully transferred to the remaining 
members by sales.
     Hence the existing shares of the company are as follows :- 

           Name                               No. of 
shares
1. Ato Mengistab Birhane Msgun                                                    60
2. Ato Endrias Ghebrab Hbtu                                    60
     All other contents of the memorandum and articles of association of the company remain 
unchanged. 
   Members of the company agreed that all adjustments be published and registered as well.

GURAE P.L.C.

ምልክታምልክታምልክታምልክታ
ናጽነት ደስበለ - ሓበን ገብረኣምላኽ-ሳምራዊት መለስናጽነት ደስበለ - ሓበን ገብረኣምላኽ-ሳምራዊት መለስ

ን6/5/25 ኣብ ቤ/ፍ ቅረቢ።

ኑራ መሓመድጅምዕ ሳልሕ፡ ተጸዋዒ 
ኣድም ኣሕመድ፡ ክገይሽ ስለዝደለኹ 
ናይ መናቱ ደቀይ 1.ኣክረም ኣድም 
ኣሕመድ 2.ኣክራም ኣድም ኣሕመድ፡ 
ሞግዚትነት ይሓትት ስለ ዘለኹ፣ ተጸዋዒ 
ኣድራሽኡ ስለዘይተፈልጠ ይጸወኦኣለይ 
ስለ ዝበለት፣ ብኣካል ወይ ብሕጋዊ 
ወኪል ን21/4/25 ኣብ ቤ/ፍ ቅረብ። 
እንተዘይቀሪብካ፡ ጉዳይካ ኣብ ዘየለኻሉ 
ክረአ ምዃኑ ነፍልጥ።

1ይ ቤት-ፍርዲ ኣፍዓበት

እድሪስ ሓመድ መሓመድኑር ምባል 
ተሪፉ፡ እድሪስ ኣሕመድ መሓመድኑር 
ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን28/4/25 ኣብ ቤ/ፍ ይቕረብ።

1ይ ደረጃ ቤት-ፍርዲ 
ሻምብቆ 

1ይ ቤት-ፍርዲ ድባርዋ

መብራት ኣረፈ ሃይለ፡ ኣዴና ኪዳን ጸጋይ 
ወልደየውሃንስ ስለዝዓረፈት፡ ኣነ ምስ 1 
ሓወይ ወረስቲ ምዃንና ይረጋገጸልና ስለ 
ዝበለት፣ ዝቃወም እንተሎ፡ ን16/5/25 
ኣብ ቤ/ፍ ይቕረብ።

ከሳሲት ዮርዳኖስ ኣስመሮም፡ ተኸሳሲ 
ተኽሊት ኣሰፋው፡ ናይ ሓዳር ክሲ 
ቀሪቡልካ ስለዘሎ፡ ብኣካል ወይ ብሕጋዊ 
ወኪል ን16/5/25 ኣብ ቤ/ፍ ቅረብ። 
እንተዘይቀሪብካ፡ ጉዳይካ ኣብ ዘየለኻሉ 
ክረአ ምዃኑ ነፍልጥ።

1ይ ቤት-ፍርዲ መንደፈራ

ኤልሳ ግርማይ ኣብርሃ፡ ብዓል ቤተይ 
ተስፋልደት መንግስትኣብ ተኽለ 
ስለዝተሰወአ፡ ንዓይ ናይ መጻምዲ መስለይ 
ይተሓለወለይ፡ 3 ደቅና ድማ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን21/5/25 ኣብ ቤ/ፍ 
ይቕረብ።

ተስፋይ በላይ ገደላ፡ ኣቦይ በላይ ገደላ 
ሓጎስ ናተይ ኣፈይ ኢሉ ፍርቂ ካብ ትካል 
ፎርኖ ኣብ ኩዶብዑር ትርከብ ዝገደፈለይ 
ለበዋ ክጸድቀለይ ስለ ዝበለ፣ ዝቃወም 
እንተሎ፡ ን8/5/25 ኣብ ቤ/ፍ ይቕረብ።

1ይ ቤት-ፍርዲ ጸሮና

1.ሰለሙን ሓየለ 2.ለተኺዳን በራኺ 
ወለድና ዑቕባይ ሰለሙን ሓየለ ስለዝዓረፈ፡ 
ልቸንሳ ቤት መሸጣ ስጋ ብስሙ ዝነበረ 
ናብ ስምና ክሰጋገረልና ኣብ ዝንቀሳቐስ 
ይኹን ዘይንቀሳቐስ ንብረት ወረስቲ 
ምዃንና ይረጋገጸልና ስለ ዝበሉ፣ ዝቃወም 
እንተሎ፡ ን7/5/25 ኣብ ቤ/ፍ ይቕረብ።

1ይ ቤት-ፍርዲ ዒላበርዕድ

ሪሞን መስፍን ካሕሳይ ምባል ተሪፉ፡ 
ኣኽሊሉ መስፍን ካሕሳይ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን22/4/25 ኣብ ቤ/ፍ ይቕረብ።

ሙሴ ወልዳይ ኣባዲ፡ ተኸሳሲት ወይኒ 
ተስፋልደት፡ ናይ ሓዳር ክሲ ቀሪቡልኪ 
ስለዘሎ፡ ብኣካል ወይ ብሕጋዊ ወኪል 

ኣብ ዞባ ደቡብ ን/ዞባ ዓዲ ቐይሕ ዞባ 2 ምም/ 02 ቁ.ገዛ 240 ብቁ. ምስክር 
ወረቐት 500092 መወከሲ ቁ 500295 ስፍሓት መሬት 71.51 ት/ሜ፡ ብስም ነ/ሄር 
ጅምዓ ዓሊ መሓመድ ዝተመዝገበ፡ ንወደይ ኣቶ ዓብዱ ሓጅ ኣሕመድ ብውህብቶ 
ዝሃብኦ ስለዝዓደክዎ’ሞ ናብ ስመይ ከሰጋግሮ ስለ ዝደለኹ፣ ዝቃወም እንተሎ፡ ኣብ 
ውሽጢ 30 መዓልቲ ካብ ዝምልከቶ ቤት ፍርዲ መአገዲ ወይ ይግባይ ተባሂሉሉ 
እንተነይሩ ውሳነ ሒዙ ናብ ቤት ጽሕፈት ምምሕዳር ዞባ ደቡብ ን/ዞባ ከተማ ዓደ 
ቐይሕ ይቕረብ። እንተ ዘይቀሪቡ፡ ብዘለኒ ሰነዳት ጉዳየይ ክውድእ ምዃነይ እሕብር።

ሓጅ ሳልሕ ኢብራሂም ሹም ዓሊ

ወ/ሮ ሰንበቱ ታንታ ዓብደሩሕማን፡ ብዓል 
ቤተይ ኣቡበከር መሓመድ ዓብደሩሕማን 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 6 ደቁ ከኣ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን29/4/25 ኣብ ቤ/ፍ 
ይቕረብ። 

ዛይድ ዘርኣብሩኽ ገብረማርያም ምባል 
ተሪፉ ዛይድ ዘርኣብሩኽ ወልደማርያም 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን22/4/25 ኣብ ቤ/ፍ 
ይቕረብ። 

1ይ ደረጃ ቤት-ፍርዲ 
ተሰነይ 

ከሳሲት ወ/ሮ ሰምሃር ተስፋጋብር 
ኣንጠንዮስ፡ ተኸሳሲ ምሕረትኣብ ደበሳይ 
ገብረመስቀል፡ ብዓልቲ ቤትካ ናይ ሓዳር 
ክሲ ኣቕሪባትልካ ስለ ዘላ፡ ብኣካል ወይ 
ብሕጋዊ ወኪል ን29/4/25 ኣብ ቤ/ፍ 
ቅረብ።

ብስም ሱሌማን ኣሕመዲን ኢማም፡ ኣብ ከባቢ ምም ገዛ-ባንዳ ዚፕ 1A192 ፕሎት 
84 ፓርሰል B ጎደና ኣፍሉቕ ኣብ 250 ት/ሜ ዝተደኮነ G+1 ብቁጽሪ ምዝገባ 
ንብረት 1BRASM019425 ተመዝጊቡ ዝርከብ ዘይንቀሳቐስ ንብረት (ገዛ)፡ ብመሸጣ 
ናብ ስም ዓደግቲ ከመሓላልፎ ስለ ዝደለኹ፣ ዝቃወም እንተሎ፡ ምልክታ ካብ ዝወጸሉ 
ዕለት ጀሚሩ ኣብ ውሽጢ ሓደ ወርሒ፡ ሕጊ ብዝእዝዞ መሰረት ካብ ዝምልከቶ ቤት 
ፍርዲ መአገዲ ትእዛዝ ሒዙ፡ ናብ ቤት ጽሕፈት ፓብሊክ ኖታሪን ቤት ጽሕፈት 
ካዳስተርን ይቕረብ። እንተዘይቀሪቡ ግን ኦርጂናል ሰነዳተይ ኣቕሪበ ጉዳየይ ከፈጽም 
ምዃነይ እሕብር። 

ሱሌማን ኣሕመዲን

ኣብ ከተማ ኣስመራ ኣብ ዞባ 1 ምም/ር 10 ጎደና ናኹራ ቁጽሪ ገዛ 34 ቁ/ሎታ 6 
ፓርቸላ B ኣብ ኮምሽን ኣባይቲ ብግዝያዊ ምስክር ዋንነት ኣባይቲ ከተማ ብቁጽሪ 
ምስክር ወረቐት 111909 መወከሲ ቁጽሪ 100016 ብስም ኣኒሳ ስዒድ ሳልም 
ዝተመዝገበ ገዛ፡ ብዘረጋግጽናዮ ውርሻ መሰረት ናብ ስምና ከነመሓላልፎ ስለ ዝደለና፣ 
ዝቃወም እንተሎ፡ ኣብ ውሽጢ 30 መዓልታት፡ ሕጊ ብዝእዝዞ ወይ ናይ መወዳእታ 
ውሳነ ይግባይ ተባኢሉሉ እንተኾይኑ ሒዙ ናብ ቤት ጽሕፈት ፓብሊክ ኖታሪን 
ካድስተርን ይቕረብ። ተቓውሞ እንተዘይቀሪቡ ግና ብዘለና ሰነዳት ጉዳይና ከነፍጽም 
ምዃንና እሕብር። 

ሕጋዊ ወኪል በላይ ተስፋይ ተወልደ

ኣመልካቲት ኣስቴር ገብረእግዚኣብሄር ዝተበሃልኩ፡ ኣብ ኣስመራ ንኡስ ዞባ ገዛ 
ባንዳ ጎደና መራፊት ቁጽሪ ገዛ 36 ፕሎት I ፓርሰል 10 ASP 00009058 
ASD00010552 ስፍሓት መሬት 123.6 ት/ሜ ብዝሒ ክፍሊ ቀንዲ 4 ተሓጋገዝቲ 
3 ብስም ኣውራሲትና ነ/ሄር ምሕረት ተኽለማርያም ባይሩ ዝተመዝገበ፡ ኣነ 
ኣመልካቲት ምስ ሰለስተ ኣሕዋተይ ወረስቲ ምዃንና ዕለት 8/5/2023 ቁጽሪ መዝገባ 
173/2023 ዘረጋገጽና ብውርሲ ናባና ከነማሓላልፎ ስለ ዝደለና፣ ዝቃወም እንተሎ፡ 
ካብ ዝምልከቶ ቤት ፍርዲ መአገዲ ወይ ናይ መወዳእታ ይግባይ ዝተባህለሉ ሒዙ 
ኣብ ቤት ጽሕፈት ነታዮ ኣብ ውሽጢ 30 መዓልቲ ይቕረብ። 

ኣስቴር ገብረእግዚኣብሄር

ኣነ ተቐባሊ ህያብ ሲራክ ተኽለ ረዘነ፡ ምስ ወሃቢት ህያብ ወ/ሮ ፍረወይኒ ተኽለ ገ/
ሄር ብዝገበርናዮ መተኣማመኒ ሰነድ፡ ኣብ ኣስመራ፡ ን/ዞባ ኣኽርያ ጎደና ወርዕዝ ቁ/
ገዛ 23 ፕሎት ፓርሰል 20  ስፍሓት መሬት 120.6 ት/ሜ ቁ.መዝ 1፡002880/1 
ናይ ክራይ ኣባይቲ ምስክር ዋንነት 122710 መወከሲ ቁ. 125952 ተመዝጊቡ 
ዝርከብ ዘይንቀሳቐስ ንብረት ብህያብ ናብ ስመይ ከነተሓላልፍ ስለ ዝደለና፣ ዝቃወም 
እንተሎ፡ ምልክታ ኣብ ጋዜጣ ሓዳስ ኤርትራ ካብ ዝወጻሉ ዕለት ጀሚሩ ኣብ 
ውሽጢ ሓደ ወርሒ፡ ብሕጊ መሰረት ካብ ዝምልከቶ ቤት ፍርዲ ናይ መአገዲ 
ትእዛዝ ወይ ናይ መወዳእታ ውሳነ ሒዙ፡ ናብ ቤ/ጽ ፓብሊክ ኖታሪን ቤ/ጽ ሃገራዊ 
ካዳስተርን ይቕረብ። ተቓውሞ እንተዘይቀሪቡ ግን ኦርጅናል ሰነዳትና ኣቕሪብና 
ጉዳይና ከነፈጽም ምዃንና ንሕብር።

ወ/ሮ ፍረወይኒ ተኽለ

ብስም ረዘነ በጋጽዮን ሃብተ ዝተመዝገበ፡ ብቁ.ፍ.ዋኒን ASL00041972 ዝኾነ፡ ኣብ 
ዞባ ማእከል ን/ዞባ ማ/ከተማ ጎደና 194-8 ቁ.ገዛ 12 ዝርከብ ናይ መሸጢ ኣሕምልትን 
ፍረታትን ትካለይ፡ ንኣቶ ሳምሶም ዓንደብርሃን ገብረየሱስ፡ ኣድራሻ ዞባ ማእከል ን/
ዞባ ፓራዲዞ ጎደና 112-1 ቁ.ገዛ 05 ዕለት 01/01/2025 ክሳብ ዕለት 31/12/2025 
ኣካርየዮ ስለ ዘለኹ፣ ዝቃወም ምስ ዝህሉ፡ እዚ ምልክታ እዚ ካብ ዝወጸሉ ዕለት 
ኣብ ውሽጢ ሰላሳ መዓልቲ፡ ስልጣን ንዘሎዎ ቤት ፍርዲ ተቓውሞኡ የቕርብ። 
እንተዘይኮይኑ፡ ዝቃወም ኣካል ከምዘየለ ተቖጺሩ እቲ ናይ ክራይ ውዕል ሕጋዊ 
ምዝገባ ከምዝፍጸመሉ ነፍልጥ።
 

ረዘነ በጋጽዮን ሃብተ

ኣብ ዞባ ዓንሰባ ን/ዞባ ከረን ከባቢ 06 ጎደና 371-1 ዚፕ ኮድ 6K-1386 ፕሎት/
ብሎክ 156b ፓርሰል POP 156b ስፍሓቱ 260 ት/ሜ ዝኾነ ዘይንቀሳቐስ ንብረት 
(ገዛ) ብስም ዓብደላ ዑስማን ከኪያ ዝተመዝገበ፡ ብውርሲን ብሕድገትን ዝብጻሓኒ 
ናብ ስመይ ከመሓላልፎ ስለ ዝደለኹ፣ ዝቃወም እንተሎ፡ ምልክታ ኣብ ግዜጣ ሓዳስ 
ኤርትራ ካብ ዝወጸሉ ዕለት ጀሚሩ ኣብ ውሽጢ ሓደ ወርሒ፡ ሕጊ ብዝእዝዞ መሰረት 
ካብ ዝምልከቶ ቤት ፍርዲ ናይ መአገዲ ትእዛዝ ወይ ናይ መወዳእታ ውሳነ (ይግባይ 
ተባሂሉሉ እንተኾይኑ) ሒዙ ናብ ቤት ጽሕፈት ፓብሊክ ኖታሪን ቤት ጽሕፈት 
ካዳስተርን ዞባ ዓንሰባ ከረን ይቕረብ። ተቓውሞ እንተዘይቀሪቡ ግን ኦርጅናል ሰነዳተይ 
ኣቕሪበ ጉዳየይ ክፍጽም ምዃነይ እሕብር።

ዓብዳልዓዚዝ ዓብደላ ዑስማን

ኣብ ዞባ ዓንሰባ ን/ዞባ ከረን ከባቢ 01 ዚፕ ኮድ 6K-1374 ፕሎት/ብሎክ 15 
ፓርሰል POP 15 ብመለለይ ቁ.ንብረት 6 BRKRN001067 ዝተመዝገበ፡ ስፍሓቱ 
4X 14 ት/ሜ ዝኾነ ዘይንቀሳቀሽ ንብረት ገዛ ብስም ኢብራሂም ሓጅ ሳልሕ 
ዝተመዝገበ፡ ብወቅፍ ዝተወሃበና ናብ ስምና ከነመሓላልፍ ስለ ዝደለና፣ ዝቃወም 
እንተሎ፡ ምልክታ ኣብ ጋዜጣ ሓዳስ ኤርትራ ካብ ዝወጸሉ ዕለት ጀሚሩ ኣብ 
ውሽጢ ሓደ ወርሒ፡ ሕጊ ብዝእዝዞ መሰረት ካብ ዝምልከቶ ቤተ ፍርዲ ናይ 
መአገዲ ትእዛዝ ወይ ናይ መወዳእታ ውሳነ ይግባይ ተባሂሉሉ እንተኾይኑ ሒዙ 
ናብ ቤት ጽሕፈት ፓብሊክ ኖታሪን ቤት ጽሕፈት ካዳስተርን ዞባ ዓንሰባ ከረን 
ይቕረብ። ተቓውሞ እንተዘይቀሪቡ ግን ኦርጂናል ሰነዳተይ ኣቕሪብና ጉዳይና 
ክንፍጽም ምዃንና ንሕብር።

ጉባኤ ኣውቃፍ ከተማ ከረን



ያቆብ መርሃዊ (ጃክ)ያቆብ መርሃዊ (ጃክ)

5 ሚያዝያ 2025 - ገጽ 9መበል 34 ዓመት ቁ.186

ህበይ ኣበሰሮም፡ መሬት ዓይኒ ክሕዝ ከሎ 
ዓዱ በጽሐ። ናብ ናይ ጐይታኡ ቀጽሪ 

ብዅርዓት ኣተወ። ተቐበልቲ ኣጋይሽ፣ 
“እንቋዕ ደሓን መጻእካ!” እናበሉ ናብ 
ጐይታኦም ክሓልፍ ገደፍዎ።

ህበይ ኣበሰሮም፡ ናብቲ ሃብታም ጐይታኡ 
ብዅርዓት በጽሐ።

እቲ ሃብታም፣ “እንቋዕ ደሓን መጻእካ!” 
ንኣበሰሮም ብሓጐስ ተቐበሎ።

“እንቋዕ ደሓን ጸናሕኩም ክቡር 
ጐይታይ፡” ኣበሰሮም ነቲ ሸዊት ዕፉን ዝሓዘ 
ዘንቢል ኣብ ቅድሚ ጐይታኡ ኣንበሮ።

“መልእኽቲ ከመይ ኣብጽሒካ? 
ደኺምካዶ?” ሃብታም ጐይታ ሓተተ።

“ክቡር ጐይታይ መልእኽቲ ጽቡቕ 
ኣብጺሐዮ። ድኻም ፍጹም ኣይነበረንን፡” 
ኣበሰሮም ነተን ዝበልዐን ፍረ ስለዝዘከረን 
ቊሩብ ስኽኽ በለ። 

“ሕራይ ጽቡቕ!” እቲ ሃብታም፡ ነታ 
ኣብታ ዘንቢል ዝነበረት ወረቐት ኣልዒሉ 
ከንብባ ጀመረ።

ህበይ ኣበሰሮም፡ ነቲ ሃብታም ጐይታኡ 
ኣተኲሩ ይጥምቶ ነበረ።

እቲ ሃብታም፡ ገጹ እስር ፍትሕ እናበለ 
ነታ ወረቐት ደጋጊሙ ኣንበባ። ጽንሕ ኢሉ 
ናብ ህበይ ኣበሰሮም ጠመተ።

ህበይ ኣበሰሮም፡ ተሰኪፉ ርእሱ ኣድነነ።

እቲ ሃብታም ጐይታ፣ “ኣበሰሮም 
ኣይተመሃርካን ዲኻ? ማለት ፊደል 
ኣይቈጸርካን?” ገጹ ጸዊጉ ሓተቶ።

“ክቡር ጐይታይ ኣይተመሃርኩን፡
” ኣበሰሮም ብሕቶ ጐይታኡ እናተገረመ 
ብስክፍታ መለሰ።

“እሙን ከኣ ኣይኰንካን!” እቲ ሃብታም 
ገጹ ኣሲሩ ሕቶኡ ቀጸለ።

ህበይ ኣበሰሮም፡ ገለ ነገር ከምዝተፈጥረ 
ክርድኦ ከኣለ። ‘እዋእ! እዛ ወረቐት ዓይኒ 
ኣለዋ ድዩ?’ ብውሽጡ ሓሰበ።

“እ... እ... እንታይ ኢልኩም ጐይታይ!?” 
ዝብሎ ጠፊእዎ ከምዘይሰምዐ ሓተተ። 

ሰብነቱ ከም ገለ ክኸውን ተፈለጦ። ደኒኑ 
ኸኣ ትም በለ።

“እሙን ኣይኰንካን! ዝተዛረብኩኻ 
ኸኣ ጽቡቕ ገይርካ ሰሚዕካኒ ኣለኻ፡” እቲ 
ሃብታም ጐይታኡ ደገመሉ።

“እንታይ ተረኽበ ጐይታይ!? 
ኣይተረድኣንን፡ ብዛዕባ እንታይ ትዛረቡ 
ኣለኹም፡” ህበይ ኣበሰሮም ወታእታእ በለ።

“እዛ ወረቐት ከምዚ ዝብል መልእኽቲ 
ነይሩዋ፣ ስምዓኒ ከንብበልካ እየ፣ ‘ናብ ክቡር 
ኣያ ዅሉ ኣብ ህይወትካ ዕድመን ጥዕናን፡ 

ኣብ ስራሕካ ዓወትን 
ኣስላጦን እናተመነኹ፡ 
በዚ እሙን ኣገልጋልየይ 
ኣርብዓ ፍረ እሰደልካ 
ኣለኹ። እዘን ኣርብዓ 
ፍሩታ ምስ ተቐበልካ 
ኣምሳይአን ዕስራ ሸዊት 
ዕፉን ስደደለይ። ካብ 
ክቡር ሓውኻ፡’ ዝብል 
ጽሑፍ ነይሩዎ። ነዚ 
ኣየንበብካዮን፡”

ህበይ ኣበሰሮም፡ 
ብሕፍረት ኣብ ዝኣትዎ 
ሓርበቶ። ብሕንከት 

ንጐይታኡ ይሰምዖ ነበረ። ብዝገበሮ ጣዕሳ 
ተሰምዖ። ደኒኑ መሬት መሬት ምጥማቱ 
ቀጸለ።

እቲ ሃብታም፡ ዘረባኡ ቀጸለ፣ 

“ከምዚ ክትገብር ፈጺመ ኣይተጸበኹካን። 
ኣብ ልዕለኻ ዓቢ እምነት ነይሩኒ። ሕጂ 
ድማ ስምዓኒ? ካብ ኣያ ዅሉ ከምዚ ዝብል 
ጽሑፍ መጺኡኒ ኣሎ። ‘ክብር ሓወይ 
ከምቲ ዝበልካኒ ነቲ ዘንቢል ሒዙ ዝመጽአ 
ተለኣኣኺ ተቐቢለዮ ኣለኹ። እንተኾነ፡ 
ኣብ ስርሑ እሙን ኣይኰነን። ካብቲ 
ዝጸሓፍካለይ ብዝሒ ፍረ ሰለስተ ጐደሎ 
ጸኒሑኒ ኣሎ። ኣገልጋሊኻ ዘይተማህረ 
ግዲ ኮይኑ ነዚ ጽሑፍ ከንብቦ ኣይከኣለን። 
ዘይምምሃር ክንዲ ምንታይ ክሳራ ምዃኑ 
ዝያዳ ካብ ኣገልጋሊኻ ተገንዚበ ኣለኹ። 
ብዛዕባ’ቲ ዝፈጸሞ ምጒዳል እምነት ሕማቕ 
ከይስምዖ ኣይተዛረብኩዎን። ንስኻ ባዕልኻ 
ነቲ ጒድለቱ ዝዳረግ ስጒምቲ ውሰደሉ። 
ትምህርቲ ንኽመሃር ከኣ ምዓዶ። ምኽንያቱ፡ 
ቀታሊኡ ጽሑፍ ሒዙ ክኸይድ ይኽእል 
እዩ። ምስ ብዙሕ ሰላምታ! ካብ ብልቢ 
ዝፈትወካ ሓውኻ ኣያ ኵሉ፡’ ርኢኻ ንስኻ 
እሙን ኣይኰንካን። ኣብ ህይወትካ እሙን 
እንተዘይኮንካ ዋጋ የብሉን። ስለዚ፡ በዛ 
ዝመጻእካያ ተመለስ። እንተኽኢልካ ድማ 
መሃይምነት ኣጥፍእ፡” ንኣበሰሮም ብሕዙን 
መንፈስ ጠመቶ።

ህበይ ኣበሰሮም፡ ቃል ከየምሎቐ ካብቲ 
ግሩም ቀጽሪ፡ ሰላሕ ኢሉ ወጸ።

ብዝፈጸሞ ምጒዳል እምነት ሕማቕ 
ተሰመዖ። ንነብሱ ደንገጸላ። ልዕሊ ዅሉ 
ትምህርቲ ዘይምምሃሩ ሓዘነ። ከምዚ እናበለ 

እቲ ዘይተማህረ ኣገልጋሊ
ጽውጽዋይ

ኵርናዕ      - ከልቢ ኣብ ዕረፍቲ

ራብዓይን መወዳእታን ክፋል

ድማ ንበይኑ ክዛረብ ጀመረ፣

“ኣነ ዓሻ ዘይምምሃረይ ተወጺዐ’የ 
ዘለኹ። ተማሂረ እንተዝኸውን ነዚ ጽሑፍ 
ብዘይ ዝኾነ ጸገም መንበብኩዎ፤ እንተዘንብቦ 
ኸኣ ካብቲ ፍረ ኣይምበላዕኩን። እዋይ ኣነ 
ዓሻ!! ሰባት እንታይ እዮም ዝብሉ፡ ‘ሸውዓተ 
ዓመት ከይምሃሩ፡ ሰብዓ ዓመት ይድንቊሩ፡
’ እዚኣ ንዓይ’ያ ተመሲላ። ስለዚ፡ ካብ’ዛ 
ዝፈጸምኩዋ ሕማቕ ስራሕ ዓቢ ትምህርቲ 
ቀሲመ ኣለኹ። ድሕሪ ሕጂ እሙን 
ክኸውን ኣሎኒ። ትምህርቲ ድማ ክጅምር 
ኣሎኒ፡” ብምባል ምስ ነብሱ እናማረረ ናብ 
ገዝኡ ከደ።

ህበይ ኣበሰሮም፡ ካብዛ ዝፈጸማ ጌጋ፡ 
ንህይወቱ ምሉእ ዝኸውን ትምህርቲ ቀሰመ። 
ኣብ ህይወቱ እሙን ክኸውን ጸዓረ፣ እሙን 
ድማ ኮነ። ትምህርቲ ስለዝጀመረ ድማ 
ምንባብን ምጽሓፍን መለኸ። ካብ ጌጋኡ ስለ 
ዝተማህረ ሕጒስን ርጉእን ህይወት ክመርሕ 
ጀመረ።

መልእኽቲ፡ ኣብ ህይወት ትምህርቲ መልእኽቲ፡ ኣብ ህይወት ትምህርቲ 
ኣገዳሲ እዩ። እሙን ምዃን ድማ ናብ ኣገዳሲ እዩ። እሙን ምዃን ድማ ናብ 
ዓወት ይመርሕ!!ዓወት ይመርሕ!!

ተፈጸመ!
(ናይ ኢድ ስእሊ፡ ተመ. ማዝን ሙስጦፋ

ቤት ትምህርቲ ሰማእታት 11-5)

“...ደሓን ንሎሚ ቀስ ኢልኩም 
ሕለፉ። ምኽንያቱ፡ ኣብ ጥዑም 

ድቃስ’የ ዘለኹ!”

ፍቱዋት ተማሃሮ፡ ስመይ ባዕልኹም ፍለጡኒ። ብደቅ ሰብ ከም ጻዕራም 
እፍለጥ። ዝሰርሖ ኣዝዩ ምቊር ኮይኑ፡ ከም መግብን መድሃኒት’ውን 
ይጥቀምሉ እዮም። ንምስኣል ኣሸጋሪ ኣይኰንኩን። ሃየ በሉ ንሎሚ 
ብኸመይ ከምዝሰኣል ኣለልዩኒ። ኣብ ካልእ ወረቐት ደጊምኩም 
ስኣሉኒ። ጸሊም፡ ቀይሕን ብጫን ሕብሪ ኸኣ ልኸዩኒ። እሞ ኣነ መን’የ 
ፈሊጥኩሙኒዶ? ሰናይ ስራሕ!

📷📷

መጎጎ ኣድሓነት፡ ንብዓት ኣደታት ዝሓበሰት ድንቂ ምህዞ!ኣድሓነት፡ ንሰብ ዝወሃብ ረዚን ትርጉም 
ዘለዎ ስም እዩ። ኣብ ባህልና፡ ኣብ 
ህይወትካ ከጋጥመካ ካብ ዘይትደልዮ 
ሕማቕ ነገራት ክትድሕን ካብ ዘለካ 
ምንዮት ወይ ባህጊ ተበጊስካ፡ ንጓል-
ኣንስተይቲ ኣድሓነት፡ ንወዲ-ተባዕታይ 
ድማ ኣድሓኖም ንብሎ። ትርጉሙ ከኣ፡ 
ካብ ሽግር፡ መከራ፡ ጸበባ፡ ወዘተ፡ ኣድሒኑኒ 
የስምዕ።
ኣደታት ኤርትራ ከኣ፡ ኣብ ዝሓለፈ 20 

ዓመታት እቶን ክኣጕዳን ሓዊ ከናኽሳን 
እንከለዋ ካብ ዘጋጥመን ዝነበረ ዒግታ 
ትኪን ንብዓትን ከተድሕነን ዝኸኣለት፡ 
ብደቂ-ሃገር መሃንድሳት ዝተማህዘትን 
ብቐሊሉ ኣብ ቤተን ተኺለን ክውንናኣ 
ዝኽእላን ዘመናዊት መጎጎ ስለዝረኸባ፡ 
‘ኣድሓነት’ ክብላ ሰምየንኣ።

እዛ ሎሚ ዝበዝሐ ክፍላታ ኣብ ከባቢና 
ብዝርከብ ባህርያዊ ነገራት ብቐሊሉ 
እትስራሕ፡ ብዅለንትናኣ ነታ ቅድሚኣ 
ዝጥቀማላ ዝነበራ ባህላዊት እቶን 
እትመሳሰል፡ ግን ከኣ ብውሑድ ዓቐን 
ዕንጸይቲ፡ ግፋፍ፡ ኩቦ ወይ ፋንድያ፡ 
ቀሸም፡ ባኮታት ወይ ወረቓቕቲ ገይርካ 
ንስድራ ቀለብ ሰሙን ዝኸውን ጣይታን 
ቅጫን ብሓደ ግዜ ክትስንክተላ እትኽእል፡ 
ትክን ጠቐርን ዘይትፈጥር፡ ጸዓት ኣብ 
ምቝጣብ መወዳድርቲ ዘይብላ ሞጎጎ 
ኣድሓነት፡ ኣብዚ እዋን ዳርጋ ኣብ ኩሉ 
ገጠራት ኤርትራ ተኣታትያ ትርከብ።

ኣብ ገጠራት ጥራይ ዘይኰነ፡ ኣብ 
ከተማታትን ሓውሲ-ከተማታትን እውን 
ብሰፊሑ ክትዝርጋሕ ክኢላ ኣላ። ቅድሚ 
ሎሚ መግቢ ንምድላው ዝሃልኽ ዝነበረ 
ዘይተኣደነ ጸዓት ብብዙሕ ሚእታዊት 
ከምዝጐድል ኣብ ርእሲ ምግባራ ከኣ፡ 
ስድራ-ቤታት ብሓፈሻ ኣደታት ከኣ 
ብፍላይ፡ ብሰንኪ ትክን ሃልክን ዘጋጥመን 
ዝነበረ ብዙሕ ጥዕናዊ ጸገማት ከወግዳ፡ 
ዕንጸይቲን ኩቦን ንምእራይ ዘባኽናኦ 
ዝነበራ ግዜን ጉልበትን ክቑጥባ፡ ዕንጸይትን 
ፈሓምን ካብ ዕዳጋ ንምግዛእ ዝገብራኦ 
ዝነበራ ዘይተደልየ ወጻኢታት ከትርፋ 
ሓጊዛተን ከምዘላ፡ መስክሩለይ ዘየድልዮ 
ኩሉ ዜጋ ዝዕዘቦ ዘሎ ድሙቕ ሓቂ እዩ።
ከምዝፍለጥ፡ ብመጽናዕቲ’ውን 

ከምዝተረጋገጸ፡ ኣብ ኤርትራ መግቢን 
ካልእን ንምድላው ብደረጃ ሃገር ካብ 
ዝሃልኽ ጠቕላላ ጸዓት፡ እቲ ዝበዝሐ 
ዕንጸይቲን ፈሓምን ብምንዳድ እዩ 
ዝርከብ። ብኣንጻሩ ድማ፡ ኤርትራ ሃገርና 
ብሰንኪ ብርሰት ኣግራብ ዝሰፍሐ 
ክፋል መሬታ ባዲሙ፡ ሓንቲ ካብ’ተን 
ምድረ-በዳነት ብኸቢድ ዘንጸላልወን 
ዘለዋ ሃገራት ኰይና ኣላ። ካብ ስሕለት 
ፋስን ካልእ ሓደጋታትን ኣምሊጦም 
ደው ኢሎም ተሪፎም ዝርከቡ ዝርካቦም 

ኣግራባታ፡ ብመንጽር ስፍሓት መሬታ 
ክረኣዩ እንከለዉ ትሕቲ ሓደ ሚእታዊት 
ጥራይ እዮም ዝሽፍኑ። ስለዝዀነ ድማ፡ 
እቲ ዓቐን ዘይብሉ ዘቤታዊ ጠለብ 
ዕንጸይትን ፈሓምን፡ ኣብ ብርሰት እዞም 
ተሪፎም ዘለዉ ዝርካቦም ኣግራብና’ውን 
ዝጸንሖ ተራ ንዅሉ ብሩህ እዩ። 

ህዝባዊ ግንባር፡ ንኣርዑት መግዛእቲ 
ናይ ምኽርታም ገድላዊ ዕማሙ 
ብዓወት ዛዚሙ ኣብ 1991 ካብ ሳሕል 
ናብ ኣስመራ ምስ ኣተወ፡ ሓደ ካብ’ቶም 
ቀዳምነት ሂቡ ክፍውሶም ዝተበገሰሎም 
ዓበይቲ ጸገማት እዛ ሃገር፡ እዚ ብሰንኪ 
ልዑል ዘቤታዊ ጠለብ ጸዓት ዝስዕብ 
ዝነበረ ቅልጡፍ ብርሰት ኣግራብ እዩ። 
በዚ መሰረት፡ ኣብ 1992፡ ‘ማእከል 
ስልጠና ምርምር ጸዓት’ ኣብ ሚኒስትሪ 
ጸዓትን ማዕድንን ብምቛም፡ ቴክኖሎጂ 
ተተካኢ ጸዓት ናብ ሃገር ንምትእትታው 
ክሰርሕ ጀሚሩ። ከም ውጽኢት 
ናይዚ ድማ፡ ብውሑድ ምንጪ ጸዓት 
(ዕንጸይቲ፡ ቀሸም፡ ኩቦ፡ ፋንድያ፡ ወዘተ.) 
ቅጫን ጣይታን ክትስንክተላ እትኽእል፡ 
ካብ ብከላ (ዒግታ ትኪ) ናጻ ዝዀነት 
ሞጎጎ ኣድሓነት ብምምዕባል፡ ኣብ 
ርሑቕን ቀረባን ገጠራት ኤርትራ 
ብመደብ ከምእትዝርጋሕ ገይሩ። 
ሎሚ፡ ኣብ ዞባ ማእከል እንተርኢና፡ 

ሸፈነ ሞጎጎ ኣድሓነት ኣብ ስድራ-
ቤታት ልዕሊ 95 ሚእታዊት በጺሑ 
ከምዝርከብ፡ ስታስቲካዊ ሓበሬታ ናይቲ 
ሚኒስትሪ የመልክት። ብደረጃ ሃገር ድማ፡ 
ዛጊት ከባቢ 200 ሽሕ መጎጎ ኣድሓነት 
ተሰሪሐን ኣብ ኣገልግሎት ውዒለን 
ይርከባ። እዘን መጎጎታት እዚኣተን፡ ኣብ 
መነባብሮ ህይወት ኣማኢት ኣሽሓት 
ዜጋታትና ፈጢረንኦ ዘለዋ ቀጥታዊ 
ጽልዋ ማዕረ ክንደይ ምዃኑ ንምግማቱ 
ከጸግም ዝኽእል ኣይኰነን - ኣብ 
መዓልታዊ ህይወትና ንዕዘቦ ስለዘለና።

ስነ-ፍልጠታዊ መጽናዕቲታት 

ከምዘመልክትዎ፡ መጎጎ ኣድሓነት፡ ካብታ 
ካብ ጥንቲ ኣጥሒዛ ከተገልግል ዝጸንሐት 
ባህላዊት መጎጎ ብሰለስተ ዕጽፊ ዝበልጽ 
ብልጫታት ኣለዋ። ምስዛ ናይ ቀደም 
ሞጎጎ ክትወዳደር እንከላ፡ ነቲ ክሃልኽ 
ዝጸንሐ ዕንጸይቲን ካልእን ብልዕሊ 
ፍርቂ ማለት ብኣስታት 60 ሚእታዊትን 
ልዕሊኡን ናይ ምጕዳል ዓቕሚ ኣለዋ። 
ብካልእ ኣዘራርባ፡ ብሓንቲ መጎጎ 
ኣድሓነት ኣብ ዓመት ክሳብ 6 ኩንታል 
ዕንጸይቲ ክንቁጥብ ንኽእል። እዚ ማለት፡ 
በታ ናይ ቀደም መጎጎ ሓሙሽተ ጣይታ 
ንምስንካት ሓሙሽተ ጉድጉዶ ነንድድ 
እንተደኣ ነይርና፡ በዛ ሓዳስ መጎጎ ግን 
ክልተ ጉድጉዶ ጥራይ’ዩ ምንዳድ 
ዘድልየና፣ ሰለስተ ጉድጉዶ ከኣ ንቑጥብ 
ኣሎና ማለት’ዩ። ኣብ ምሉእ ዕድመኣ 
ከኣ፡ ክሳብ 5 ቶን ወይ 50 ኩንታል 
ዝግመት ካርቦን ዳይኦክሳይድ ወይ 
ትኪ (ጠቐር) ከተወግድ ትኽእል። 
ኣብ ገለ መጽናዕትታት ድማ፡ ነቲ ካብ 
ባህላዊ እቶን ዝወጽእ መጠን ትኪ ወይ 
ጠቐር ዓመታዊ ብኣስታት 30 ኩንታል 
ከተጉድሎ ከምእትኽእል ይሕብሩ። 
ኣብ ምንካይ እቲ ዓለምና ወግሐ-ጸብሐ 
ተማርረሉ ዘላ ጠንቂታት ክሊማዊ 
ለውጢ ዝህሉዋ ኣበርክቶ ቀሊል 
ከምዘይኰነ ምግንዛቡ ይከኣል።

እዛ ብውሽጣዊ ዓቕምና ዝማዕበለትን 
ገና’ውን መሃንድሳትና ዝያዳ 
ንምምሕያሻ ዝሰርሑላ ዘለዉን፡ 
ብመልክዕ ነታ ናይ ቀደም ያታዊት መጎጎ 
እትመሳሰል መጎጎ ኣድሓነት፡ ብርቂ 
ምህዞ ተባሂላ ብደረጃ ዓለም ንዝዳሎ 
ዝተፈላለየ ሽልማታት ክትዓትር በቒዓ 
እያ። ንኣብነት ኣብ 2003፡ ኣብ ዓባይ 
ብሪጣንያ ብዝርከብ፡ ዓለማዊ ክሊማዊ 
ለውጢ ቅልጡፍ ፍታሕ ንኽረክብ 
ዝጽዕርን ኣብ ምምዕባል ንዝርከባ ሃገራት 
ሳልሳይ ዓለም ዝሕግዝን ‘ኣሽደን’ 
ዝተባህለ ዘይመንግስታዊ ማሕበር ግብረ-
ሰናይ ተሸሊማ። ኣብ 2005 ድማ፡ ኣብ 
ኤክስፖ ጃፓን ዝበለጸት ምህዞ ተባሂላ 
ናይ ሓደ ሚልዮን የን ሽልማት ዓቲራ። 
ብዘይካ’ዚ፡ ኣብ 2006 ኣብ ኣመሪካ 
ካብ ዝርከብ ‘ቴክ ሚዝየም’ ዝተባህለ 
ትካል፡ ኣብ 2010 እውን ኣብ ኣመሪካ 
ካብ ዝመደበሩ ‘ግሪን ኣፕል’ ዝተባህለ 
ትካል ናይ ቀዳማይ ደረጃ ሽልማታት 
ተበርኪቱላ።

እዛ መጎጎ እዚኣ፡ ናብ ውሽጢ ገዛ 
እትተፍኦ ትኪ ስለዘይብላ - ማለት እቲ 
እትተፍኦ ትኪ በቲ ናብ ናሕሲ ሰንጢቑ 
ዝወጽእ ቱቦ ወይ ሻምብቆ ኣቢሉ ናብ 

ህዋ ስለዝኸይድ፡ ኣብ ልዕሊ ኣደታትን 
ህጻናትን ብሰንኪ ዒግታ ትኪ ዝስዕብ 
ዝነበረ ክሳብ ዑረት ዓይኒ ዝበጽሕ 
ዝተፈላለየ ጥዕናዊ ጸገማት ማዕረ ክንደይ 
ተቓሊሉ ከምዘሎ ክግመት ዝከኣል እዩ። 
ኣብ ርሑቕ ገጠራት ኤርትራ፡ ኣደታት 
ምስ ደቀን ዕንጸይቲ ካብ መሮር ኣብ 
ምእራይን ምጉራትን ዘባኽንኦ ዝነበራ 
ግዜ፡ ሎሚ ብሳላ መጎጎ ኣድሓነት 
ግዜአን ኣብ ካልእ ናይ ገዛ ንጥፈታት፡ 
ኣብ ኣታዊታት ዝርከቦ ስራሕ፡ ኣብ 
ትምህርታዊ ዕዮታት፡ ወዘተ. ንኸውዕልኦ 
ምቹእ ዕድል ፈጢራትለን ኣላ።

እዚ ክበሃል ከሎ ግን፡ ብሰንኪ ሕጽረት 
ዓቕሚ፡ ኣፍልጦን ካልእ ምኽንያታትን 
ነዛ መስተርሆት ፈጢራ ዘላ መጎጎ 
ከተኣታትዋኣ ብዘይምኽኣለን ዕለታዊ 
ምስ ትኪ ዒግ ካብ ምባል ዘይተገላገላ 
ብዙሓት ስድራቤታት ከምዘለዋ ክርሳዕ 

የብሉን። ነፍሲ-ወከፍ ስድራቤት 
ኤርትራ፡ ነዛ ብዓለም ደረጃ ተፈላጥነት 
ረኺባ ዘላ ዘበናዊት መጎጎ ኣብ ገዛኣ 
(ክሽነኣ) ተኺላ ተኻፋሊት ናይቲ ንሳ 
እትፈጥሮ መስተርሆት ንኽትከውን 
ድማ፡ እቲ ሓላፍነት ኣብ እንግድዓ 
ሚኒስትሪ ሕርሻ፡ ሚኒስትሪ ጸዓት ወይ 
ሃማደኤ ጥራይ ከይተሓጽረ፡ ኵለን 
መንግስታውያን ኣካላትን ዝምልከተን 
ሃገራውያን ማሕበራትን ክዋስኣሉ 
ይግባእ። ብፍላይ፡ መጎጎ ኣድሓነት 
ንምስራሕ ዘድሊ ናውቲታት ኣብ 
ምርካብ ገለ ሕጽረታት ይርአ ስለዘሎ፡ 

እቲ ብጽቡቕ ክግስግስ ዝጸንሐን ዘሎን 
ሸፈነ ወይ ዝርግሐ ደውታ ከየርኢ 
መታን፡ ብዝያዳ እቶም ዝምልከቶም 
ኣካላት መንግስቲ ተወሃሂዶም መፍትሒ 
ከናድዩሉ ይግባእ።

ደቂ-ኣንስትዮደቂ-ኣንስትዮ
ሃ ማ ደ ኤሃ ማ ደ ኤ

ደቂ-ኣንስትዮደቂ-ኣንስትዮ

ትክን ጥዕናዊ ሳዕቤናቱን
ጸብጻባት ከምዝሕብሩዎ፡ ኣብዚ እዋን፡ 

ብደረጃ ዓለም ገና ኣስታት 240 ሚልዮን 
ስድራቤታት ካብ ባህላዊ መጎጎ ወይ 
እቶን ኣይተገላገላን ዘለዋ። ከም ሳዕቤኑ 
ከኣ፡ መጠን ስፍሓት ብኣግራብ ዝተሸፈነ 
ክፋል ዓለምና ዓመታዊ ብኣስታት 13.7 
ሚልዮን ሄክታር እናነከየ ይኸይድ 
ኣሎ። ካብ መጎጎ ወይ እቶን ዝወጽእ 
ዒግታ ትኪ፡ ኣብቲ ብደረጃ ዓለም ዝርአ 
ዘሎ ናይ ካርቦን ዳይኦክሳይድ ብከላ 
3% ጥራ’ዩ ዝሽፍን። ይዅን’ምበር፡ ኣብ 
ጥዕና ደቂ-ሰብ ዘስዕቦ ዘሎ ጸገማት ክርአ 
እንከሎ - ኣዝዩ መሰንበድን መሕዘንን 
እዩ።
ብመሰረት ጸብጻብ ውድብ ጥዕና 

ዓለም፡ ካብ እቶን ንደገ መውጽኢ 
ስኢኑ ኣብ ውሽጢ ክሽነ ወይ ኣብ 
ውሽጢ ገዛ ዒግ ዝብል ትኪ፡ ብደረጃ 
ዓለም ዓመታዊ ቀንዲ ጠንቂ ሞት ናይ 
ኣስታት 4.2 ሚልዮን ሰባት ይኸውን 
ኣሎ። 99.9% ካብቲ መጠን ሞት ከኣ፡ 
ኣብ’ተን ድኽነት ዝረኣየለን ሃገራት 
ሳልሳይ ዓለም ከምዘጋጥም እቲ ጸብጻብ 
የነጽር።
ብሰንኪ’ዚ መውጽኢ ስኢኑ ኣብ 

ውሽጢ ክሽነን ገዛን ዒግ ዝብል ትኪ፡ 
ስርዓተ-ምስትንፋስ ብፍላይ ድማ ሳንቡእ 
ግቡእ ስርሓ ከተሰላስል ስለዘይትኽእል፡ 
ቈልዑ ንሕማማት ኒሞንያን ኣዝማን 
ዝያዳ ዝተቓልዑ ይዀኑ። እቶም 
ብዕድመ ዝሸምገሉ ከኣ ብብሮንካይትን 
ኣዝማን ናይ ምጥቃዕ ተኽእሎኦም 

ዝለዓለ ይኸውን።
መንሽሮ ሳንቡእ’ውን፡ ምስ ትኪ ልዑል 

ምትሕሓዝ ከምዘለዎ፡ ብመጽናዕትታት 
ተፈሊጡ ኣሎ። ኣብ ቻይና ኣብ 
ዝተኻየደ 23 መጽናዕትታት፡ ኣብ 
ክሽነ ኰይነን ብትኪ ክዕጠና ዝውዕላ 
ደቂ-ኣንስትዮ፡ ንመንሽሮ ናይ ምቅላዕ 
ተኽእሎአን ኣዝዩ ልዑል ምዃኑ’ዩ 
ኣብ ኩሉ ክረጋገጽ ክኢሉ። ኣብ ትኪ 
ነፍሲ-ወከፎም ካብ 2.5 ማይክሮሜተር 
ንታሕቲ ዓቐን ዘለዎምን ብዓይኒ 
ዘይረኣዩን ቀመማዊ ነገራት (PM2.5) 
ስለዘለዉ፡ እዚኣቶም ናብ ሳንቡእ ምስ 
ኣተዉ’ዮም ንሕማም መንሽሮ ዘቃልዑ። 
ገለ መጽናዕትታት ከምዝሕብሩዎ፡ ኣብ 
ሓንቲ እቶን ንሓደ ሰዓት ዝኣክል 
ዝነድድ ዕንጸይቲ ዘመንጩዎ PM2.5፡ 
ማዕረ’ቲ ካብ 400 ሽጋራ ዝወጽእ’ዩ።  
ብተወሳኺ፡ ካብ እቶን ዝወጽእ ትኪ 

ንጥዕና ዓይኒ’ውን ሓደገኛ ምዃኑ’ዩ 
ዝንገር። መጽናዕትታት ከምዝሕብሩዎ፡ 
ብደረጃ ዓለም ብሚልዮናት ዝግመታ 
ደቂ-ኣንስትዮ’የን ብሰንኪ ትኪ ናብ 
ዑረት ከምርሑ ብዝኽእሉ ከም 
ዓጽሚ-ዓይኒን ግላውኮማን ዝኣመሰሉ 
ዝተፈላለዩ ሕማማት ዓይኒ ዝጥቃዓ። 
በዚ ምኽንያት ከኣ፡ ብደረጃ ዓለም ቁጽሪ 
ናይ’ተን ምሉእ ዑረትን ከፊላዊ ዑረትን 
ዘጋጠመን ደቂ-ኣንስትዮ፡ ካብ ቁጽሪ 
ደቂ-ተባዕትዮ ብልዕሊ 112 ሚልዮን 
ከምዝዛይድ ጸብጻባት ይሕብሩ። 

ከድጃ ኢብራሂምከድጃ ኢብራሂም

ስፖርትስፖርት
ሊድያ በረኸትሊድያ በረኸት

ስፖርትስፖርት
ግጥማት ዋንጫ ናጽነት ይቕጽልግጥማት ዋንጫ ናጽነት ይቕጽል

ኣስመራ ቢራን ደንደንን ኣብ ልዕሊ መጋጥምተን ተዓዊተን

ግጥማት ዋንጫ ናጽነት፡ ሓሙስ 3 
ሚያዝያ ብጋንታታት ሱፐር ዲቪዥን ‘ኤ’ 
ኵዕሶ እግሪ ዞባ ማእከል ብክልተ ጸወታታት 
ኣብ ዝቐጸለሉ፡ ኣስመራ ቢራን ደንደንን ኣብ 
ልዕሊ መጋጥምተን ዓወት ኣመዝጊበን።
ፈለማ ሰዓት ክልተ ድ.ቀ. ናብ ሜዳ 

ዘምርሓ፡ ኣስመራ ቢራን ጎዳይፍን እየን። 
ጋንታ ጎዳይፍ ንፓራዲዞ ስዒራ ክትመጽእ 
ከላ፡ ኣስመራ ቢራ ድማ ኣብ ዕረፍቲ 
ዝጸንሐት ጋንታ እያ። ክልቲአን ጋንታታት 
ዝነኣድ ብቕዓት ዘንጸባረቓ ኮይነን፡ ኣስመራ 
ቢራ ኣብ መበል 30 ደቒቕ ብመገዲ 
ሙኽታር ሓሙድ ብዝረኸበታ ሸቶ 1ብ0 
ናብ ዕረፍቲ ኣምረሓ።
ድሕሪ ዕረፍቲ፡ ኣስመራ ቢራ መሪሕነታ 

ንምድልዳል፡ ጎዳይፍ ድማ ዝተመዝገበታ 
ሸቶ ንምሕዋይ ኣብ ዝገበራኦ ጥምጥም፡ 
ኣስመራ ቢራ ሰሊጡዋ ኣብ መበል 46ን 
75ን ደቓይቕ ብመገዲ ስምኦን ሃይለ 
ሸቶታት ወሲኻ፡ 3ብ0 ተዓዊታ። ብሉጽ 
ተጻወታይ ናይ’ዚ ግጥም ድማ ሙክታር 

ሓምድ ካብ ኣስመራ ቢራ ተረቚሑ።
ቀጺለን ሰዓት ኣርባዕተ ድሕሪ ቀትሪ ናብ 

ሜዳ ዘምረሓ፡ ደንደንን ማይተመናይን 
እየን። ደንደን ኣብ ዕረፍቲ ዝጸንሐት ኮይና፡ 
ማይተመናይ ድማ ንሓይሊ ኣየር ረቲዓ 
ዝቐረበት’ያ። ማይተመናይ ምስ ጋንታ 
ደንደን ምግጣም ተስፋ ዘቝረጻ ክመስል፡ 
ነቶም ቀንዲ ኣብ መስመር ምክልኻልን 
ምጥቃዕን ዝስለፉ ተጻወትታ ኣብ ተቐያሪ 
መንበር ኮፍ ኣቢላ እያ ናብ ሜዳ ኣትያ። 
ማይተመናይ ኣብ’ቲ መጀመርያ ደቓይቕ 
ሸቶ ክትከውን ትኽእል ዕድል’ኳ ረኺባ 
እንተነበረት ክትጥቀመላ ግን ኣይከኣለትን። 
ብኣንጻሩ ደንደን ናብ ልዳት ማይተመናይ 
ሓያሎ ፈተነታት ብምክያድ፡ ብመገዲ 
ኣሚር መርሃዊን ግብጻዊ ደቨን ሸቶታት 
ብምምዝጋብ 2ብ0 ናብ ዕረፍቲ ኣምረሓ።
ድሕሪ ዕረፍቲ’ውን ደንደን፡ ንመስመር 

ምክልኻል ማይተመናይ ብተደጋጋሚ 
ክትደፍሮ እያ ተራእያ። ከም ውጽኢቱ 
ድማ ካብ ሜሮን ኣለም፡ ኣሚር መርሃዊን 

መድሕንን ሓሓንቲ ሸቶ፡ ካብ ሮሜል 
ዓብዱ ሰለስተ ሸቶታት ብምምዝጋብ፡ 
ደንደን ኣብ ልዕሊ ማይተመናይ ብገፊሕ 
8ብ0 ተዓዊታ። ብሉጽ ተጻወታይ ናይቲ 
ጸወታ፡ ሃትሪክ ዝሰርሐ ሮሜል ዓብዱ ካብ 
ደንደን ተረቚሑ።
እዘን ጋንታታት ጽባሕ (ሰንበት) ዳግም 

ኣብ ዝካየድ ግጥም ዋንጫ ናጽነት 
ክራኸባ’የን። ሰዓት 2፡00 ደንደን ምስ 
ማይተመናይ፡ ሰዓት 4፡00 ድማ ኣስመራ 
ቢራ ምስ ጎዳይፍ ክጋጠማ እየን። ብናይ 
ክልቲኡ ግጥም ዓብሊላ ዝተረኽበት ናብ 
ዝቕጽል ጸወታ ክትሓልፍ’ያ።
ኣብ ናይ ደቂ-ኣንስትዮ ሻምፕዮና 

ድማ፡ ቀዳም ፍርቂ መዓልቲ ደንደን ምስ 
ምምሕዳር ሰምበል፡ ሰዓት 2፡00 ጎዳይፍ 
ምስ ገጀረት፡ ሰዓት 4፡00 ኩባንያ ሰገን ምስ 
ሓይሊኣየር ክገጥማ’የን። ሰንበት ፍርቂ 
መዓልቲ ድማ ኢንሹራንስ ምስ ምምሕዳር 
ዕዳጋ-ሓሙስ ጸወታ ተሰሪዑለን ኣሎ።

መደብ ጸወታ
ቀዳምቀዳም

ኤቨርተን - ኣርሰናል 2:30 ድ.ቀ.
ኢፒስዊች ታውን - ዎልቭስ 5:00 

ድ.ቀ.
ክሪስታል ፓላስ - ብራይተን 5:00 

ድ.ቀ.
ዌስትሃም - ቦርንማውዝ 5:00 ድ.ቀ.
ኣስቶን ቪላ - ኖቲንግሃም 7:30 ድ.ቀ.

ሰንበትሰንበት
ቶተንሃም - ሳውዝሃምተን 4:00 ድ.ቀ.
ብረንትፎርድ - ቸልሲ 4:00 ድ.ቀ.
ፉልሃም - ሊቨርፑል 4:00 ድ.ቀ.

ማን.ዩናይተድ - ማን. ሲቲ 6:30 ድ.ቀ.

ደብዳበ ደ ብሩነ ናብ ማን ሲቲ
በልጁማዊ ኣከፋፋሊ ማን.ሲቲ ኬቨን ደ 

ብሩነ፡ እዛ ዓመተ-ውድድር ምስ ተዛዘመት 
ካብ ማንቸስተር ሲቲ ክፋኖ ምዃኑ 
ብመንገዲ’ታ ኣብ ማሕበራዊ ገጻቱ ኣብ 
ዘስፈራ መልእኽቲ ንሲቲ ሓቢሩዋ ኣሎ።
“እታ መዓልቲ ክትመጽእ ምዃና እፈልጥ 

ነይረ’የ። ነዚ ክብለኩም ድማ ኣዝዩ ሕማቕ 
እስመዓኒ። ኩሉ ሕልምታተይ ዝጭብጠሉ፡ 
ብሓባር ክንበጽሖ ንዝወጠንናዮ መደባት 
ድማ ኣተግቢርና ንፈላለየሉ ጊዜ እንሆ 
ኣኺሉ። ማንቸስተር ንዘንትእለት ኣብ 
ፓስፖርት ደቅና ክትሰፍር እያ። ልዕሊ 
ኩሉ ግን ኣብ ልብና። ኩሉ ፍጻመታት 
መወዳእታ መድረኽ ኣለዎ። ክርሳዕ ግን 
ኣይክእልን። ተሪፈናኒ ንዘለዋ ውሑዳት 
ኣዋርሕ ድማ ብሓባር ኮይንና ነስተማቕረን 
እብለኩም። ካብ ዘፍቅረኩም ደብሩነ።” 
ብምባል፡ ነዛ ልቢ ትትንክፍ ናይ ስንብታ 
ጽሑፍ ኣቕሪቡሎም ኣሎ። 
ነዚ መልእኽቲ ዝተዓዘበ ኣሰልጣኒ ሲቲ 

ፐፐ ጓርድዮላ ድማ፡ “ኣዝያ ተሕዝን 
መዓልቲ እያ። ሓደ ካብ መሰረታዊ ኣካል 
ናይዛ ክለብ ድማ ክፍለየና እዩ” ብምባል 
ስምዒቱ ገሊጹ።
እዚ ኣብ 2015 ብ54.5 ሚልዮን 

ፓውንድ ናብዛ ክለብ ዝተሰጋገረ ወዲ 33 

ኣርሰናል ብመስበርቲ ተጻወትቲ ትሳቐ
ማጋልሃስ ነዛ ዓመት ካብ ጸወታ ክበኵር እዩ

ብራዚላዊ ተኸላኻላይ 
ኣርሰናል ጋብርኤል 
ማጋልሃስ፡ ብመጉዳእቲ 
ጭዋዳታት፡ ነዛ ዓመት 
ካብ ጸወታ ክርሕቕ 
እዩ። 
እዚ ወዲ 27 ዓመት 

ተጻዋታይ፡ ብሰሉስ 
ኣርሰናል ምስ ፉልሃም 
ኣብ ዘካየደቶ ግጥም 
ብማህረምቲ ካብ ጸወታ 
ከም ዝተኣልየ ይፍለጥ።
ኣርሰናል ኣብ 

ዘውጸአቶ ሓበሬታ፡ 
ተኸላኻላያ ጋብርኤል 

ማጋልሃስ መጥባሕቲ ከምዘካይድ 
ብምሕባር፡ ኣብታ ትመጽእ ዓመተ-
ስፖርት ሓውዩ ንኽምለሳ ድማ 
ክትጽዕረሉ ምዃና ኣፍሊጣ።
ኣርሰናል፡ 8 ሚያዝያ፡ ምስ ርያል 

ማድሪድ ግጥም ርብዒ ፍጻመ 
ሻምፕዮንስ ሊግ ከተካይድ’ያ።  
በዚ መሰረት ሚካኤል ኣርቴታ፡ ተሪፉ 

ኣብ ዘሎ ኩሉ ጸወታታቱ፡ ምስ ሳሊባ 
ጥምረት ክፈጥር ክግደድ ምዃኑ ገለ 
ተንተንቲ ይሕብሩ።
ኣርሰናል ወሳኒ ተጻዋታያ ቡካዮ ሳካ 

ክምለሳ ከሎ፡ ብኣንጻሩ ድማ ካልእ 
ብሉጽ ተጻዋታይ ከሲራ ኣላ።

ዜና ብሓጺሩዜና ብሓጺሩ
• ብመሰረት ፊፋ ዘካየዶ መደብ 

2025፡ ዋንጫ ዓለም ደቂ-ኣንስትዮ፡ 
ሕ.መ.ኣመሪካ ምስ ሃገራት ኮንካካፍን 
ን2031፡ ዓባይ ብሪጣንያ ድማ 2035 
ከአንግዳ እየን። ፕረዚደንት ፊፋ ጃኒ 
ኢንፋንቲኖ ከምዝሓበሮ፡ እቲ ወግዓዊ 

መፈራረሚ ውዕል ኣብ መወዳእታ 
ሚያዝያ ከምዝካየድን ቍጽሪ ተጋጠምቲ 
ጋንታታት ካብ 32 ናብ 48 ክብ ኢሉ 
ከምዘሎን ተፈሊጡ።
• ኤቨርተንን ሊቨርፑልን ኣብ ዘካየድኦ 

ግጥም፡ ተኸላኻላይ ኤቨርተን ጄምስ 
ታርኮውስኪ ኣብ ልዕሊ ተጻዋታይ 
ሊቨርፑል ኣለክስ ማክ ኣሊስተር፡ ኮነ 
ኢሉ ጎነጽ ድሕሪ ምውራዱ፡ ብጫ ካርድ 
ጥራይ ብምውሳዱ፡ ኣሰልጣኒ ሊቨርፑል 
ቅሬታኡ ገሊጹ።  
• ኣጥቃዓይ ክለብ ሊቨርፑል መሓመድ 

ሳላሕ፡ ድሕሪ ናይ ኣዋርሕ ትጽቢት፡ ምስ 
ክለቡ ሊቨርፑል ውዕሉ ንኽልተ ዓመት 
ኣናዊሕዎ ኣሎ።  
እዚ ሓደ ካብቶም ከዋኽብቲ ተጻወትቲ 

ናይ ዘመንና ምዃኑ ዝንገረሉ ተጻዋታይ፡ 
እዚ ወቕተ ስፖርት ምስ ተዛዘመ ናበይ 
ከም ዘምርሕ ንጹር ኣይጸንሐን። ሕጂ ግን፡ 
እዛ ብ12 ነጥቢ ንመቐናቕንታ ኣርሰናል 
በሊጻ ጽዋእ ፕሪመርሊግ ከተልዕል ሃንቀው 
ትብል ዘላ ክለቡ፡ ድሕሪ’ቲ ረቡዕ ኣብ 
ልዕሊ ጓል ከተማኣ ኤቨርተን ዘመዝገበቶ 
ናይ 1ብ0 ዓወት፡ ነዚ ዜና’ዚ ዘርጊሓ ኣላ። 
• ሩበን ኣሞሪም፡ “ማን ዩናይተድ 

ኣብ ዝመጽእ ዓመት እንተደኣ ጽዋእ 
ፕሪመርሊግ ኣልዒላ ሓጎሰይ ክቈጻጸሮ 

ውድድር ገዳይም ስፖርታውያን ክካየድ’ዩ
ብምኽንያት መዓልቲ ናጽነት ኤርትራ 

2025 ዝተወደበ ግጥማት ኵዕሶ እግሪ 
ገዳይም ተጻወትቲ ደቂ ተባዕትዮ፡ ሎሚ 
ቀዳም ኣብ ካምፖ ቺቸሮ ክጅምር እዩ።
  እዚ ሓሙሽተ ጋንታታት - ኣዱሊስ፡ 

ቺፖሊኒ፡ መሎቲ፡ ኣልታሕሪርን ኤልፓን 
ሒዙ ዘሎ ውድድር፡ ንሓደ ወርሒን 
ክልተ ሰሙንን ክቕጽል እዩ። ገዳይም 

ተጻወትቲ ደቂ ኣንስትዮ’ውን፡ ኣብ ክልተ 
ጋንታታት ተኸፊለን ክጻወታ እየን። 
  በዚ መሰረት፡ ሎሚ ናይ ደቂ ተባዕትዮ 

ጋንታታት ኣዱሊስን ቺፖሊኒን፡ መሎቲን 
ኣልታሕሪርን ካብ ሰዓት 2፡00 ድ.ቀ 
ጀሚረን ክጻወታ ምዃነን፡ ኮሚቴ ገዳይም 
ስፖርት ሓቢሩ።

ዓመት ሓለቓ 
ናይዛ ጋንታ፡ 
ብ ብ ቕ ዓ ት 
ኣጸዋውታኡን 
ብሉጽ ቅላዓቱን 
ዝልለ ኮይኑ፡ 
ኣብ 413 
ጸ ወ ታ ታ ት 
106 ሸቶታት 
ብምምዝጋብ 
እዛ ጋንታ 
ዓ ወ ታ ት 
ክትጐናጸፍ 
ዓ ቢ 
ኣ ስተዋጽኦ 
ዝገበረ እዩ።  
ደ ብሩነ፡ 

ምስ ማን 
ሲቲ ብምዃን 
ሽ ዱ ሽ ተ 
ግዜ ዋንጫ 
ፕሪመር ሊግ፡ ክልተ ኤፍ ኤ ካፕ፡ 
ሓሙሽተ ናይ ካራባኦ ካፕ፡ ብዓቢኡ 
ድማ ዋንጫ ሻምፕዮንስ ዝዓተረ እዩ። 
ብተወሳኺ፡ ዝበለጸ ተጻዋታይ ፕሪመር ሊግ 
ዓመተ-ውድድር 2019/20 2021/22፡ 

ኣይክእልን እየ” ክብል ገሊጹ። ኣብዚ 
እዋን’ዚ ብ36 ነጥቢ ብሊቨርፑል ተመሪሓ 
ኣብ መበል 13 ደረጃ ተሰሪዓ ትርከብ 
ማን ዩናይትድ፡ ጽባሕ 6፡30 ምስ ማን.ሲቲ 
ግጥም ክህልዋ እዩ። ማን ዩናይትድ 
ምስዛ ኣብ ኣብ ዝሓለፈ ሸውዓተ ዓመት 

ጸወታታት ሽዱሽተ ጽዋእ ዘልዓለት ሲቲ 
ኣብ እትራኸበሉ፡ ሓያል ተወዳዳርነት 
ከተርኢ ትጽቢት ይግበር። ነዚ ኣመልኪቱ 
ኣሞሪም “ሓቂ ይሓይሽ ኣብ ሓደ ዓመት 
ዓቢ ለውጢ ከተምጽእ ከቢድ እዩ። እንተኾነ 
ንዓመታ ብዙሕ ምምሕያሽ ከነርኢ ተስፋ 
እገብር። ናይ ዋንጫ ሕልምና ክዉን 
ምስ ዝኸውን ድማ ሓጎሰይ ክቈጻጸሮ 
ኣይክክእልን እየ” ክብል ተዛሪቡ።

ከምኡ’ውን ዝበዝሐ ናይ ሸቶ ዕድል 
ዝሃንደሰ ተጻዋታይ 2017/18፡ 2019/20፡ 
2022/23 ብምዃን እተሸለመ እዩ። እዚ 
በልጅዩማዊ፡ ኣብ ዝመጽእ መወዳእታ 
ወርሒ ሰነ ውዕሉ ምስ ማን.ሲቲ ከም 
ዝዛዝም ይሕብር።



ሓዳስ   ኤርትራ

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና ዓዲ ኣብ ኣቤቶ ቁ.ገዛ 43 ልዕሊ ሆስፒታል ብርሃን ዓይኒ 163485

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ፋርማሲ  ፍረ- ኣዉሊዕ 05/04/2025

5 ሚያዝያ 2025 - ገጽ 12መበል 34 ዓመት ቁ.186

ዜና ዓለምዜና ዓለምዜና ዓለምዜና ዓለም
ዮርዳኖስ ጸጋይዮርዳኖስ ጸጋይ

ሃንጋሪ ካብ ኣባላት ኣህጉራዊ ቤት-ፍርዲ ወጺኣ
መንግስቲ ሃንጋሪ፡ ንሃገሩ ካብ ኣባልነት 

ኣህጉራዊ ቤት-ፍርዲ ከውጽኣ ከምዝወሰነ 
ኣፍሊጡ።
እቲ መንግስቲ ነዚ ውሳነ’ዚ ዝወስድ ዘሎ፡ 

ቀዳማይ ሚኒስተር እስራኤል ቤንያሚን 
ናታንያሁ ኣብ ሃገሩ ድሕሪ ዘካየዶ 
ምብጻሕ’ዩ። 
ኣህጉራዊ ቤት-ፍርዲ፡ ቤንያሚን ናታንያሁ 

ኣብ ወሽመጥ ቓዛ ብዘካይዶ ዘሎ ገበናት 
ኲናት ኣብ ትሕቲ ቀይዲ ክኣቱ ዝሓለፈ 
ሕዳር’ኳ ትእዛዝ እንተመሓላለፈ፡ ቀዳማይ 
ሚኒስተር ቪክቶር ኦርባን ግን፡ እቲ ትእዛዝ 
ኣብ ሃገሩ ዋላ ሓንቲ ጽልዋ ከምዘይብሉ 
ብምግላጽ፡ ናታንያሁ ናብ ሃንጋሪ ምብጻሕ 
ከካይድ ከምዝዓደሞ እዩ ዝሕበር። 
ኣህጉራዊ ቤት-ፍርዲ ገበነኛታት፡ ን125 

ሃገራት ብኣባልነት ዝሓቁፍ ኮይኑ፡ ብጃምላዊ 
ቅትለት፡ ገበናት ኣንጻር ሰብኣውነትን ገበናት 
ኲናትን ንዝተኸሰሱ ሰባት ናይ ምፍራድ 
ስልጣን ዘለዎ እዩ። 
ሃንጋሪ ከኣ፡ ሓንቲ ካብ’ተን መስረትቲ 

እቲ ቤት-ፍርዲ ኮይና፡ እንተወጺኣ ኣባልነታ 

ዝሰረዘት ናይ መጀመርያ ኤውሮጳዊት ሃገር 
ክትከውን እያ። 
እንተዀነ፡ ውሳነ ናይዛ ሃገር፡ ነቲ ኣብ ልዕሊ 

መራሒ እስራኤል ተወሲኑ ዘሎ ብይን 
ከምዘይጸልዎ’ዩ ዝግለጽ ዘሎ። 
ናታንያሁ፡ ነቲ ሃንጋሪ ዝወሰደቶ ስጉምቲ 

‘ተባዕን ስርዓት ዘለዎን’ ብምባል ድሕሪ 
ምምጓስ፡ ኩለን ደሞክራስያውያን ሃገራት 
ምዕራብ ነቲ ብልሹው ቤት-ፍርዲ ክቃወማ 
ኣገዳሲ ምዃኑ ገሊጹ። 

ቤት-ጽሕፈት እቲ ቀዳማይ ሚኒስተር ኣብ 
ዝሃቦ ወግዓዊ መግለጺ ድማ፡ ናታንያሁን 
ኦርባንን ነቲ ሃንጋሪ ዝወሰደቶ ውሳነ 
ኣመልኪቶም ምስ ፕረዚደንት ኣመሪካ 
ዶናልድ ትራምፕ ከምዝተዘራረቡ ሓቢሩ። 
እስራኤል፡ ነቲ ኣብ ልዕሊ ናታንያሁን 

ሚኒስተር ጸጥታ ነበር ዮኣቭ ጋላንትን ዝቐረበ 
ክስታት ብምንጻግ፡ ንስልጣን ኣህጉራዊ ቤት-
ፍርድን ሕጋውነት እቲ ትእዛዝን ኣፍልጦ 
ከምዘይትህቦ’ያ ክትገልጽ ጸኒሓ።

ትራምፕ ኣብ ፍርያት ለሴቶ ናይ 50% ቀረጽ ወሲኑ
ምምሕዳር ትራምፕ፡ ኣብ ልዕሊ ካብ 

ለሴቶ ናብ ኣመሪካ ዝኣቱ ፍርያት ናይ 50 
ሚእታዊት ቀረጽ ከምዝወሰነ ተሓቢሩ። 
እቲ ቀረጽ፡ ካብቲ እቲ ምምሕዳር ኣብ 

ልዕሊ ፍርያት ናይ ንግዲ መሻርኽቲ 
ዝኾና ዝተፈላለያ ሃገራት ዝሰልዖ ቀረጽ 
እቲ ዝለዓለ ኮይኑ ተመዝጊቡ ኣሎ። 
ለሴቶ፡ ኣብ ደቡባዊ ኣፍሪቃ እትርከብ 

ክልተ ሚልዮን ነበርቲ ዘለዋ ንእሽተይ ሃገር 
እያ። 
እዚ ብትራምፕ ኣብ ልዕሊ እዛ ሃገር 

ተወሲኑ ዘሎ ልዑል መጠን ቀረጽ፡ ነቲ 
ኣብ ሰደድ ዝምርኮስ ቁጠባ እታ ሃገር 
ከቢድ ጉደኣት ኣስዒቡሉ ምህላዉ እዩ 
ዝሕበር ዘሎ። 
ለሴቶ ምስ ኣመሪካ እተካይዶ ናይ 

ንግዲ ልውውጥ፡ ብኣውራኡ ኣብ ሰደድ 
ኣልማዝን ኣጭርቕትን ዝተሞርኮሰ ኮይኑ፡ 
ኣብ 2024 ጥራይ ዋጋ 237 ሚልዮን 
ዶላር ዝዋግኡ ፍርያት ናብ ኣመሪካ 
ከምዝለኣኸት ጸብጻባት የመልክቱ። 
ምምሕዳር ትራምፕ፡ ለሴቶ ኣብ 

ልዕሊ’ቲ ካብ ኣመሪካ ዝኣትዋ ዝተፈላለየ 
ንግዳዊ ፍርያት ናይ 99 ሚእታዊት ቀረጽ 
ከምዘተኣታተወት እዩ ክኸስስ ጸኒሑ። 
ክኢላታት ንግዲ፡ ምምሕዳር ትራምፕ 

ነቲ ንዘይማዕበላ ሃገራት ክህቦ ዝጸንሐ 
ሓገዛት ደው ምባሉ ከይኣኽሎ፡ ኣብ ልዕሊ 
ብርክት ዝበላ ሃገራት ኣፍሪቃ ወሰኽ ቀረጽ 
ይገብር ብምህላዉ፡ እቲ ስጕምቲ ንስቓይ 
እዘን ሃገራት መሊሱ ዘጋድድ ምዃኑ 
የጠንቅቑ ኣለዉ። 

ኣመሪካ፡ ኣብ ኮንጎ ቢልዮናት ዶላር ከተውፍር መዲባ
ኣብ ጉዳይ ኣፍሪቃ ላዕለዋይ ኣማኻሪ 

ፕረዚደንት ዶናልድ ትራምፕ ዝኾነ ማሳድ 
ቡሎስ፡ ዝሓለፈ ሓሙስ ኣብ ደሞክራስያዊት 
ሪፓብሊክ ኮንጎ ኣብ ዘካየዶ ምብጻሕ፡ ኣመሪካ 
ኣብታ ብማዕድናት ሃብታም ዝዀነት 
ኣፍሪቃዊት ሃገር ናይ ቢልዮናት ዶላራት 
ወፍሪ ከተካይድን፡ ኣብ ምብራቓዊ ክፋል 
እታ ሃገር ዝካየድ ዘሎ ግጭት ከኣ ደው 
ንምባል ክትሕግዝን ከምእትደሊ ሓቢሩ።

ደሞክራስያዊት ሪፓብሊክ ኮንጎ፡ ከም 
ኮባልት፡ ሊትዩምን ዩራንዩምን ዝኣመሰሉ 
ዝተፈላለዩ ክቡራት ማዕድናት ብብዝሒ 
እትውንን ሃገር እያ። 
እዛ ብማዕድናት ሃብታም ዝዀነት 

ሃገር፡ ካብ ነዊሕ እዋን ኣትሒዛ ምስ’ቶም 
ኣብ ምብራቓዊ ክፋል ዓሪዶም ዝርከቡ 
ዝተፈላለዩ ዕጡቓት ጉጅለታት ኲናት 
ከተካይድ ምጽንሓን ገና ተካይድ ምህላዋን 

ይፍለጥ። 
ኣብ ዝሓለፈ ወርሒ፡ ኮንጎ ብሓደ ብዓል-

ስልጣና ኣቢላ፡ ንማዕድናትን ጸጥታን 
ዝምልከት እማመ ናብ ኣመሪካ ከምዘቕረበት 
እዩ ክሕበር ጸኒሑ። 
ከም መቐጸልታ ናይቲ ዘቕረበቶ እማመ 

ከኣ፡ ላዕለዋይ ኣማኻሪ ፕረዚደንት ዶናልድ 
ትራምፕ ኣብ ጕዳይ ኣፍሪቃ ማሳድ ቡሎስ፡ 
ምስ ፕረዚደንት ኮንጎ ፌሊክስ ሺሰኬዲ ኣብ 
ከተማ ኪንሻሳ ተራኺቡ፡ ብዛዕባ እቲ ብኮንጎ 
ዝቐረበ እማመ ከምዝተመያየጠን፡ ንምትግባሩ 
ከኣ ክልተኦም ወገናት ከምዝተሰማምዑን እዩ 
ዝሕበር ዘሎ።  
ኣብ ኮንጎ፡ ኣብ ምስራሕ ተንቀሳቐስቲ 

ተሌፎናትን ናይ ኤለክትሪክ ተሽከርከርትን 
ዝውዕሉ ብርክት ዝበሉ ፍሉያት ማዕድናት 
ዝርከቡ ኮይኖም፡ ኣብዚ እዋን ብዋንነት 
ቻይና ዝኾና ኩባንያታት ይዕደኑ ምህላዎም 
ይግለጽ። 
ኩባንያታት ዕደና ኣመሪካ፡ ብኸመይ 

ኣገባብ እየን ኣብቲ ዕደና ክሳተፋ ግን ንጹር 
ኣይኰነን ዘሎ።

ማክሮን፡ ኤውሮጳ ኣብ ኣመሪካ 
እተካይዶ ወፍሪ ከተቋርጾ ጸዊዑ

ፕረዚደንት ፈረንሳ ኢማኑወል ማክሮን፡ 
ነቲ ፕረዚደንት ኣመሪካ ዶናልድ 
ትራምፕ ኣብ ልዕሊ ናብ ኣመሪካ 
ዝኣትዉ ፍርያት ኤውሮጳ ዝስልዖ ዘሎ 
ተወሳኺ ቀረጻት ግብረ-መልሲ ንምሃብ፡ 
ኩባንያታት ኤውሮጳ ነቲ ኣብ ኣመሪካ 
ክገብራኦ መዲበንኦ ዘለዋ ዓበይቲ 
ወፍርታት ከቋርጻኦ ጸዊዑ። 
ማክሮን ነዚ ጻውዒት ዘቕረበ፡ ኣብቲ 

ምስ ወከልቲ ኢንዳስትሪ ፈረንሳ ዘካየዶ 
ኣኼባ ኰይኑ፡ ምስ ዋሺንግተን ኣብ ሓደ 
መሰማምዒ ነጥቢ ክሳብ ዘይተበጽሐ፡ 
ኩሎም ኣብ ኣመሪካ ክካየዱ ዝተወጠኑ 

ሩስያን ህንድን ሓባራዊ ወተሃደራዊ ልምምድ የካይዳኣሃዱታት ሓይሊ ባሕሪ ፈደረሽን 
ሩስያን ህንድን፡ ኣብ ገማግም ባሕሪ 
ቤንጋል (ህንዲ) ንሰለስተ መዓልታት 
ዝቐጸለ ናይ ባሕርን ኣየርን ሓባራዊ 
ወተሃደራዊ ልምምድ ከምዘካየዱ፡ 
ሚኒስትሪ ምክልኻል ፈደረሽን ሩስያ 
ሓቢሩ።
ብመሰረት እቲ ነቲ ልምምድ 

ኣመልኪቱ ብፈደረሽን ሩስያ ዝተዘርግሐ 
ወግዓዊ ቪድዮ፡ ወተሃደራት ክልቲአን 
ሃገራት ሓቢሮም ዝተፈላለዩ ወተሃደራዊ 
ልምምዳት ከካይዱ ድሕሪ ምቕናይ፡ 

ወግዓዊ ናይ መዕጸዊ ጽምብልን ናይ 
መወዳእታ ገምጋምን ንምክያድ ናብታ 
ኣብ ቸናይ እትርከብ ወደብ ተመሊሶም። 
እቲ ‘ኢንድራ’ ብዝብል ስም ዝፍለጥ 

ወተሃደራዊ ልምምድ፡ ኣብ መንጎ ሓይሊ 
ባሕሪ ፈደረሽን ሩስያን ህንድን ዘሎ 
ምትሕብባር ንምዕባይ ዓሊሙ ዝካየድ 
ዓመታዊ መናውራ ምዃኑ ይግለጽ። 
እቲ ልምምድ፡ ተመክሮ ንምልውዋጥ፡ 

ናይ ምጥቃዕን ምክልኻልን ክእለት 

ንምምሕያሽ፡ ሓባራዊ ስጕምቲ 
ንምውሳድን ኣብ መንጎ እዘን ክልተ 
ሃገራት ዘሎ ስትራተጅያዊ ሽርክነት 
ንምድልዳልን ተባሂሉ ከምዝካየድ’ውን 
ይሕበር። 
እቲ ዝተኻየደ ሓባራዊ ወተሃደራዊ 

ልምምድ፡ ናብ ዝዀነት ሃገር ዘቕንዐ 
መልእኽቲ ከምዘይብሉን፡ ምስ ህሉው 
ዓለም-ለኻዊ ውጥረት ከምዘይተሓሓዝን 
ከኣ፡ ሓደ ብዓል-ስልጣን ሩስያ ሓቢሩ።

ወፍርታት ኤውሮጳ ክቋረጹ ከምዘለዎም 
ኣገንዚቡ። 
ኣብ ኣመሪካ ናይ ቢልዮናት ዶላራት 

ወፍሪ ከካይዱ ወጢኖም ዘለዉ ኣብ 
ፈረንሳ ዝመደበሮም ናይ ብሕቲ 
ኩባንያታት፡ ነቲ ማክሮን ዘቕረቦ ሓሳብ 
ኣመልኪቶም ዝኾነ መልሲ ኣይሃቡን 
ዘለዉ። 
ማክሮን፡ ኣብ ኣመሪካ ወፍሪ ከይግበር 

ምእጋድ እወታዊ ውጽኢት ከምዝህልዎ 
ብምጥቃስ፡ ኤውሮጳ ንስጉምትታት 
ትራምፕ ዝመጣጠን ግብረ-መልሲ 
ክትህበሉ ከምዘለዋ ኣተሓሳሲቡ።

መንግስቲ ለሴቶ፡ ብዛዕባ እቲ ካብ ሃገሩ 
ናብ ኣመሪካ ዝለኣኽ ፍርያት ተሰሊዑ 
ዘሎ ልዑል መጠን ቀረጽ ኣመልኪቱ ዝሃቦ 
ዝዀነ ሓበሬታ የለን።

